Монгол Улсын Их Хурлын 2007 оны намрын ээлжит чуулганы 12 дугаар сарын 21-ний өдөр (Баасан гараг)-ийн нэгдсэн хуралдаан 10 цаг 35 минутад УИХ-ын чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 75 гишүүнээс 40 гишүүн ирж, 53.3 хувийн ирцтэй байв. 

Чөлөөтэй: Г.Адъяа, Ж.Батхуяг, Б.Мөнхтуяа, Т.Очирхүү, С.Оюун, Л.Пүрэвдорж, К.Саираан, М.Сономпил, Ч.Содномцэрэн, Д.Туяа, У.Хүрэлсүх, М.Энхболд
Өвчтэй: Б.Батбаяр, Сүх.Батболд, Б.Бат-Эрдэнэ, Д.Дондог, Д.Идэвхтэн, Д.Одбаяр, Д.Одхүү, Д.Тэрбишдагва, А.Цанжид
Тасалсан:  Р.Амаржаргал, Ц.Батаа, Б.Батбаатар, Х.Баттулга, Л.Гантөмөр, Р.Гончигдорж, Б.Жаргалсайхан, А.Мурат, С.Отгонбаяр, Ц.Цэнгэл, Ц.Шаравдорж, Б.Эрдэнэбат, Р.Эрдэнэбүрэн, Б.Эрдэнэсүрэн
Нэг.Гурил, хүнсний буудайн нөөц бүрдүүлэх тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуйн сайд Ц.Ганхуяг, газрын дарга Г.Даваадорж, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх О.Баяраа, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

 УИХ-ын тогтоолын төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг УИХ-ын гишүүн Р.Бадамдамдин уншиж танилцуулав.

Байнгын хорооны санал дүгнэлттэй холбогдуулан УИХ-ын гишүүн Н.Батбаяр, А.Бакей, С.Баярцогт, Ц.Дамиран, Ч.Авдай нарын асуусан асуултад УИХ-ын гишүүн, Сангийн сайд Ч.Улаан хариулж, тайлбар хийв.


УИХ-ын тогтоолын төсөлтэй холбогдуулан УИХ-ын гишүүн Н.Баяртсайхан, Р.Нямсүрэн, Я.Санжмятав, Н.Батбаяр, С.Баярцогт, С.Ламбаа нар санал хэлэв.


УИХ-ын тогтоолын төслийг анхны хэлэлцүүлэгт бэлтгэх явцад Байнгын хорооноос дэмжигдсэн зарчмын зөрүүтэй саналын томъёоллоор санал хураалт явуулахаар тогтов.

Д.Лүндээжанцан: УИХ-ын гишүүн Г.Занданшатар, З.Энхболд нарын гаргасан “Гурилын үнийн өсөлтийг зохицуулах зорилгоор импортын буудайн үнийг бууруулахад 13.8 тэрбум төгрөгийг зарцуулах гэснийг тогтоолын төслөөс хасах” гэсэн саналыг дэмжье.

Зөвшөөрсөн 
30

Татгалзсан

16

Бүгд


46

65.2 хувийн саналаар дэмжигдлээ.

УИХ-ын гишүүн Ч.Улааны гаргасан Тогтоолын төслийн 2 дахь заалтыг нэгтгэж “1.Стратегийн хүнсний бүтээгдэхүүн гурилын хангамжийг сайжруулах, үнийг тогтворжуулах зорилгоор 150.0 тн гурил, 100.0 тн хүнсний буудайг импортлоход зориулан Монгол Улсын хөгжүүлэх сангаас 51.6 тэрбум төгрөгийг эргэн төлөгдөх нөхцөлтэйгээр зарцуулахыг Засгийн газарт зөвшөөрсүгэй” гэж өөрчлөн найруулах гэсэн саналыг дэмжье.

Дээрх саналтай холбогдуулан УИХ-ын гишүүн Ч.Улаан, Ц.Нямдорж нар санал хэлэв.

Зөвшөөрсөн

43

Татгалзсан 

  3

Бүгд 


46

93.5 хувийн саналаар дэмжигдлээ.

УИХ-ын тогтоолын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэхээр шийдвэрлэв.

Уг асуудлыг 11 цаг 30 минутад хэлэлцэж дуусав.

Хоёр.Онцгой албан татварын тухай хуульд нэмэлт оруулах тухай, .Нэмэгдсэн өртгийн албан татварын тухай хуульд нэмэлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Үйлдвэр, худалдааны сайд Х.Наранхүү, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Л.Өлзийсайхан, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав. 


Хуулийн төслийг анхны хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг УИХ-ын гишүүн А.Бакей уншиж, танилцуулав. 


Дээрх танилцуулгатай холбогдуулан УИХ-ын гишүүн Р.Буд, Г.Батхүү нарын асуусан асуултад УИХ-ын гишүүн А.Бакей, УИХ-ын гишүүн, Сангийн сайд Ч.Улаан, Үйлдвэр, худалдааны сайд Х.Наранхүү нар хариулж, тайлбар хийв. 


Д.Лүндээжанцан: Хуулийн төслийг анхны хэлэлцүүлгээр нь баталъя гэсэн Байнгын хорооноос гаргасан горимын саналыг дэмжье.


Зөвшөөрсөн

35


Татгалзсан

  9


Бүгд


44


79.5 хувийн саналаар Байнгын хорооны горимын санал дэмжигдлээ.


Нэмэгдсэн өртгийн албан татварын тухай хуульд нэмэлт оруулах тухай хуулийн төслийг баталъя.


Зөвшөөрсөн

34


Татгалзсан

  9


Бүгд


43


79.1 хувийн саналаар Нэмэгдсэн өртгийн албан татварын тухай хуульд нэмэлт оруулах тухай хууль батлагдлаа.


Онцгой албан татварын тухай хуульд нэмэлт оруулах тухай хуулийн төслийг баталъя.


Зөвшөөрсөн

35


Татгалзсан

  8


Бүгд


43


81.4 хувийн саналаар Онцгой албан татварын тухай хуульд нэмэлт оруулах тухай хууль батлагдлаа.


Уг асуудлыг 11 цаг 55 минутад хэлэлцэж дуусав. 


Гурав.Эрүүл мэндийн тухай хуульд нэмэлт, өөрчлөлт оруулах тухай хуулийн төсөл (эцсийн хэлэлцүүлэг)


Хэлэлцэж буй асуудалтай холбогдуулан Эрүүл мэндийн сайд Б.Батсэрээдэнэ, хуулийн зөвлөх Д.Амгалан, мэргэжилтэн Д.Баярмаа, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны референт Ц.Цолмон нарын бүрэлдэхүүнтэй ажлын хэсэг байлцав. 


Хуулийн төслийг эцсийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулгыг УИХ-ын гишүүн Л.Одончимэд уншиж танилцуулав. 


Дээрх танилцуулгатай холбогдуулан УИХ-ын гишүүн Ч.Раднаагийн асуусан асуултад УИХ-ын гишүүн Л.Одончимэд хариулж, тайлбар хийв. 


Д.Лүндээжанцан: Эрүүл мэндийн тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн

32


Татгалзсан

13


Бүгд


45


71.1 хувийн саналаар Эрүүл мэндийн тухай хуульд нэмэлт, өөрчлөлт оруулах тухай хууль батлагдлаа.


Уг асуудлыг 12 цаг 10 минутад хэлэлцэж дуусав. 


Дөрөв.Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Байгаль орчны сайд Г.Шийлэгдамба, Төрийн нарийн бичгийн дарга Ц.Шийрэвдамба, газрын дарга Д.Банзрагч, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Ч.Ариунхур нарын бүрэлдэхүүнтэй ажлын хэсэг байлцав. 


Хуулийн төслийн талаархи төсөл санаачлагчийн илтгэлийг Байгаль орчны сайд Г.Шийлэгдамба танилцуулав. 


Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно.


Хуулийн төслийн хэлэлцэх эсэх асуудлаархи Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Б.Цэрэнбалжир уншиж танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Лүндээжанцан: Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг хэлэлцье.


Зөвшөөрсөн

34


Татгалзсан

  7


Бүгд


41


82.9 хувийн саналаар хэлэлцэх нь зүйтэй гэж үзсэн тул хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэхээр тогтов. 


Уг асуудлыг 12 цаг 20 минутад хэлэлцэж дуусав. 


Тав.УИХ-ын 2001 оны 01 дүгээр сарын 25-ны өдрийн 09 дүгээр тогтоолд өөрчлөлт оруулах тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Ч.Ариунхур нарын бүрэлдэхүүнтэй ажлын хэсэг байлцав.



Тогтоолын төслийг анхны хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Г.Батхүү уншиж танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Р.Раш, Ч.Раднаа нарын асуусан асуултад Эдийн засгийн байнгын хорооны дарга, УИХ-ын гишүүн Д.Ганхуяг хариулж, тайлбар хийв. 


Д.Лүндээжанцан: УИХ-ын тогтоолын төслийг анхны хэлэлцүүлгээр нь баталъя гэсэн Эдийн засгийн байнгын хорооноос гаргасан горимын саналыг дэмжье. 


Зөвшөөрсөн

32


Татгалзсан

11


Бүгд


43


74.4 хувийн саналаар Байнгын хорооны горимын санал дэмжигдлээ.


УИХ-ын 2001 оны 01 дүгээр сарын 25-ны өдрийн 09 дүгээр тогтоолд өөрчлөлт оруулах тухай УИХ-ын тогтоолын төслийг баталъя.


Зөвшөөрсөн

39


Татгалзсан

  5


Бүгд


44


88.6 хувийн саналаар УИХ-ын 2001 оны 01 дүгээр сарын 25-ны өдрийн 09 дүгээр тогтоолд өөрчлөлт оруулах тухай УИХ-ын тогтоол батлагдлаа.


Уг асуудлыг 12 цаг 25 минутад хэлэлцэж дуусав. 


Зургаа.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Химийн хортой болон аюултай бодисын тухай хуульд нэмэлт, өөрчлөлт оруулах тухай хуулиудын төсөл (хэлэлцэх эсэх)


Хэлэлцэж буй асуудалтай холбогдуулан Байгаль орчны сайд Г.Шийлэгдамба, Төрийн нарийн бичгийн дарга Ц.Шийрэвдамба, газрын дарга Д.Банзрагч, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Н.Мөнхзэсэм, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Байгаль орчны сайд Г.Шийлэгдамба танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Ч.Раднаа, З.Энхболд, С.Баярцогт нарын асуусан асуултад ажлын хэсгээс Г.Шийлэгдамба, Д.Банзрагч нар хариулж, тайлбар хийв. 


Хэлэлцэх эсэх асуудлаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Дамиран уншиж танилцуулав.

Байнгын хорооны санал дүгнэлттэй холбогдуулан УИХ-ын гишүүдээс асуулт гараагүй болно.

Хуулийн төслийн хэлэлцэх эсэх асуудлаар УИХ-ын гишүүн С.Баярцогт санал хэлэв.

Д.Лүндээжанцан: Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулиудын төслийг хэлэлцье.

Зөвшөөрсөн

29

Татгалзсан

12

Бүгд


41

70.7 хувийн саналаар дээрх хуулиудын төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр шийдвэрлэв.

Өглөөний нэгдсэн хуралдаан 12 цаг 55 минутанд өндөрлөж, үдээс хойшхи хуралдаан 15 цаг 30 минутанд эхлэв.

Үдээс хойшхи нэгдсэн хуралдаанд ирвэл зохих 75 гишүүнээс 40 гишүүн ирж, 53.3 хувийн ирцтэй байв. 

Чөлөөтэй: Г.Адъяа, Б.Мөнхтуяа, Т.Очирхүү, Л.Пүрэвдорж, К.Саираан, М.Сономпил, Ч.Содномцэрэн, У.Хүрэлсүх
Өвчтэй: Б.Батбаяр, Сүх.Батболд, Б.Бат-Эрдэнэ, Д.Идэвхтэн, Д.Одбаяр, Д.Одхүү, Д.Тэрбишдагва, А.Цанжид, Б.Эрдэнэсүрэн
Тасалсан:  Д.Арвин, Р.Бадамдамдин, Ц.Батаа, Б.Батбаатар, Х.Баттулга, Т.Ганди, Д.Ганхуяг, Р.Гончигдорж, Л.Гүндалай, Ц.Жаргал, Б.Жаргалсайхан, Л.Одончимэд, Я.Санжмятав, Ц.Сүхбаатар, Ц.Цэнгэл, Б.Цэрэнбалжир, Ц.Шаравдорж, Б.Эрдэнэбат 

Долоо.Бараа, бүтээгдэхүүний үнийн огцом өсөлтийг хязгаарлах, инфляцийг тогтворжуулах талаар Засгийн газраас авч хэрэгжүүлэхээр төлөвлөсөн болон хэрэгжүүлж байгаа зарим арга хэмжээний талаар Монгол Улсын Ерөнхий сайд С.Баярын мэдээлэл
Мэдээлэлтэй холбогдуулан УИХ-ын гишүүн, Монгол Улсын Шадар сайд М.Энхболд, УИХ-ын гишүүн, Нийгмийн хамгаалал, хөдөлмөрийн сайд Д.Дэмбэрэл, УИХ-ын гишүүн, Сангийн сайд Ч.Улаан, УИХ-ын гишүүн, Батлан хамгаалахын сайд Ж.Батхуяг, УИХ-ын гишүүн, Гадаад хэргийн сайд С.Оюун, УИХ-ын гишүүн, Зам, тээвэр, аялал жуулчлалын сайд Р.Раш, УИХ-ын гишүүн, Хууль зүй, дотоод хэргийн сайд Ц.Мөнх-Оргил, Байгаль орчны сайд Г.Шийлэгдамба, Барилга, хот байгуулалтын сайд Ц.Цолмон, Боловсрол, соёл, шинжлэх ухааны сайд Н.Болормаа, Түлш, эрчим хчний сайд Ч.Хүрэлбаатар, Хүнс, хөдөө аж ахуйн сайд Ц.Ганхуяг, Эрүүл мэндийн сайд Б.Батсэрээдэнэ, УИХ-ын гишүүн, Засгийн газрын Хэрэг эрхлэх газрын дарга Н.Энхболд, Монгол Улсын Ерөнхий сайдын зөвлөх Д.Батбаяр, н.Энхбаяр, Монголбанкны ерөнхийлөгч А.Батсүх, Сангийн яамны газрын дарга Ж.Жаргалсайхан нарын бүрэлдэхүүнтэй ажлын хэсэг байлцав.

Монгол Улсын Ерөнхий сайд С.Баяр “Бараа бүтээгдэхүүний үнийн огцом өсөлтийг хязгаарлах, инфляцийг тогтворжуулах талаар Засгийн газраас авч хэрэгжүүлэхээр төлөвлөсөн болон хэрэгжүүлж байгаа зарим арга хэмжээний талаар” мэдээлэл хийв.

Мэдээлэлтэй холбогдуулан УИХ дах Ардчилсан  намын зөвлөлийн ахлагч, УИХ-ын гишүүн  Л.Гансүх үг хэлэв.

Монгол Улсын Ерөнхий сайдын мэдээлэлтэй холбогдуулж УИХ-ын гишүүн Р.Амаржаргал, А.Бакей, А.Мурат, Л.Гантөмөр, З.Энхболд, Л.Гансүх нарын асуусан асуултад Ерөнхий сайд С.Баяр, ажлын хэсгээс Ц.Ганхуяг, Ч.Улаан, Н.Энхболд, Ч.Хүрэлбаатар, Д.Батсэрээдэнэ нар хариулж, тайлбар хийв.


Дээрх мэдээлэлтэй холбогдуулан УИХ-ын гишүүн Р.Амаржаргал, А.Мурат, С.Баярцогт, А.Бакей, Л.Гантөмөр нар санал хэлэв.

Монгол Улсын Ерөнхий сайд С.Баярын хийсэн Бараа бүтээгдэхүүний үнийн огцом өсөлтийг хязгаарлах, инфляцийг тогтворжуулах талаар Засгийн газраас авч хэрэгжүүлэхээр төлөвлөсөн болон хэрэгжүүлж байгаа зарим арга хэмжээний талаархи мэдээллийг УИХ-ын гишүүд сонсов.

Дээрх мэдээлэл дээр яригдсан зүйлүүдийг анхааралдаа авч ажиллахыг Монгол Улсын Ерөнхий сайд С.Баяр болон Засгийн газрын гишүүдэд УИХ-ын дарга Д.Лүндээжанцан анхааруулав.

Уг асуудлыг 17.00 цагт хэлэлцэж дуусав.

Найм.УИХ-ын сонгуулийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Ч.Ариунхур, Н.Тунгалаг нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн З.Энхболд танилцуулав. 

Төсөл санаачлагчийн илтгэлтэй холбогдуулан УИХ-ын гишүүдээс асуулт, санал гараагүй болно.

Хуулийн төслийн хэлэлцэх эсэх асуудлаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Э.Бат-Үүл уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.

Хуулийн төслийн хэлэлцэх эсэх асуудлаар УИХ-ын гишүүн Э.Бат-Үүл, Ж.Гүррагчаа нар санал хэлэв.

Д.Лүндээжанцан: Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Сонгуулийн төв байгууллагын тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай хуулиудын төслийг хэлэлцье.

90.7 хувийн саналаар хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв.

Ес.Эцсийн найруулга

УИХ-ын дарга Д.Лүндээжанцан Нэмэгдсэн өртгийн албан татварын хувь, хэмжээг тогтоох тухай /12.05/, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай /12.14/, Онцгой албан татварын тухай хуульд нэмэлт оруулах тухай /17.16.57/, Нэмэгдсэн өртгийн албан татварын тухай хуульд нэмэлт оруулах тухай /17.17.17/, Нийгмийн даатгалын тухай хуульд өөрчлөлт оруулах тухай /17.17.36/, Төсвийн ерөнхий хууль /17.21.37/, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай /17.21.58/, Төсвийн байгууллагын удирдлага, санхүүжилтийн тухай хуульд нэмэлт оруулах тухай /17.22.18/, Төрийн албаны тухай хуульд өөрчлөлт оруулах тухай /17.22.31/, Засгийн газрын тусгай сангийн тухай хуульд нэмэлт оруулах тухай /17.22.44/, Онцгой албан татварын тухай хуульд өөрчлөлт оруулах тухай /17.22.55/, Монгол Улсын 2008 оны төсвийн тухай, Монгол Улсыг хөгжүүлэх сангийн тухай Монгол улсын хууль, 2008 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоол /17.23.07/, Импортын барааны гаалийн албан татварын хувь, хэмжээ тогтоох тухай” УИХ-ын тогтоол /12.10/-болон хуулиудын эцсийн найруулгыг уншиж танилцуулав.

Монгол Улсын төсвийн хуулийн эцсийн найруулгатай холбогдуулан УИХ-ын гишүүн З.Энхболд, Ө.Энхтүвшин, Ч.Раднаа нар санал хэлэв.

“Импортын барааны гаалийн албан татварын хувь, хэмжээ тогтоох тухай” УИХ-ын тогтоолын эцсийн найруулгатай холбогдуулан УИХ-ын гишүүн Ц.Дамиран  санал хэлэв.
УИХ-ын гишүүд дээрх хуулийн эцсийн найруулгыг сонсов.

10.50-10.55 цагт Хэнтий аймгийн Дэлгэрхаан сумын сургуулийн багш нар, 11.20-11.25 цагт Төв аймгийн Баяндэлгэр сумын иргэд, 12.00-12.05 цагт УИХ-ын гишүүн Л.Гантөмөрийн урилгаар Сэлэнгэ аймгийн Ардчилсан залуучуудын холбооны гишүүд, төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/.

Хуралдаан 17 цаг 25 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА



Н.ЛУВСАНЖАВ

Товч тэмдэглэл нэгтгэсэн:

ХУРАЛДААНЫ НАРИЙН

БИЧГИЙН ДАРГА





Ч.АЛТАНЦЭЦЭГ
УИХ-ЫН 2007 ОНЫ НАМРЫН ЭЭЛЖИТ ЧУУЛГАНЫ

12 ДУГААР САРЫН 21-НИЙ  ӨДӨР /БААСАН ГАРАГ/-ИЙН
 ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 35 минутанд эхлэв.

Д.Лүндээжанцан:- Энэ өдрийн амгаланг айлтгая, ирц 51.3 хувьтай байна. УИХ-ын 2007 оны намрын чуулганы 12-р сарын 21-ний өдрийн нэгдсэн хуралдаан нээснийг мэдэгдье. 

Өнөөдрийн чуулганы нэгдсэн хуралдааны хэлэлцэх асуудлыг танилцуулъя. Гурил, хүнсний буудайн нөөц бүрдүүлэх тухай УИХ-ын тогтоолын төсөл, анхны хэлэлцүүлэг,

Онцгой албан татварын тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл, анхны хэлэлцүүлэг,

Эрүүл мэндийн тухай хуульд нэмэлт, өөрчлөлт оруулах тухай хуулийн төсөл, эцсийн хэлэлцүүлэг,

Байгаль орчныг хамгаалах тухай хуульд нэмэлт, өөрчлөлт оруулах тухай хууль, хэлэлцэх эсэх,

УИХ-ын 2001 оны 1 дүгээр сарын 25-ны өдрийн 09 дүгээр тогтоолд өөрчлөлт оруулах тухай УИХ-ын тогтоолын төсөл, анхны хэлэлцүүлэг,

Аж ахуйн тусгай зөвшөөрлийн тухай хуульд нэмэлт, өөрчлөлт оруулах тухай,

Химийн хорт болон аюултай бодисын тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх,

Геодези зураг зүйн тухай хуулийн төсөл, хэлэлцэх эсэх,

15 цагаас Бараа бүтээгдэхүүний үнийн огцом өсөлтийг хязгаарлах, инфляцийг тогтворжуулах талаар Засгийн газраас авч хэрэгжүүлэхээр төлөвлөсөн болон хэрэгжүүлж байгаа зарим арга хэмжээний талаар гэсэн сэдвээр Монгол Улсын Ерөнхий сайд С.Баяр мэдээлэл хийнэ.

Нэг.Гурил, хүнсний буудайн нөөц бүрдүүлэх тухай УИХ-ын тогтоолын төсөл /анхны хэлэлцүүлэг/

Д.Лүндээжанцан: - Ингээд эхнийхээ асуудалд оръё. Гурил, хүнсний буудайн нөөц бүрдүүлэх тухай Их Хурлын тогтоолын төслийн анхны хэлэлцүүлгийг явуулъя.

Уг тогтоолын төслийн талаар Төсвийн байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн Бадамдамдин танилцуулна.

Р.Бадамдамдин:-УИХ-ын дарга, эрхэм гишүүд ээ,

Гурил, хүнсний буудайн нөөц бүрдүүлэх тухай УИХ-ын тогтоолын төслийг хэлэлцэх эсэх асуудлыг УИХ-ын 2007 оны 12 дугаар сарын 13-ны өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Тогтоолын төслийг анхны хэлэлцүүлэгт бэлтгэсэн тухай асуудлыг Төсвийн байнгын хороо 2007 оны 12 дугаар сарын 18-ны өдрийн хуралдаанаараа хэлэлцээд дараахь санал, дүгнэлтийг УИХ-ын нэгдсэн хуралдаанд танилцуулж байна.

УИХ-ын гишүүн З.Энхболд гурилын үнийн өсөлтийг зохицуулах зорилгоор импортын буудайн үнийг бууруулахад 13.8 тэрбум төгрөгийг зарцуулах гэснийг тогтоолын төслөөс хасах, УИХ-ын гишүүн Ч.Улаан тогтоолын төслийн 2 заалтыг нэгтгэж 1.Стратегийн хүнсний бүтээгдэхүүн, гурилын хангамжийг сайжруулах, үнийг тогтворжуулах зорилгоор 15 мянган тн гурил, 100 мянган тн хүнсний буудайг импортлоход зориулан Монгол Улсыг хөгжүүлэх сангаас 51.6 тэрбум төгрөгийг эргэн төлөгдөх нөхцөлтэйгээр зарцуулахыг Засгийн газарт зөвшөөрсүгэй гэж өөрчлөн найруулах зарчмын зөрүүтэй санал гаргасныг байнгын хорооны хуралдаанд оролцсон гишүүдийн дийлэнх олонхи нь дэмжив.

Монгол Улсын Их Хурлын чуулганы хуралдааны дэгийн тухай хуулийн 16.3-т зааснаар төслийг анхны хэлэлцүүлгээр батлах боломжтой гэсэн санал дүгнэлт гарсныг Байнгын хорооны хуралдаанд оролцсон гишүүд санал нэгтэйгээр дэмжсэн болно.

УИХ-ын эрхэм гишүүд ээ, Тогтоолын төслийн талаархи зарчмын зөрүүтэй саналын томъёолол болон тогтоолын төслийн эцсийн хувилбарыг гишүүдэд тараасан тул гурил, хүнсний буудайн нөөц бүрдүүлэх тухай УИХ-ын тогтоолын төслийг анхны хэлэлцүүлэгт бэлтгэсэн талаархи Төсвийн байнгын хорооны санал дүгнэлтийг хэлэлцэн тогтоолын төслийг анхны хэлэлцүүлгийг баталж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан:- Бадамдамдин гишүүнд баярлалаа. Одоо Байнгын хорооны санал дүгнэлтээс асуух гишүүд асуултаа асууя. Н.Батбаяр гишүүн асууя.

Н.Батбаяр:- Энэ асуудлыг хэлэлцэж байхад Сангийн сайд баймаар байх юм. Байнгын хорооны дарга байхгүй байна. Нэг асуудал гарч ирээд байна л даа. Зарчмын хувьд энэ гурил буудайн нөөц бүрдүүлэхийг дэмжиж байгаа. Энэ зөв зүйтэй алхам. Гагцхүү эх үүсвэрийнх нь асуудлыг шийдэж байгаа арга нь хуулийн хувьд зөрчилтэй болчихоод байгаа юм. Энийг бид нар Төсвийн байнгын хороон дээр хэлэлцэх эсэх асуудлыг хэлэлцэж байхад ярьсан юм. Тэрэн дээр уг нь тогтохдоо нөөц бүрдүүлэх асуудлыг нь Засгийн газарт үүрэг болгосон, эрх олгосон шийдвэрийг Их Хурлаас гаргая, эх үүсвэрийнх нь асуудлыг Засгийн газар тусгайлан оруулж ирэх хэлбэрээр шийдье гэж уг нь тохирсон байсан юм. Бас дахиад өөр болчихож. Яагаад тэгж байгаа юм гэхээр энэ Монгол улсын хөгжлийн сангийн хөрөнгөөс гаргах гэж байгаа шүү дээ. Энэ чинь 3 зүйлтэй. Нэг нь болохоор эрсдлийн сан, нөөцийн сан, нөгөөдөх нь хөрөнгө оруулалт, гуравдахь нь хүүхдийн мөнгө. Эндээс гарах мөнгийг хуулиар гаргадаг журамтай. 

Тэгтэл одоогийн энэ гаргах гэж байгаа эх үүсвэр бол хөгжлийн сангийн нөөцийн эрсдлийн хөрөнгөөс гарах гэж байгаа. Гэтэл тэр хөрөнгө юунд зарцуулагдав гэхээр тусгай зориулалттай, тийм ээ Улаан сайд аа. Бид нар түрүүнд ярьсан шүү дээ. нөөц бүрдүүлэх асуудлыг шийдье, эх үүсвэрийн асуудлыг нь Засгийн газар тусгайлан оруулж ирээчээ гэж. Энэ юу гэсэн үг вэ гэхээр Монгол Улсыг хөгжүүлэх сангийн тухай хуулийн 6-гийн 1.1 дээр давагдашгүй хүчин зүйлийн улмаас үүссэн төсвийн орлогын дутагдлыг нөхөх гээд заачихсан байгаа. Энийгээ зохицуулсан 6.2-ын заалт нь улс орныг бүхэлд нь хамарсан гамшиг тохиолдсон, эсвэл зарим бүтээгдэхүүний үнийн өсөлтийн албан татварын тухай хуульд заасан ашигт малтмалын дэлхийн зах зээл дээрх үнэ огцом буурснаас улсын төсвийн орлого буурч, Засгийн газар бүх нөөцөө дайчилсны дараа төсвийн орлогын дутагдал нөхөгдөөгүй тохиолдолд энэ хуулийн 6-гийн 1.1-д заасан төсвийн орлогын дутагдлыг нөхнө гээд заачихсан байгаа.

Тэгэхээр энэ мөнгө гэдэг бол зөвхөн ийм тохиолдолд хэрэглэгдэх буюу зөвхөн төсвийн орлогын дутагдлыг нөхөхөд зориулагдана гэж байгаа. Тийм учраас энэ эх үүсвэрээс энэ мөнгийг, хөрөнгийг зарцуулж болохгүй болчихоод байгаа юм. Тэгээд бид нар бодлогыг нь дэмжсэн учраас эх үүсвэрийн хувьд юу гэж ярьсан гэвэл өнөөдөр төсөв бол эерэг байгаа. 2007 оны төсөв бол орлого нь зарлагаасаа давж гарч байгаа. Тэр эх үүсвэрээс нь санхүүжүүлье гэж ярьсан байхгүй юу. Тэгэхээр энэ талаар байнгын хороон дээр 2 дахь удаагаа ярихдаа яагаад эхнийхээ санааг өөрчилчихсөн юм бол, тэгэхээр ийм явдал байж болохгүй ээ. Тийм учраас би саналтайгаа цуг хэлчихье. Нөөц бүрдүүлэхийг нь дэмжээд, эх үүсвэрийн асуудлыг нь улсын төсвийн тодотголыг, 2007 онд төсвийн тодотгол орж ирж байгаа гэсэн үү, үгүй юу. Орж ирж байгаа гэсэн тийм үү? Тэгэхээр тэр төсвийн тодотголын хүрээнд эх үүсвэрийг нь шийдчихвэл яасан юм бэ? тэгэхгүй бол Монгол улсын хөгжлийн сангаас гаргаж болохгүй ээ, хуулийн заалт нь тийм байгаа юм гэсэн асуулт санал хоёрыг зэрэг хэлчихье гэж бодож байна. Төсвийн байнгын хороон дээр дараа нь юу яригдсан юм гэдгийг би асуух гээд байна л даа. Та бид нар чинь түрүүнд ойлголцсон биз дээ, уг нь бол.

Д.Лүндээжанцан: - Сангийн сайд, Их Хурлын гишүүн Улаан, бас Төсвийн хороон дээр байсан. Эргэн төлөгдөх нөхцөл гээд орсон юм болов уу гэж би ойлгосон.

Ч.Улаан: - Энэ асуудлыг байнгын хороон дээр ярих явцад анх орж ирсэн төслөөс зарим зүйлийг өөрчилсөн л дөө, анх нь бол энэ санхүүжилтийн зарим хэсгийг буцалтгүй санхүүжүүлэхээр 13.8 төгрөгийг хөгжлийн сангаас зарлагдахаар ингэж орж ирснийг ярьж байгаад, хөгжлийн сангаас ингэж бэлэглэхгүй ээ, хөгжлийн сангаас тодорхой хугацаатайгаар эх үүсвэр гаргая, тэгээд буцаан нөхөн төлье, нөхөн бүрдүүлье гэдэг агуулгаар, нөгөө болзошгүй эрсдлийн сан бол одоо ингээд ашиглалтгүй хөрөнгө нь байж байгаа юм. Тийм учраас тэрнийг бэлэн эх үүсвэр дутагдалтай байгаа учраас эндээс нь ашиглачихаад буцаагаад тэр хэмжээгээр нь нөхөн бүрдүүлье гэдэг агуулгаар яригдаж дэмжигдсэн юм.

Улсын төсөвт тодотгол хийх саналыг Засгийн газар өргөн барьсан. Гэхдээ ерөөсөө хоёрхон аспектаар. Урд нь Их Хурлаас батлаад өгчихсөн хуультай. Тэгээд нөгөө хуулиар батлагдсан төсвийг эрх захирагчдад хуваарилах, тэр хуваарьт нь өөрчлөлт оруулахаар ийм юм оруулж ирсэн. Өөрөөр хэлбэл, хөрөнгө мөнгө нэмж зарцуулахгүй, хөрөнгө мөнгө нэмж шаардахгүй, зөвхөн эрх захирагчдын хоорондын төсвийн хуваарилалт, бичилтийг оновчтой болгох хэлбэрээр ингэж орж ирсэн учраас энэ асуудлыг төсвийн тодотгол дээр бид нар авч үзээгүй юм.

Энэ оны төсвийн орлого давж байгаа. Нэлээд хэмнэлттэй гарна. Гэхдээ энэ бол хуулийн дагуу хөгжлийнхөө сан руу, хөрөнгө оруулалтынхаа эх үүсвэр лүүгээ шилжээд орчихно. Тийм учраас энэ хөрөнгө бол ирэх ондоо ашиглагдах ийм бололцоотой л доо. Заавал тэрнийг зарцуулах шийдвэр оны эцсээр яаран гаргах шаардлага бас байхгүй гэж бид үзсэн юм. Ирэх онд нь шилжүүлээд зарцуулах, анхны зориулалтаар нь ашиглах бололцоо нь бас тодорхой, ялангуяа хөрөнгө оруулалтан дээр хадгалагдан үлдэж байгаа юм.

Н.Батбаяр : - Тэгэхээр бид нар хөгжлийн сангаа 3 хуваачихсан шүү дээ, гуравны нэгээр. Тэгээд бүх мөнгөө гаргахдаа нэгдүгээрхээс үү, хоёрдугаархаас уу, гуравдугаархаас уу, яг зааглаж байгаа шүү дээ. Тэгэхээр энэ мөнгө чинь нэгдүгээрхээс болчихоод байгаа шүү дээ. Эрсдлийн сангаас. Эрсдлийн сангаас мөнгө гаргачихъя, энэ Монгол улсын хөгжлийн сангийн хуулиар төсвийн дутагдлыг нөхөхөд зориулагдаж байгаа болохоос биш өөр зүйл байхгүй гэж заачихсан. Засгийн газраас оруулж ирэхдээ хөгжлийн сангийн 8-ын 2-ын дагуу гээд хийчихсэн байна лээ. 8-ын 2-т нь юу гэж байгаа гэхээр сангаас зарцуулах хөрөнгийн хэмжээг хуульд заасан зориулалт, хэрэгжүүлэх төсөл, хөтөлбөр, арга хэмжээ бүрээр гэж. Хуульд заасан зориулалт гэхээр 6-гийн 1.1 чинь болохоор зөвхөн төсвийн дутагдлыг нөхөхөд гэж байгаа байхгүй юу. Тийм учраас болохоо байчихаад байгаа юм. 

Гэхдээ бид нар ярьсан шүү дээ. Нөөц бүрдүүлэхийг нь шийдчихье. Он гарангуутаа шинэ хуулийн орчин үйлчилж эхлэнэ шүү дээ. Тэгэхдээ тэрэн дээр нь аваачиж байгаад нэгэнт энэ жилээс орж ирж байгаа ашиг бий шүү дээ /нэмэлт 1 минутын хугацаа болж микрофон тасрав/.

Д.Лүндээжанцан: - Би хууль зөрчиж болохгүй шүү дээ, нэмэлт 1 минут л байгаа юм чинь. Та хоёр хоорондоо ярь л даа. Ганцхан Н.Батбаяр гишүүнд л өгөх бусдад өгөхгүй байж болохгүй шүү дээ, Дэгийн хуулинд байна. Гол нь анх орж ирэхдээ эргэн төлөгдөх нөхцлөөр гэж.

Н.Батбаяр: - Байхгүй, Монгол улсыг хөгжүүлэх сангийн хуулин дээр бол ерөөсөө л төсвийн дутагдлыг нөхөх гэж байгаа, өөр заалт байхгүй шүү дээ.

Д.Лүндээжанцан: - Ерөнхий таны санааг Улаан сайд ойлгосон байхаа гэж бодож байна. Ойлгосон. Цагаа л барья.

Н.Батбаяр: - Цагаа барья гэж байна, цагаа барихаас гадна хуулийн хүрээнд шийдвэр гаргая. Тэгэхгүй бол энэ нөөц баялгийг чинь дуртай хүн нь зарцуулах тийм хуулийн заалт гэж хаа байсан юм.

Ч.Улаан: - Харин тийм л дээ, энэ хөгжлийн сангаас гаргах эх үүсвэрийг зөвхөн хуулиар л гаргах учраас бид энэ асуудлаар хуулийн төсөл л өргөн барьж байгаа нь энэ л дээ. Яг тэр үг үсгийн хувьд анхаарч үзэх тийм асуудлууд бий. Үнэхээр төсвийн дутагдлыг нөхнө гэсэн тийм санаа нь байгаа. Гэхдээ нэгэнт төсөв маань өнөөдөр дутагдалгүй байна. Нөгөө талаар хөрөнгө маань байж байна. Тэгэхээр энэ хөрөнгийг тодорхой хэмжээгий нь стратегийн чухал бараагаар нөөцөлж байя гэсэн санаа Их Хурлын төсөв ярих үед нэлээд яригдсан. Тэгэхээр энэ энэ агуулгуудаа авч үзэж байгаад хуулиндаа шаардлагатай зохицуулалтыг нь хийгээд эх үүсвэрээ шийдээд явах бололцоо байгаа байхаа гэж бодож байгаа шүү дээ. Магадгүй энэ оны наана хэрвээ шийдэх бололцоогүй байгаа бол он гаргаад эрх зүйн зохицуулалтанд нь нэмэлт өөрчлөлт оруулж байгаад энэ асуудлаа цааш нь аваад явж болно л доо. 

Р.Бадамдамдин: - Батбаяр гишүүн бас хуулийн заалт дурдаад ярьж байна л даа. Энэ саналаа хэлэлцүүлээд, саналаа хураалгаад явна биз дээ, заавал зүтгээд байх албагүй шүү дээ. Таны юм зөв л гэж үзэж байгаа бол тэгээд л гишүүд дэмжих л байлгүй дээ, саналаа хэлээд яв л даа.

Д.Лүндээжанцан: - Эцсийн хэлэлцүүлэг л дээ, сайн яриад хуулийн зөрчилгүй л юм гарах ёстой. Тэгэхээр гол нь эрсдлийн сангаас авч хэрэглэе гэдэг эрх зүйн орчноо, тэгээд эргэн төлөгдөх нөхцөлтэйгээр буцаагаад оруулдаг. Гэтэл манай Төсвийн хороо бол бүрэн бүрэлдэхүүнээрээ юу гэдэг юм, 100 хувь нэг ойлголцолд хүрээд ингээд оруулаад иржээ. Хэрвээ ингэсэн бол анхны, энэ чинь анхны хэлэлцүүлэг одоо л хийгдэж байна л даа. Хэлэлцэх эсэхийг ярьсан үед бол ярьсан байх.

Н.Батбаяр: - Хэлэлцэх эсэх үед бүгдээрээ хүлээн зөвшөөрсөн шүү дээ. Тийм учраас протоколоо олж үзээрэй. Тийм учраас, дэмжчихье, эх үүсвэрийн асуудлыг нь Засгийн газар дахин оруулж ирэхээр бид тохирсон шүү дээ. Хуулийг гууль болгож болохгүй та минь ээ.

А.Бакей: - Буудай, гурилын импортонд зориулж гаргах 51.6 тэрбум төгрөгийн эргэн төлөгдөх хугацаа нь тогтоолын төсөлд тодорхой биш байна л даа. Өөрөөр хэлбэл, энэ мөнгийг өгчихдөг юм байж. Тэгээд жилийн дотор төлөх юмуу, 3 сарын дотор төлөх юмуу, 5 жилийн дотор төлөх юмуу, эргэн төлөгдөх хугацаа тодорхой биш байна. Тэгэхээр энэ тогтоолын төсөлд бол эргэн төлөгдөх хугацааг нь тодорхой зааж болохгүй юу гэсэн ийм асуулт байна.

Ч.Улаан: - Хугацааны хувьд тодорхой болгох нь зөв байхаа, бид бол ондоо багтаж нөхөн бүрдүүлнэ гэсэн агуулгаар байж байгаа юм. Тэгж ойлгосон учраас энийгээ тодорхой бичээгүй байх шиг байна. 

Батбаяр гишүүний түрүүний яриад байгаа асуудал бол анхны хэлэлцэх эсэхийг ярихад яригдсан. Сая анхдугаар хэлэлцүүлгийн үед яригдаж байгаад анх орж ирсэн төслөөс 13.8-ыг нь хасаад ингээд анхны хэлэлцүүлэгт санал болгож байгаа хэрэг л дээ. Үнэхээр энэ эрсдлийн сангаас хөрөнгө гаргах энэ эрх зүйн зохицуулалтыг еще боловсронгуй болгох шаардлага бий. Байна. Энийг боловсруулж, хуульчлах нь зүйтэй байх. Зүгээр ингээд ашиглалтгүй байгаад байх уу, аль эсвэл үнэхээр стратегийн чухал нефть, буудай, гурилаар нөөцөө бүрдүүлэх үү, бас одоо тодорхой хэмжээнд энэ талаар бид нар асуудал боловсруулж танилцуулъя, ер нь энэ зүйтэй байх. Одоо бол зарчмынхаа асуудлыг шийдээд л. Ярьж байгаад саналаа хураагаад эх үүсвэртэй бол эх үүсвэртэй, эх үүсвэргүй бол эх үүсвэргүй, олонхиороо шийдээд, шуурхай зохицуулан зохион байгуулах ажлаа л хөөцөлдье.

Д.Лүндээжанцан: - Горимын саналаа л дэмжихгүй байхгүй юу. Анхны хэлэлцүүлгээр батлах горимын санал дэмжигдэхгүй байвал тэгээд л нээлттэй байж байна шүү дээ.

Ч.Улаан: - 2 дахь хэлэлцүүлэг хийе гэж байгаа юм байна шүү дээ, тэгээд хийвэл хийе л дээ. Заавал он гаргах шаардлагагүй шүү дээ, ирэх 7 хоногт хийж болно шүү дээ.

С.Баярцогт: - Энэ хоёр өчигдрийн ярьсан асуудал, өнөөдрийн ярьж байгаа асуудал эд нар бол зайлшгүй шийдэх ёстой асуудал. Тэгэхдээ шийдэж байгаа арга хэлбэр нь өөрөө дандаа буруу болоод байгаа. Тэгээд нэгэнт улсын төсөв дээр тодотгол хийнэ гэж байгаа бол би асуудлуудыг нь ойлгож байна. Зөв шийдье, бид нар зөв асуудлыг дандаа буруу шийдээд байгаа. Өнөөдөр ингээд тогтоол батлах юм бол энэ тогтоол хүчингүй болно. Яагаад гэвэл хуулиа давсан тогтоол гэж байж болохгүй. Одоогийн энэ тогтоолын үзэл санаа бол тусгай сангийн, Монгол улсыг хөгжүүлэх сангийн тухай хуулийг шууд зөрчиж байгаа, яг тэр заалтаараа бол, тийм учраас энэ тогтоол хэлбэрээрээ угаасаа гарч болохгүй.

Нэгэнт төсвийн тодотгол оруулж байгаа нөхцөлдөө өчигдрийн асуудлыг, өнөөдрийнхийг ч гэсэн бүгдийг нь төсвийн тодотголоор шийдвэл яасан юм бэ гэсэн ийм л асуулт тавимаар байна л даа. Тэгэхгүй бид нар сүүлийн үед дандаа ийм асуудал яриад байх юм. Хэдхэн хоногийн нөөцтэй, ийм асуудал хүнд байна, энэ асуудлыг заавал шийдэх ёстой гээд ингээд буруу прецидент үүсгээд цаашаагаа яваад байна л даа. Тэрнийг нь аваачиж эргээд зөв болгоё гэсэн хүмүүсийг болохоор зэрэг энэ асуудлыг эсэргүүцэж байгаа мэтээр ингээд тайлбарлаад сонин хэвлэлээр тийм PR хийгээд, зарим нэг гишүүд тэгж тайлбарлаад ингээд улс төржүүлэх сонирхолтой болоод байна л даа. Асуудлыг нь ойлгоод дэмжээд байнаа. Шийдвэрлэж байгаа арга чинь өөрөө буруу байна гэсэн ийм л асуудлыг тавимаар байна. Би дахиад сануулж байна. Их Хурлын хуулийг тогтоолд авахгүй шүү. Тийм учраас энэ тогтоол өөрөө батлагдах угаасаа үндэсгүй.

Ч.Улаан: - Харин тийм ээ, тэгэхээр нөөц бүрдүүлье гэдэг зарчмын асуудлаа тогтоолоороо шийдээд, тэгээд тэр эрх зүйн зохицуулалтаар нь тодорхой асуудлаа оруулж ир гэдэг үүргийг нь тэгвэл тогтоолоор Засгийн газартаа өгөөд. Тэгээд хуулиар л зохицуулна л даа. Тэгэхдээ тэрэнтэй хамт тэр эрсдлийн сангийн зарцуулдаг журманд саналаа хамтад нь оруулаад ирнэ биз. Тэгж болно. 

Д.Лүндээжанцан: - Хэнтий аймгийн Дэлгэрхаан сумын Ерөнхий боловсролын сургуулийн багш нар манай чуулганы үйл ажиллагаатай танилцаж байна. Та бүхэнд шинэ жилийн баярын мэнд дэвшүүлж, сурган хүмүүжүүлэх ажил үйлсэд чинь улам их амжилтыг хүсэн ерөөе. /УИХ-ын гишүүд алга ташив/

Ц.Дамиран: - Хоёр асуулт асуугаад, саналаа нэг дайгаад явуулаадахъя. Нэгдүгээрт, Байнгын хорооноос гурилын үнийн өсөлтийг зохицуулах зорилгоор импортын буудайн үнийг бууруулахад зориулаад 13.8 тэрбум төгрөгийг зарцуулна гэсэн энэ заалтыг хасахаар оруулж байгаа юм байна. Тэгэхээр өнөөдөр улаан буудайн яг хил дээрх үнэ 370-380 доллараар ирж байгаа юм байна. Энийг монгол төгрөгөнд шилжүүлэх юм бол 420 орчим төгрөг болж байна л даа. Тэгэхээр энэ жил бид нар дотооддоо улаан буудайг 320 мянган төгрөгөөр худалдаж аваад, 80 мянган төгрөгийн урамшуулал өгсөн. Өөрөөр хэлбэл 1 тн улаан буудайн дотоодод 400 мянган төгрөгөөр зохицуулж байгаа шүү дээ. Энэ тохиолдолд гурилын үнэ 550 төгрөг байхаар бид нар бодож байна. Гэтэл бид нар яг үнээр нь бодоод 13.8 тэрбум төгрөгийг хасаад өгчих юм бол энэ өгч байгаа мөнгө чинь хүрэх юмуу? 

Хоёрдугаарт, өөрөөр хэлбэл татаас өгөхгүй бол болох юмуу гэж.  Аль эсвэл гурилынхаа зөрүүгээр нь гурилын үйлдвэрүүдэд 320 төгрөгөөр нь өгөх юмуу, яах юм, энэ талаар тодруулсан юм байна уу? хэрвээ бид нар орж ирсэн 420 төгрөгөөр нь гурилын үйлдвэрүүдэд өгөх юм бол энэ чинь гурилын чинь үнэ нэмэгдэх нь байна шүү. Энийг байнгын хороон дээр ярьсан уу?

Хоёрдугаарт, бид нар нөөц бүрдүүлчихлээ. 15 мянган тн гурил, дээр нь буудай 100 мянган тн хүнсний буудайг авч ирээд хадгална шүү дээ. Хадгалалтын зардал нь байхгүй юм биш үү. Хадгалалтын зардлыг байнгын хороон дээр ярилцах үед энэ хөндөгдсөн үү, Хөдөө аж ахуйн яамны зүгээс энэ талаар ярьсан уу?

Гуравдугаарт, би Батбаяр, Баярцогт гишүүн хоёрын саналыг бас дэмжих гээд байна л даа, хэлэлцүүлгийн явцад эх үүсвэрээ хуулийн дагуу 2007 оны төсвийн орлогын давж байгаа хэсгээс санхүүжүүлээд өгчихвөл яасан юм бэ? энийг эргэж ярих боломж байна уу?

Ч.Улаан: - Төсвийн байнгын хороон дээр энэ асуудлыг хэлэлцэх эсэхийг шийдэх анхны хэлэлцүүлэг хийх явцад 13.8 төгрөгийг хасах энэ асуудал нэлээн яригдсан юм. Энийг ярих явцад яах аргагүй импортын үнэ, дотоодын үнэ хоёрын хооронд зөрүү байгааг гишүүд анхааралдаа авсан. Цаашдаа энэ зөрүүг яахав гэдэг асуудлыг бас тал талаас нь олон арга хэлбэрээр ярьсан. Гэхдээ энэ дээр нэг л зүйлийг бид нар бас ойлголцох хэрэгтэй байх. Ер нь орж ирж байгаа гурилын үнийн өсөлтийг л хязгаарлах зорилго тавьж байгаа. Үнэхээр одоогийн байгаагаас нь ихээхэн буурна гэдэг зорилтыг бол бид тавибал их хэмжээний хөрөнгө мөнгө шаардагдахаар байгаа. Тэгэхээр байгаа хөрөнгийнхөө хэмжээнд орж ирж байгаа импортын барааны үнэ ханшийг аль болохоор бага нэмэгдүүлэх ийм л зорилго тавьж ярилцсан юм. 

Яг чухам субсид өгөх үү, үгүй юу гэдэг дээр тодорхой шийдэлд хүрээгүй. Энэ мэдээж цаг хугацаа, зохион байгуулах ажлынхаа үе шатнаас хамаараад яригдах асуудал байхаа гэж бодож байна. 

Хадгалалтын зардлын хувьд гишүүд бас саналаа тавьж ярилцсан. Энэ талаар Хөдөө аж ахуйн яамны нөхдүүд маань тодруулах нь зүйтэй байх. Ер нь стратегийн бүтээгдэхүүний нөөц бий болгож хадгалж байгаа аж ахуйн нэгжүүдэд бололцооны хэрээр дэмжлэг үзүүлэх ийм асуудлыг бас авч үзэж байгаа.

Энэ арга хэмжээ одоо ингээд шийдвэр гарахад энэ ондоо багтаж санхүүжихгүй л дээ. Энэ бол бодитойгоор. Тийм учраас энэ оны давалтаас санхүүжүүлнэ гэдэг асуудлыг одоо яриагүй. Ер нь энэ бол ажил зохион байгуулалтын явц, гурил нийлүүлэлтээс шалтгаалаад он гарч л шийдэгдэх байх, тэр үед нь эх үүсвэрийг нь нэлээн нарийвчлан авч үзэх нь зүйтэй юм болов уу гэж бас бодож байна. 

Д.Лүндээжанцан: - Улаан гишүүн ээ, өчигдрийн шийддэг 40 мянган тонн орж ирэх бий шүү дээ. Тэрнийг аваачаад иргэдийнхээ гар дээр очилгүй нөөцөнд аваад ингээд явчихвал аль ч үгүй, давхцаа үүсгээд нөгөө гурилын дутагдал чинь бас л гараад ирэх үү, үгүй юу?

Ч.Улаан: - Тэр 40 мянган тонноос зүгээр урьдчилсан байдлаар мэргэжлийн хүмүүсийн ярьж байгаагаар бол 15 орчим мянган тонн нь нөөц рүү явах юм байна лээ. Бусад нь шууд ард иргэдийн гар дээр очих байх гэсэн ийм урьдчилсан тооцоо бас байгаа. Бүгдээрээ нөөц рүү явахгүй л дээ.

Ч.Авдай: - Энэ ч нэг тийм ядарсан улсын амиа аргацаасан арга хэмжээ болж байна л даа. Улаан буудай аваад нөөцлөх, гурил аваад гаалийн татвар оруулж ирээд, аль алиныг нь худалдах, ер нь тэр маань хямдхан үнэтэй байж чадах юмуу, үгүй юу гэдгийг бид таамаглаж байгаа болохоос яг зарагдах үедээ энэ чинь тийм болж чадах ч юмуу, үгүй ч юмуу. Тэгэхдээ яахав нэгэнт нөөцлөе барья гэж байгаа бол.

Тэгэхээр энд нэг ийм юмыг цаашдаа бодмоор байгаа юм. Ерөөсөө л өөрөө  манай монгол газар шороо ч байж байна, эндээ зарж байгаа мөнгө шиг мөнгөө зараад цаашдаа ийм усалгаатай газар тариалан бий болгох, өөрөө улаан буудайгаа авах ийм л юм хийх хэрэгтэй байна л даа. Манайд бол ХАА-н техник байна уу, байна, газар байна уу, байна. Ингээд усалгаатай болгохоор нөөц боломжтой талбай байна уу, байна. Тийм юмыг л дараагийн жилээс бодмоор байгаа юм. Хөдөө аж ахуйн яам энэ дээр онцгой анхаараад, төсөвт ч бас хэдэн төгрөг тусгагдсан. Ийм л юм хийнэ үү гэхээс зүгээр ингээд л жаахан юм дутлаа гэхийн алдад гаднаас худалдаж аваад л ингээд нөөцөлчихдөг гэсэн юмнууд чинь зовлонтой шүү дээ. Жишээлбэл, гаднаас худалдаж авч байгаа гурил, хүнсний бүтээгдэхүүн бол тэр орондоо олон жил хадгалагдчихсан. Муудчихсан юмнууд л байгаа шүү дээ. Хятадаас орж ирж байгаа улаан буудай хулгана идэхгүй байна гэсэн шүү дээ. Хулгана идэхгүй байна гэдэг чинь хортой байна гэсэн үг юм л даа. Ийм л юм болох гэж байгаа юм.

Эмээлт, Мааньт гэдэг дээр би Зоригт гишүүн бид хоёр очиход дотор нь байсан цацрагтай ус бололтой юм байгаа юм, тэрнийг гаргаад нуур хийгээд тэрнийгээ цэвэрлээд ийм хэлхээтэй хоёр нуур байна. Тэгээд цэвэрлэсэн дээр нь усны шувуу суугаад наадахад нь суухгүй байгаад байгаа шүү дээ. Тэгэхээр гаднаас орж ирж байгаа улаан буудай чинь яг тэрэнтэй адилхан. Тийм учраас цаашдаа өөрсдөө тариад, өөрсдөө иддэгээ бэлтгэх хэрэгтэй байна гэсэн ийм юман дээр цаашдаа манай төрийн бодлого ч тэгж явмаар байна, хөдөө гадаа голын хөндий, хуучин тариалангийн талбай, манай Дархан, Сэлэнгийн нутаг, Булган, Увсын Баруунтуруун гээд бэлээхэн их талбайтай газар байж байгаа. Ийм газруудад тариа тарих хэрэгтэй шүү дээ. Усалгаатай систем байгуулаад энэ усны хаврын усны юуг нуур болгож тогтоогоод. Тэр чинь дор нь дэвсгэр тавиад бид Австралид явж байхад тийм л юм байна лээ шүү дээ. Дороо дэвсгэртэй хиймэл нуурууд тэгээд нэгэнт нуур байж байна гэдэг чинь орчиндоо чийглэгтэй, тэгээд тэр ус нь хуралдаад байдаг юм билээ. Тийм юмнууд хийх хэрэгтэй байна л даа.

Манайхны нуур тогтооно гэдэг бол баахан трактороор ухаад хаядаг, доошоо газар луу ус нь ингээд алга болох байх л даа. Нэг ийм бодлоготой юм хиймээр санагдах юм. Энэ удаа яахав ингээд гаргаад жаахан будилдаг юм байгаа биз, яахав завсар хооронд нь нэг тийм наймаачид жаахан завшаад яг энэ ард түмний гар дээр очихдоо нөгөөдөх чинь үнэ хямдарна гэж байхгүй л дээ. 

Ч.Улаан: - Авдай гишүүний асуултан дотор саналууд нэлээн давамгайлсан. Гэхдээ бас тодорхой асуултууд байгаа учраас би бас байнгын хороон дээр яригдахад анхаарагдсан асуудлуудын талаар тайлбар өгөх нь зөв гэж бодлоо л доо. Авдай гишүүнтэй ер нь байнгын хорооны гишүүд бараг бүгд санал нэг байна. Энэ бол үнэхээр л нэг амиа аргацаасан, яг амьдралын бэрхшээл, хүндрэлтэй асуудалд тулгагдчихаад, түүнээс түр зуурын хугацаанд гарч байгаа нэг арга. Энэ бол хугацааны хувьд зарим нь 4 сарын 1 гэж тооцсон. Зарим нь бүр тэрнээс наана, ерөөсөө 40 мянган тонн гурилаар л хязгаарлаад энэ бодлого бол зогсох юм. Харин цаашдаа дотоодын үйлдвэрлэлээ дэмжье. Газар тариалангаа хөгжүүлье гэдэг дээр байнгын хорооны гишүүд бүгд санал нэгтэйгээр энэ асуудалд хандаж байгаа. Энэ дээр бол санал нэг байна. Ер нь ингэхийг амьдрал ч шаардаж байна, дэлхийн зах зээлийн байдал ч шаардлага, тийм учраас бид ерөөсөө энэ оноос дотоодынхоо үйлдвэрлэлийг хөгжүүлэх, үр тариагаа хөгжүүлэх дээр онцгой анхаарч, ер нь ирэх жил гэхгүйгээр энэ оны хавраас тодорхой алхмууд хийгдэх байх гэж найдаж байгаа. Төсөв ярих үед гишүүд энэ дээр их онцгой анхаарч үзэж, хөрөнгө мөнгөний асуудлыг шийдэж өгсөн байгаа шүү дээ.

Гурилын үнэ байнга хямд байна гэдэг бол энэ арга хэмжээг авлаа ч гэсэн бид нар хатуу баталгаатай хэлж, баталгаа өгч чадахгүй л дээ. Яг өнөөдрийн тооцоогоор үзэхэд бид импортоор орж ирж байгаа гурилын импортын нөөц, дотоодын нэмэгдсэн өртгийн татварыг                 чөлөөлсөн тохиолдолд бөөний үнэ бол 500-550-ын хооронд байх ийм л урьдчилсан тооцоо гарч байгааг мэргэжлийн хүмүүс бас танилцуулж байгаа шүү дээ. Тэгэхээр цаашдаа дэлхийн зах зээлийн байдал хүндэрвэл бид энэ түвшинд барих асуудал баталгаагүй болно. Тийм учраас цаашдаа дотоодын үйлдвэрлэл гэдэг дээр бүх анхаарлаа хандуулах нь зүйтэй юмаа, санал нэг байна. Баярлалаа.

Д.Лүндээжанцан:-Уринш гэж асар том юм байгаа шүү дээ. 2 жил болж байж үр дүн гардаг. Ямар хэмжээний уринш хийснээс л бүх юм шалтгаалдаг гэдгийг бас ойлгомоор байна.

Ингээд асуулт байнгын хорооны санал дүгнэлттэй холбогдуулж асуух асуулттай гишүүд асууж дууслаа. Одоо оруулж ирсэн төсөлтэй холбогдуулж саналаа хэлэх, Байнгын хорооноос гаргасан зарчмын зөрүүтэй саналаар санал хураана. Ингээд санал хэлэх гишүүд саналаа хэлье.

Н.Баяртсайхан:-Одоо бидний хэлэлцэж байгаа тогтоолын төсөл, сая эцсийн найруулгад тараасан нэмэгдсэн өртгийн албан татвараас, гаалийн албан татвараас чөлөөлөх хуулийн төсөл бол өмнөх Засгийн газрын үед боловсрогдсон ийм баримт бичгүүд байгаа юм. Эдгээр асуудлуудыг Их Хуралд өргөн барихдаа бид 2 зүйлийг тооцсон. Энийг Их Хурлын чуулганы үед ерөөсөө ярихгүй, хоорондоо холиод яваад байх юм. Би энэнд хувьдаа их санаа зовж байна. Нэгдүгээрт, яаж хомсдол үүсгэхгүй байх вэ гэдэг асуудал байгаа. Яаж гурилтай байхав, гурилын хомсдол яаж үүсгэхгүй байхав. Энэ үүднээс гаднаас орж ирж байгаа гурил болоод улаан буудайг нэмэгдсэн өртгийн албан татвараас болон импортын барааны гаалийн албан татвараас чөлөөлөх тухай хуулийн төслийг өргөн барьсан юм. Гурилын үнэ бол зах зээлийн нөхцлөөр тодорхойлогдоно. Юутай ч болов бид монгол улс 2008 онд гурилтай байх ёстой гэдэг үүднээс гаднаас импортоор оруулж ирж байгаа гурил, улаан буудайн татвараас чөлөөлөх тухай энэ асуудлыг оруулж ирсэн юм. 

Хоёрдахь асуудал бол үнийг тогтворжуулах тухай асуудал байгаа. Энэ үүднээс оруулж ирсэн хуулийн төсөл бол гурил, хүнсний буудайн нөөц бүрдүүлэх тухай УИХ-ын тогтоол байгаа юм. Энэ тогтоолын хамгийн гол заалтыг хэлэлцүүлгийн явцад хасах тухай яригдаж байгаад бид хувьдаа бас эргэлзэж байна. Энэ юу вэ гэвэл гурилын үнийн өсөлтийг зохицуулах зорилгоор импортын бууудайны үнийг бууруулахад 13.8 тэрбум төгрөгийг зарцуулах гэсэн энэ заалтыг хасах тухай энэ санал орж ирсэн байна. Энэ хэрэг дээрээ гурилын үнийг тогтворжуулах үүднээс олгож байсан тэр татаасын хөрөнгө мөнгийг нь хасах тухай асуудал яригдаж байгаа байхгүй юу. Ийм нөхцөлд гурилын үнийг тогтворжуулахад ихээхэн төвөгтэй байдал үүснэ. Манай Засгийн газрын зарим гишүүд, ер нь гурилын үнийг тогтворжуулчихна. 550 төгрөгт барьчих бололцоотой гэсэн зүйлийг өчигдөр ярьж байж сонсогдоно билээ. Энэнд би эргэлзэж байна. Тэр тусмаа хамгийн гол механизмыг нь бид өнөөдөр авч хаях тухай асуудал яригдаж байна шүү дээ. 13.8 тэрбум төгрөгийг зарцуулах гэсэн энэ заалтыг хасна гэсэн заалтыг УИХ-ын гишүүн Занданшатар, Энхболд нар гаргаад Төсвийн байнгын хороо дэмжчихсэн байгаа юм л даа. Энэ асуудлыг бид бодолцож үзмээр байна.

Гуравдахь зүйл бол 2008 оны төсөвт бид үндэсний үйлдвэрлэлийг дэмжих зориулалтаар нэлээд хэмжээний хөрөнгө мөнгө тусгасан энэ механизмыг оны эхнээс яаралтай ашиглах шаардлагатай байгаа юм. Тухайлбал, газар тариалангийн үйлдвэрлэлийг дэмжих үүднээс 15 тэрбум төгрөгийн хөрөнгө мөнгийг тусгасан. Энэ бол газар тариалангийн үйлдвэрлэлийг эрхэлж байгаа аж ахуйн нэгж байгууллагуудад арилжааны банкнаас авсан зээлийн хүүгийн 5 хувьтай тэнцэх хэмжээний татаасыг олгоно гэж байгаа. Тухайлбал, жилийн 15 хувийн хүүтэй зээл авах юм бол тэрний тал хувь, 50 хувь буюу 7.5 хувийг нь төсвөөс гаргадаг, үлдэж байгаа 7.5 хувийг тухайн газар тариалангийн үйлдвэрлэл эрхлэгч хариуцах ийм механизмыг бид 2008 оны төсөвт суулгаж өгсөн байгаа. Эдгээрийг ашиглаж бид газар тариалангийнхаа үйлдвэрлэлийг дэмжих чиглэлийн ажлыг 2008 онд эрчимтэй хийгдэх байхаа гэж бодож байна.

Р.Нямсүрэн:-Гурил, хүнсний буудайн нөөц бүрдүүлэх асуудал амин чухал асуудал болж тулгамдаж байна. Үнэхээрийн гурилын хомсдол бодит зүйл болж, гурилын үнэ өдрөөс өдөрт өсч байгаа энэ үед энэ асуудлыг бид нар хамгийн хурдан шуурхай шийдвэрлэх нь хэрэгтэй болоод байна л даа. Ер нь энд яригдаад байгаа юмнуудыг хараад байхад ерөөсөө хэрэглэгчдийн эрх ашиг, үйлдвэрлэгчдийн эрх ашиг, цаана нь жижиг дунд бизнес эрхлэгчид буюу ченжүүдийн эрх ашгийн үүднээс хандаад байгаа юм шиг ойлгогдож байна. Энд бид ерөөсөө юуны өмнө хэрэглэгчдийн, ард иргэдийн эрх ашгийн төлөө энэ асуудалд нэлээн хөнгөн шуурхай хандаж, бодитойгоор асуудлыг шийдвэрлэх шаардлага тавигдаж байна. Энэнтэй холбогдуулаад яригдаж байгаа зүйл, энэ газар тариаланд нөлөөлөх, үйлдвэрлэлд нөлөөлөх гэсэн юмнууд яригдаж байна. Энэ бол нөлөөлөх юм байхгүй ээ. Ерөөсөө 40 мянган тн гурил, 100 мянган тн буудай орж ирэхэд бол энэ ерөөсөө энэ дараагийн ургац хураах хүртэл хүрэх үү, үгүй юу гэдэг ийм л асуудал харагдаж байгаа шүү дээ. Ийм учраас энэ дээр эмзэглэлгүйгээр бушуухан энэ асуудлыг шийдэх хэрэгтэй байна гэж хэлмээр байна.

Хоёрдахь асуудал, бид чинь үндсэн чиглэлээрээ 2008 оныг хүнсний хангамж, аюулгүй байдлын жил гээд ингээд тунхаглаж зарлачихаад байгаа шүү дээ. Гадаадаас энэ их гурил оруулж ирэх гэж байгаатай холбогдуулж анхаарах зүйл байнаа. Энэ гадаадын экспортлогч улс гүрнүүд олон жил хадгалчихсан, цемент шиг дагтаршсан гурил, чулуу шиг хатчихсан буудай, өгөх, оруулах ийм магадлал байгаа. Үүнтэй холбогдуулаад би юу хэлэх гээд байна вэ гэхээр манай Засгийн газар будааг хүлээж авах асуудлаар гэрээ хэлцэл хийхдээ энэ асуудалд нэлээн анхаарах хэрэгтэй байна. Ерөөсөө гурилын үндсэн тодорхойлох хэмжигдэхүүн болж байдаг цардуул, цавуулаг байдал, уургийн шинж чанарыг нь хүлээж авахдаа судалдаг,  хил гааль дээр энэ асуудалд их нарийн хяналт тавьдаг, үүний тулд Улсын мэргэжлийн хяналтын газар, хил гаалийн хяналтын газруудыг онцгой эрх мэдэл өгч, хяналтыг хурдасгах хэрэгтэй гэж ингэж ойлгож байгаа. 

Бас нэг зүйл бол гурилын нээлттэй байдлаар хэн дуртай нь оруулах уу, үгүй юу гэдэг асуудлыг ч бас бодолцох хэрэгтэй. Тодорхой тооны туршлага бүхий гурилыг бөөнөөр оруулах ийм хяналт тавьж чадах, эргээд хариуцлагаа хүлээж чадах ийм компаниудад эрх зөвшөөрлийг нь тендерийн шугамаараа ч байдаг юмуу, ямар нэг шалгаруулалтаар өгөх нь зүйтэй байхаа. Тэрнээс жирийн хэн нэг ганзагачин гурил оруулж ирнэ гэвэл хоол биш хор оруулж ирнэ шүү гэдгийг хэлэх гэсэн юм.

Цаана нь бас нэг анхаармаар юм бол энийг хурдавчлах байр сууринаас анхны хэлэлцүүлгээр нь энэ тогтоолоо батлаад өчигдрийн гаргасан хууль шигээ ингээд явбал энэ ард иргэдэд өлзийтэй, тустай сайн үйлс болно гэдгийг би хэлэх гэсэн юм. Энийг яаравчлан баталж өгөөчээ гэж хүсч байна.

Я.Санжмятав:-Өнөөдөр гурил хомсдолд ороод үнэ нь тэнгэрт хадсаныг хүн бүхэн ойлгож байна л даа. Тэр дундаа хөдөөгийн ард түмэнд үнэхээрийн хүнд байгаа гэдгийг ойлгож энэ асуудлыг анхны хэлэлцүүлгээр нь баталж өгөх тал дээр бас анхаараачээ гэж би энэ Баярцогт, Батбаяр гишүүнээс гуймаар байна л даа. Ажлыг хийе гэвэл бас хийж болдог л доо, ялангуяа би Монгол улсын хөгжлийн сангийн хуулийн 6-гийн 1.2 дээр бас энэ заалтыг аваад ашиглачихаж болохоор нэг заалт байна. Эдийн засгийн чадавхийг дээшлүүлэх, жижиг дунд үйлдвэрийг дэмжих гэсэн энэ заалт байна л даа, энэ заалтаар 6-гийн 1.2-оор энэ тогтоол дээр гаргаад, анхны хэлэлцүүлгээр нь гаргачих юм бол нэг их тийм хууль зөрчөөд болохоо байчихсан юм алга байна л даа.

Ялангуяа Цагаан сар чинь энэ жил эрт болно шүү дээ, 2 сарын 8-нд билүү дээ, тэрнийг хойшлуулж болохгүй байх. Монголын ард түмэн бол ер нь жилдээ нэг удаа цагаан сараараа 100, 100 кг гурил хэрэглэдэг юм шүү дээ. Тэрнийгээ янз бүрээр ул боов хийж овоолно, буузаа хийнэ. Яг өнөө үнэ нь хөөрөгдлөө ч гэсэн гурил нь хүрэлцээ байхгүй болчихоод байгааг мэдсээр байж энэ асуудлыг 7 хоног ч бай, 10 хоног ч бай, энэ оны өмнө шийдвэрийг нь анхны хэлэлцүүлгээр нь баталж өгөөд, харин Засгийн газарт хатуухан үүрэг чиглэл өгөөд хяналт тавиад энэ ажлыг шийдэж өгөөчээ. Гарах гарц бол хуулинд байгаа шүү дээ. Ингээд дамнаад гөжөөд битгий суугаад байгаач гэж хэлэх гэсэн юм. Байдал хүнд байгаа. Үнэхээрийн арга ядсан юмыг одоо ярьж байгаа. Эрт ярих ёстой  асуудал байсан. Энэ засаг төр нь бужигнаж, энээ тэрээ болж МАХН-ын хурлыг хүлээсээр байтал энэ чинь болохоо байлаа шүү дээ, халуун зунаар Ерөнхий сайд нь цалин нэмнэ гээд хэлчихсэн, тэгээд 10 сар гарч байж нэг юм нэмсэн. Тэр хооронд бизнесийнхэн чинь ажиллана шүү дээ, тэгээд үнээ хөөргөчихсөн байж байдаг. Одоо Их Хурал нь бид ойлгож байна, гэхдээ хуулийн заалт болохгүй байна гээд. Тэр байтугай хоёр нам нэгдээд л том бүлэг болоод явж л байсан шүү дээ. Энийг ард түмэндээ юм шийдэх, гурилын асуудал дээр суугаад баймааргүй л байна. Энийг л хүсч байна.

Н.Батбаяр:-Энэ дотор  гурилын нөөцийг нэмэгдүүлэх, гурилын үнийг өсгөхгүй байхын эсрэг байгаа хүн байхгүй шүү дээ, бүгдээрээ л энэний төлөө байгаа. Гэхдээ аливаа асуудлыг хуулийн хүрээнд хийх ёстой, болохоо байчихлаа гээд хууль зөрчиж болохгүй ээ. Тэрнийг л хэлж байгаа. Тийм учраас өнөөдрийн энэ асуудал бол хуулийн хүрээнд шийдэгдэх ёстой асуудал. Гэтэл орж ирж байгаа төсөл нь хуулиа зөрччихсөн байна. УИХ-ын тогтоолоор Монгол Улсын хуулийг зөрчиж болохгүй. Ингээд явах юм бол энэ чинь Монгол улсад хууль гууль болоод Их Хурал нь хуулиа зөрчөөд явах юм бол эмх замбараагүй байдал үүсэх юм Их Хурал өөрөө тавих гээд байна. Ер нь аливаа улс оронд иймэрхүү хандлага дэлгэрэхээрээ бурууддаг л даа. Тэгэхээр би юу гэж хэлж байна гэхээр нөөц бүрдүүлэхийг дэмжье. Харин эх үүсвэрийг нь болохоор Монгол улсын хөгжлийн сангаас гаргах биш, улсын төсвийн хөрөнгөөсөө гаргая гэж байгаа байхгүй юу. Ийм бололцоо байгаа юу, байгаа. Одоо төсвийн тодотгол ороод ирчихсэн байна, энэ дээр нь хийгээд өгчихье. Ийм л санал хэлж байгаа.

Тэгэхгүйгээр ингээд явна гэх юм бол энэ чинь Монгол улсын хөгжлийн сангийн хуулийг зөрчинө. Энэ хуулийг бид нар гаргахдаа бас олон юм бодож гаргасан улсууд. Монгол улсын хөгжлийн сангийн тухай хуульд 68 хувийн татвар орж ирснээр хэдэн мөнгөтэй болсон. Мөнгөтэй болохдоо бид нар бас ирээдүйд сайн муу юм тохиолдож магадгүй гээд нөөцөд орж ирсэн 3 төгрөг тутмын 1-ийг нь хадгалж үлдье гэж хуулиа гаргасан юм. Гэтэл одоо тэр лүүгээ бид нар гар дүрэх гээд байгаа нь буруу. Монголын төр өнөөдөр мөнгөгүй биш мөнгөтэй байгаа шүү дээ. Мөнгөтэй үедээ нөөц хөрөнгөндөө хүн халдаж болдоггүй юм. Тийм учраас нөөц бүрдүүлэхийг нь дэмжиж байна, гэхдээ эх үүсвэрийг нь Монгол улсын хөгжлийн сангаас биш төсвөөс хийе, энийгээ төсвийн тодотголоор хийчихье гэж. Хэрвээ Монгол улсын хөгжлийн сангаас хийе гэж байгаа бол Монгол улсын хөгжлийн сангийн төсвийн тухай хуульд тодотгол хийх замаар хийх ёстой болно. Тэгэхдээ нөөцийн сангаас биш хөрөнгө оруулалтын хэсгээс нь хийх хэрэгтэй болно. Энийг бүгдээрээ сайн мэдэж байгаа шүү дээ. Тийм мэдэж байгаа мөртлөө зүгээр л олон нийтэд сайхан таалагдах гээд хуулиа зөрчсөн шийдвэр гаргачихъя гэж сууж байдаг Их Хурлын гишүүдийг би ний нуугүй хэлэхэд гайхаж байна.

Нэг удаа хууль зөрчинө, хоёр удаа хууль зөрчинө, сүүлдээ энэ чинь хуульгүй орон болж хувирна шүү дээ. Хууль чинь гууль болж хувирах гэж байна шүү дээ. Их Хурлын гишүүд нь хуулиа зөрчөөд байх юм бол ард түмэн чинь яах юм бэ? явсаар байгаад улс оронд эмх замбараагүй байдал бий болохдоо болохгүй байна, болохгүй байна гэж хэлж байгаад хууль зөрчсөн учраас сүүлд нь тэр нь улс орныг хүнд хүчир байдалд оруулдгийг дэлхийн түүх харуулдаг шүү. Тийм учраас мэдсээр байж хууль зөрчих алхам хийхгүй байхыг би та бүхэнд хүсч байна. Энэ дээр манай хуулийг сахиж мөрдүүлэх ёстой Нямдорж хуульчийг би үгээ хэлээсэй гэж хүсч байна. МАХН-ын бүлгийн дарга. 

Ц.Нямдорж:-МАХН-ын бүлэг Ардчилсан намын Батбаярын заавраар үг хэлнэ гэж байхгүй.

Н.Батбаяр:-Өөрөөр хэлбэл, Нямдорж ингэж хэлэх гэж байна шүү дээ. Хуулиа зөрчицгөөе гэж хэлэх гэж байна. Хэрвээ ингэх юм бол та нар хууль зөрчих уриалгыг Монгол орон даяар гаргаж байна шүү, энэ чинь сайн юманд хүргэхгүй шүү.

С.Баярцогт:-Би өмнөх Засгийн газрыг байнга шүүмжлээд байгаа юм. Энэ хомсдлын асуудал бол бараг зохион байгуулалттай хийж байгаа гэж ойлгож болохоор байхгүй юу. Энэ дохионуудыг урд нь зөндөө өгсөн шүү дээ. 9 сар гэхэд дэлхий дээр будааны үнэ 1 тн будааны үнэ 2 дахин нэмэгдчихсэн. Тэр чинь бүгд газар ил байсан шүү дээ. Ардчилсан намын зөвлөлийн санаачилгаар харин будаан дээр 60 мянган төгрөгний субсид нэмсэн шүү. Тэгж орж ирсэн. Засгийн газар санал болгоогүй энийг. Энэ дохиог өгсөөр байтал Засгийн газар санал болгоогүй шүү тэр 60 мянган төгрөгийг. 80 мянгыг бол та нар 60 мянгыг 2007 онд хийсэн учраас төсвийн тодотгол дээр 80 мянгыг Их Хурлын гишүүд нэмж оруулсан байхгүй юу. Би ямар хандлага явуулах гээд байна гэхээр, үг хэлэх гээд байна гэхээр өөрсдөө зохион байгуулалтын алдаа гаргаж хомсдол бий болгочихоод одоо хэдхэн хоногийн нөөц байна, хугацаа шахаж байна гэдэг нэрийн дор хууль зөрчсөн ийм үйл ажиллагаанууд явуулаад энэнийхээ бурууг ардчилсан нам дээр тохох гэж байгаа бол бид нар хүлээж авахгүй. Энэ дохиог дандаа өгч байсан. Зохион байгуулалтын л алдаа шүү дээ.

Одоо гаалийн баталгаат агуулахууд дээр 20-иод мянган тн гурил ороод ирчихсэн байна гэж байгаа байхгүй юу. Одоо энэ хууль батлагдаад шууд ороод ирнэ. Асуудал байхгүй, ашиг нь хэн дээр ирэх юм бэ? ашиг нь дандаа бөөний худалдаачин дээр ирнэ. Жижиглэнгийн үнэ дээр өөрчлөлт гарахгүй, жижиглэнгийн үнээ 550-д барьж чадахгүй гэж би бодож байна. Тийм бодитой зүйл байгаа байхгүй юу. Дээрээс нь нэгэнт төсвийн тодотгол хийх гэж байгаа бол төсөв дээр мөнгө байгаа юм чинь тодотголтойгоо уялдуулъя гэдэг санал гараад байгаа шүү дээ. Ер нь бол татвараар асуудлаа зохицуулна гэвэл эдийн засгийн хувьд бодлогогүй байна гэсэн үг. Би бол хэлээд байгаа шүү дээ. Татвараа чанга бариад субсид хийе. Бүх дэлхий дээр ХАА, хүнсний бүтээгдэхүүн дээр субсидээр л зохицуулж байгаа шүү дээ. Хаана татвараас зохицуулдаг газар байсан юм бэ. Дандаа субсид шүү дээ. Ийм маягаар явъя. Тэгэх юм бол орж ирж байгаа тоо чинь ч ойлгомжтой, хяналт нь ч баталгаатай гэж хэлээд байгаа шүү дээ.

Тэр битгий хэл хөнгөлөлт үзүүлэх гэж байгаа бол жижиглэнгийн худалдаан дээр л хөнгөлөлт үзүүлье гээд байгаа шүү дээ. Одоо бол тендер зарлаж байгаа хүн бөөний худалдаачин хоёр дээр л ашиг нь буух гээд байгаа байхгүй юу. Эцсийн хэрэглэгч дээр юм очихгүй. Үнэтэй л очно. Тэгчихээд энүүгээрээ ингээд энэ зааланд улс төр хийгээд байх шаардлага байхгүй.

Хоёрдугаарт, оруулж ирсэн тогтоол өөрөө хөгжлийн сангийн тухай хуулийг зөрччихсөн байгаа юм. Тийм учраас санаагий нь дэмжье, оруулъя. Хөгжлийн сангийнхаа хуулинд нэмэлт оруулах юмуу, эсвэл төсвийн тодотголоор энэ байгаа мөнгийг нь гаргачихъя гээд байгаа шүү дээ. Тэрнээс эсэргүүцээд байгаа юм бол ерөөсөө байхгүй. Зөв юмыг буруу аргаар хийж болохгүй ээ, хууль зөрчиж хийж болохгүй гэж хэлээд байгаа байхгүй юу. Зохион байгуулалтын алдаанаас болж байгаа шүү. Тэрнээс биш гэнэт тийм юм болчихсон юм ерөөсөө биш. Тэртээ тэргүй дэлхий дээр ийм хүндрэл бий болж байна шүү, одоо өргөн хэрэглээний болон хүнсний бараа бүтээгдэхүүний үнэ цаашдаа дандаа өснө. Миний хэлэх гээд байгаа зүйл бол Монгол улсын Засгийн газар албан ёсоор зарлах хэрэгтэй, дэлхий нийтээрээ хүнсний, бараа бүтээгдэхүүний үнэ өсч байгаа шүү. Гол гол нэр төрлийн барааны үнэ өсөх нь ээ. 

Тийм учраас хэдийгээр бид нар хүчээр барих гэж оролдсон ч гэсэн энийгээ барьж чадахгүй гэдгээ ард түмэндээ тайлбарлах хэрэгтэй байхгүй юу. Хэрэглээн дээрээ хямгатай болъё. Бидний боломж ийм байна, авах боломжууд нь ийм байна, ийм хэмжээний мөнгө гаргая гээд энийгээ ярьж чаддаг байх хэрэгтэй шүү дээ. Ард түмэндээ ойлгуулах хэрэгтэй байхгүй юу. Тэгэхгүй одоо ингээд нэг 40 тн гурил оруулж ирээд нэг их сайхан болгоод 550-д нь барина гээд хүмүүсийг тайвшруулаад байх хэрэггүй шүү дээ. Бухимдал улам гаарах байхгүй юу. Хэрвээ ийм маягаар явах юм бол бид нар өөрсдийгөө хуурч байна, сонгуульд зориулсан арга хэмжээ хийж байна гэж харагдахаар байгаа юм. Тэртээ тэргүй буухгүй тийм тенденц байгаа юм чинь. Би өчигдөр үзүүлсэн шүү дээ. Оросыг хар даа, гурилын үнэ, буудайн үнэ хоёр шууд хамааралтай байгаад, талх, жижиглэнгийн гурилын бүтээгдэхүүний үнэ дандаа өсч байгаа байхгүй юу. Тэгэхээр энэ юуг хэлээд байна гэхээр гурил, будааны хомсдлоосоо шалтгаалахгүй байна. Жижиглэнгийн үнэ чинь гэж. Ийм дохио дэлхий дээр өгөгдөөд байхад бид нар жижиглэнгийн үнээ барина гээд энд сууж байж болохгүй байхгүй юу. Зоригтой энийгээ хэлээд яаж яаж бид нар авч явах вэ, монголын боломж энэ байна, гаргах мөнгөний боломж энэ байна, тэртээ тэргүй хоёр талаасаа авна, Казахстанаас авна. Өөр ямар ч боломж байхгүй шүү дээ. Ингэж л ярих хэрэгтэй гэж би бодоод байгаа юм.Тэгэхгүй Цагаан сар гээд, дараа нь сонгууль гээд ингээд бие биенээ аргацаасан.

Д.Лүндээжанцан:-Манай өнөөдрийн чуулганы үйл ажиллагаатай Дондог гишүүний урилгаар Төв аймгийн Баяндэлгэр сумын иргэдийн төлөөлөгчдийн хурлын төлөөлөгчид танилцаж байна. Та бүхэндээ ирж байгаа шинэ оны мэндийг дэвшүүлж, тарган тавтай өвөлжиж, сайхан хаваржиж иргэддээ төрийн үйлчилгээг үзүүлэх, өөрөө удирдах ёсны байгууллагынхаа үйл ажиллагааг идэвхжүүлэх үйлсдээ улам их амжилт олохыг хүсэн ерөөе. /УИХ-ын гишүүд алга ташив/

С.Ламбаа:-Энэ асуудлыг өчигдрөөс хойш бид нар хоёр тал руугаа яриад байна л даа. Нэг нь дэмжээд байгаа, нэг нь дэмжихгүй байгаа юм шиг. Ямар сайндаа л өчигдөр завсарлага авч уур хилэнгий нь дарж байж нэг юм үргэлжлэхэв. Ерөөсөө асуудлыг бол бид өмнө нь нэлээд нухацтай ярьсан шүү дээ. Энэ асуудал нь Батбаяр гишүүний хэлээд байгаа үнэн шүү дээ. Хуулиас дээгүүр тогтоол байж болохгүй ээ. Тийм учраас энэ 1-р хэлэлцүүлгээр батлах тухай ойлголт байж болохгүй ээ. 2-р хэлэлцүүлгээ хийгээд тогтоолоо бол өөр болгоод Засгийн газарт үүрэг өгөөд тэгээд Монгол Улсын хөгжлийн сангаас зарцуулах хөрөнгө мөнгийг нь шууд хуульчилж батлаад гаргачихъя гээд байна шүү дээ. Тэрнээс биш энийг эсэргүүцээд байгаа юм бол байхгүй шүү дээ. Ер нь зохицуулалтыг нь зөв хийх тухай л юм яригдаад байна шүү дээ. Өнөөдөр бол бид нарын ойлгож байгаагаар бол хүндрэл байна уу гэвэл байна. Тэгэхдээ энэ чинь зах зээлийн эдийн засагт шилжсэн орон юм байгаа биз дээ. Буцаж энэний төвлөрөл рүү шахаж, тэгээд явж байгаа процессийг хоёр талын орон чинь хятад, орос хоёрын инфляц өндөр болсон учраас манайх өндөр болсон гэж яриад байж болохгүй шүү дээ. Тэр хоёроосоо даваад явчихсан байгаа тохиолдлоо бид эргэж харах ёстой шүү дээ.

Орос 11, Хятад 9 байгаад нэг оронтой тоонд байгаа бол бид нар чинь 11-ээс доош байж болох ёстой биз дээ. Тэр бол зохицуулалт л хэрэгтэй шүү дээ. Тийм учраас би энэ саналыг хүлээж аваад 2-р хэлэлцүүлэгт нь шилжүүлээчээ гэж Их Хурлын даргаас хүсч байна.

Д.Лүндээжанцан:-Дэмжсэн болон байнгын хорооны саналын томъёоллыг дэмжсэн болон эсрэг байр суурьтай 3, 3 хүртэл гишүүдийн саналыг сонслоо. Одоо Байнгын хорооноос гаргасан зарчмын зөрүүтэй саналаар санал хураана.

Гурил, хүнсний буудайн нөөц бүрдүүлэх тухай УИХ-ын тогтоолын төслийн талаарх зарчмын зөрүүтэй саналын томъёолол. Байнгын хороод дэмжсэн саналууд байна.

1.Гурилын үнийн өсөлтийг зохицуулах зорилгоор импортын буудайн үнийг бууруулахад 13.8 тэрбум төгрөгийг зарцуулах гэснийг тогтоолын төслөөс хасах гэсэн Занданшатар, З.Энхболд нарын гишүүдийн гаргасан санал байна. Төсвийн байнгын хороо дэмжсэн санал байна. Энэ саналыг дэмжье гэсэн томъёоллоор санал хураалт явуулъя.

Санал хураалтанд 46 гишүүн оролцож, зөвшөөрсөн 30, татгалзсан 16, 65.2 хувийн саналаар уг санал дэмжигдэж байна.

2.Тогтоолын төслийн 2 дахь заалтыг нэгтгэж 1.Стратегийн хүнсний бүтээгдэхүүн гурилын хангамжийг сайжруулах, үнийг тогтворжуулах зорилгоор 15 мянган тн гурил, 100 мянган тн хүнсний буудайг импортлоход зориулан Монгол Улсыг хөгжүүлэх сангаас 51.6 тэрбум төгрөгийг эргэн төлөгдөх нөхцөлтэйгээр зарцуулахыг Засгийн газарт зөвшөөрсүгэй гэж өөрчлөн найруулах гэсэн санал байна. Санал гаргасан УИХ-ын гишүүн Ч.Улаан, Төсвийн байнгын хороо дэмжсэн санал байна.

Тэгэхээр энэ дээр Улаан гишүүн санал гаргасан гишүүн үг хэлж болно. Саналаа татах эсэх, янз бүрийн асуудлаар. Хэрвээ саналын ингэж их зөрүүтэй байгаа үед бол анхны хэлэлцүүлгээр батлахад хэцүү л дээ. Төсвийн байнгын хороо дахиж ярихаас аргагүй болно. Тийм учраас Улаан гишүүн санал дээр тайлбар, байр сууриа илэрхийлээдэх.

Ч.Улаан:-Энэ заалтыг дахиж найруулж тусгах нь зүйтэй юм гэж бодож байна л даа. Ер нь 2-р хэлэлцүүлэгт байнгын хороонд энэ юугаа авъя даа, бид нар бас тэрэн дээрээ нэлээн нухацтай ярья, тэгээд 2-р хэлэлцүүлэг дээр саналаа оруулж ирье.

Ц.Нямдорж:-Наад томъёоллыг чинь ингээд хураалгачихмаар байна. Хөгжлийн сангаас гэдэг үгийг нь хасаад хураалгачихмаар байна. Тэгээд тэр 53 тэрбум төгрөгнийхөө эх үүсвэрийг төсвийн хэмнэлтээс гэх юмуу, яах юм. Ямар ч байсан нэг тийм хуулийн хүрээнд оруулах ийм горимын санал байна. 

Д.Лүндээжанцан:-Тэгэхээр дараа нь эх үүсвэргүй, хаанаас зарцуулах нь…
Ц.Нямдорж:-Харин эх үүсвэрийг нь тодруулаад 2-р хэлэлцүүлэгт оруулаад ирье гэж байна шүү дээ. Одоо бол хөгжлийн сангаас гэдэг үгийг нь хасаад 53 тэрбум төгрөг зарцуулах эрхийг нь зарцуулахыг зөвшөөрсүгэй гэсэн томъёололтойгоор хураалгачих. Тэгээд Төсвийн байнгын хороо 2-р хэлэлцүүлгийн үед энэ эх үүсвэрийг яаж хуулийн хүрээнд гаргаж болохов гэдэг аргаа олоод саналаа нэгдсэн чуулганд оруулаад ир. Болж байгаа биз.

Д.Лүндээжанцан:-Тэгвэл ингэе. Саяны саналын томъёоллоос зарчмыг нь авъя. Ямар ч байсан стратегийн хүнсний бүтээгдэхүүн гурилын хангамжийг сайжруулах, үнийг тогтворжуулах зорилгоор 15 мянган тн гурил, 100 мянган тн хүнсний буудайг импортлоход зориулан 51.6 тэрбум төгрөгийг зарцуулахыг Засгийн газар зөвшөөрөөд ингэж санал хураалгаад Төсвийн хороогоор 2-р хэлэлцүүлэгт орох үедээ хаанаас яаж гаргах вэ гэдгийг нарийн ярьж байж тогтож орж ирье гэсэн. Энэ зарчмаар санал хураалгая. Яг саяны миний уншсан агуулгаар зарчмын хувьд дэмжье гээд санал хураалгачихъя.

Санал хураалтанд 46 гишүүн оролцож, 43 зөвшөөрсөн 43, татгалзсан 3, 93.5 хувийн саналаар уг санал дэмжигдлээ.

Ингээд гурил, хүнсний буудайн нөөц бүрдүүлэх тухай УИХ-ын тогтоолын төслийг анхдугаар хэлэлцүүлэг хийлээ. Эцсийн хэлэлцүүлэгт бэлтгүүлэхээр Төсвийн байнгын хороонд шилжүүллээ.

Дараагийн хэлэлцэх асуудалдаа оръё.

Хоёр.Онцгой албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл /анхны хэлэлцүүлэг/

Д.Лүндээжанцан: -  Онцгой албан татварын тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслийн анхны хэлэлцүүлгийг эхлэе. Уг хуулийн төслийн талаар Төсвийн байнгын хорооны санал дүгнэлтийг сонсоё. Санал дүгнэлтийг УИХ-ын гишүүн Бакей танилцуулна.

А.Бакей:-УИХ-ын дарга, эрхэм гишүүд ээ,

Монгол Улсын Засгийн газраас 2007 оны 11-р сарын 5-ны өдөр УИХ-д өргөн мэдүүлсэн Онцгой албан татварын тухай хууль, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх тухай асуудлыг УИХ-ын чуулганы 2007 оны 12-р сарын 14-ний өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 

Хуулийн төслийг анхны хэлэлцүүлэгт бэлтгэх тухай асуудлыг Төсвийн байнгын хороо 2007 оны 12-р сарын 18-ны өдрийн хуралдаанаараа хэлэлцээд дараахь санал дүгнэлтийг УИХ-ын чуулганы нэгдсэн хуралдаанд оруулж байна. Төслийн талаар гишүүдээс зарчмын зөрүүтэй санал гараагүй тул Монгол Улсын Их Хурлын чуулганы хуралдааны дэгийн тухай хуулийн 16-гийн 3-т зааснаар хуулийн төслийг анхны хэлэлцүүлгээр батлах боломжтой гэсэн санал, дүгнэлтийг Байнгын хорооны хуралдаанд оролцсон гишүүд санал нэгтэй гаргасан болно.

УИХ-ын эрхэм гишүүд ээ,

Онцгой албан татварын тухай хууль, Нэмэгдсэн өртгийн албан татварын тухай хуульд нэмэлт оруулах тухай хуулийн төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг хэлэлцэн, хуулийн төслийг анхны хэлэлцүүлгээ баталж өгөхийг та бүхнээс хүсье. Анхаарал тавьсан та бүхэнд баярлалаа.

Д.Лүндээжанцан: - Байнгын хорооны санал дүгнэлтээс асуух асуулттай гишүүд асуултаа асууя.

Р.Буд:-Хэдэн асуулт байна. Нэгдүгээрт, энэ танилцуулгад бичсэнээс харахад шатахууны үнэ нэмэгдсэнтэй холбоотойгоор шатахууны нийлүүлэлтэнд ямар ч саатал гараагүй гэсэн ийм зүйлийг 9-р сарын статистик мэдээгээр үндэслээд бичсэн байна, нэгдүгээрт.

Хоёрдугаарт, энэ онд өнөөдрийг хүртэл 25 гаруй мянган машин монгол улсад орж ирээд байна. Хэрэглээ бол байнга өсч байгаа. Тэгсэн мөртлөө тасалдал гараагүй. Ийм тохиолдолд зайлшгүй ийм нөөц тогтоох шаардлага байгаа юмуу гэсэн нэгдүгээр ийм асуулт байна.

Хоёрдугаарт нь нөөцийг ямар хугацаанд бүрдүүлэх ёстой юм бэ, энд хугацаа заасан юм алга байна?

Гуравдугаарт, энэ нөөцийг бүрдүүлэх хуулийн төсөлтэй холбогдуулаад энэ заалт ерөөсөө ямар хугацаанд мөрдөгдөх ёстой юм бэ? тасралтгүй ингээд үргэлжлээд яваад байх юмуу, эсвэл тодорхой хугацаанд мөрдөгдөх ёстой юу? /10.35-11.35- Ц.Нарантуяа/

Дараа нь нэг одоо, ялангуяа Зам, тээврийн сайд энэ тэр анхаарууштай нэг асуудал энд байгаад байх юм. Зүгээр энэ яригдсан юм уу, үгүй юм уу, бүү мэд. Автобензин, дизелийн түлшний албан татвараар хил дээр татвар ногдуулаад замын сан бүрддэг. Гэтэл энэ хуулийн 2 дугаар заалтаар тэр 16.2.5-д нь оруулж ирснээс нь хойш 30 хоногийн дараа татвар тогтоохоор хуульчлах гэж байгаа юм байна. Энэ бол замын ажилд ихээхэн сөрөг нөлөө, ялангуяа зам засварын ажилд бол маш их хүндрэл учруулна. Энийг тооцож үзэж байгаа юу? 


Дараагийн нэг асуудал бол энэ нөөц, савны дүүргэлт, зарцуулалтад хэн хяналт тавих юм бэ? Компаниуд нь одоо ерөөсөө эрхийг нь өгөөд тэгээд орхих гэж байгаа юм уу? Хэдэн ухаандаа, тухайн компанийн хэдэн хувийнх нь савны нөөц, түүний хэдэн хувьд нь одоо шатахуун агуулахаар энэ тэр бодож тооцож байгаа юм бэ? Энэ чинь ер нь ихээхэн цоорхойтой гарах юм бол нэг хэсэг одоо энэ нефть импортлогч компаниудыг ерөөсөө дэмжсэн, нэг хэсэг татварт мөнгө бүрдэхгүй бас нэг ийм хууль гарчих гээд байна шүү. Энэ хоёр хуулийн заалт дээр маш сайн хянамгай, нарийвчилж үзэхгүй бол нэг нь 30 хоногоор хойшлуулж байгаа юм байна. Нөгөө нь ерөөсөө нэг баахан савны нөөц бий болсноос хойш тэрнээс нь борлуулт хийсэн өдрөөс нь эхэлж татвар ногдуулахаар ингэж хуульчлах гээд байна шүү дээ. Тийм учраас энэ хоёр зүйлийг ер нь яаж тооцож үзэж байгаа вэ гэсэн ийм асуулт байна. 


Д.Лүндээжанцан: - Тэгэхээр байна шүү дээ, Р.Буд гишүүн ээ, энэ та бас асууж байсан уу? Энэ хэлэлцэх эсэхийн үеийн асуудал шүү дээ. Тэгээд Төсвийн байнгын хороон дээр шууд одоо ингээд ямар ч зарчмын зөрүүгүй ингээд ороод ирсэн байдаг. Энэ дээр Ч.Улаан гишүүн. Төсвийн байнгын хороогоо төлөөлөөд А.Бакей гишүүн хоёр хариулна даа. Ч.Улаан гишүүн. 


Ч.Улаан: - Уучлаарай би асуултыг сайн тэмдэглэж авч амжсангүй. 


Д.Лүндээжанцан: - Замын сангийн асуудал, хадгалалтын асуудал, нөгөө агуулах савны асуудал байна. 


Ч.Улаан: - Татвар хойшлуулсантай ийм хүндрэл дагалдаж гарах уу гэсэн асуулт байсан юм байна, тийм ээ? Мэдээжийн хэрэг энэ дээр бол татварыг хугацаа хойшлуулж авч байгаатай холбоотой орлого төвлөрөлт дээр хугацаа алдах асуудал гарна. Тэгэхдээ энэ нь тэр орлогоос бүрддэг, сангаар хийх ажлын гүйцэтгэлд нөлөөлөхгүй байх л тэр арга замыг л одоо хайж ажиллая гэж бодож байна. Одоо бол хатуу тэгнэ, ингэнэ гэж хэлэхэд бас тодорхойгүй байна. 


Р.Буд: - Тодруулъя. Энэ чинь би нэлээн олон асуулт асуусан шүү дээ. 


Д.Лүндээжанцан: - А.Бакей гишүүн хариулъя, одоо. 


А.Бакей: - Ер нь бол Байнгын хороонд энэ асуудлыг хэлэлцэхэд бол одоо таны энэ ярьж байгаа асуудлуудаар тусдаа нарийн асуулт гараагүй. Зүгээр нөөцийг бол 30 хоногийн хугацаатай бүрдүүлнэ. Онцгой татвараар бол замын санг бүрдүүлэхгүй шүү дээ. Тийм учраас энэ бол тусдаа асуудал шүү. 


Д.Лүндээжанцан: - Р.Буд гишүүн тодруулж асууя. 


Р.Буд: - 16.2.5 байна шүү дээ, энэ хуульд нэмэлт, өөрчлөлт оруулах гэж байгаа. Тэр заалтаар чинь та энэ нөөцөөс гадна бусад гээд бүр яг 30 хоногийн дараа яг энэ замын санд хамааралтай заалт оруулчихаад байгаа байхгүй юу. Тэрийг би асууж байгаа юм, нэгдүгээрт. 


Хоёрдугаарт, нөөцийг ямар хугацаанд бүрдүүлэх юм бэ гэсэн шүү дээ. Би дөрөв, таван асуулт асуусан шүү. Нэгдүгээрт, нөөцийг ямар хугацаанд бүрдүүлэх юм. Хоёрдугаарт, нөөц савнуудыг одоо компаниуд дээр нөөцийн сав бий болох юм байна. Тэр савны дүүргэлт, зарцуулалтад хэн хяналт тавих юм. Тухайн компанийн одоо нөөц бүрдүүлж байгаа савны хэдэн хувьд нь нөөц бүрдэхийг нь зөвшөөрөх юм. Энэ чинь их нюанстай юм яригдаад байна шүү дээ. Ер нь нарийн харах юм бол. Тэр нөөцийн савнаас л ухаандаа өнөөдөр одоо хэрэглэгчид өгөөд эхлэнгүүт л татвар тооцно гэсэн байна шүү дээ. Эхний тэр заалт. Та нарын тэр 16.2.4 дээр. Тэгэхээр энд хэн хяналт тавих юм бэ гэсэн. Дараагийн энд нэг асуулт бол энэ хуулийн чинь энэ заалтыг ямар хугацаанд мөрдөх юм бэ? Ингээд ерөөсөө тасралтгүй мөрдөөд явах юм уу, эсвэл тодорхой хугацаатайгаар оруулж байгаа юм уу? 


Д.Лүндээжанцан: - Таны хугацаа дуусчээ. А.Бакей гишүүн. 


А.Бакей: - Ч.Улаан гишүүн бас нэмж хариулах байх аа. Зүгээр энэ нөөцийг бол одоо ямар хугацаатай бүрдүүлэх вэ, тэгээд хэн хяналт тавих вэ. Энэ асуудал бол уг нь Засгийн газрын асуудал шүү дээ. Бид бол энэ УИХ-аас бол үнийн өсөлтийг хязгаарлах үүднээс ийм том шийдвэр гаргаж байгаа болохоос биш Засгийн газрын тэр хэрэгжүүлэх ажлыг УИХ тэр болгон бүгдийг нь тогтоолд зааж өгч, зааварлах шаардлага байхгүй. Энэ бол Засгийн газрын бүрэн эрхийн асуудал. УИХ-аас ийм сайхан боломж олгож байхад энийг одоо хэрэгжүүлж чадахгүй бол тэгээд Засгийн газартай л бид хариуцлага тооцно шүү дээ. 


Д.Лүндээжанцан: - Ч.Улаан гишүүн нэмж хариулах уу? 


Ч.Улаан: - Нөөцийг хэдий хугацаанд одоо хэрэгжих вэ энэ хууль маань гэсэн санаа, асуулт асуулаа л даа. Энэ дээр зүгээр бид бодохдоо бол зайлшгүй ийм улсын болон компанийн нөөц байнга байх нь бол улсын аюулгүй байдал ч одоо ашигтай нөлөөтэй, нөгөө талаар одоо энэ үнэ ханшийн хэт их хэлбэлзлийг тогтворжуулахад ч бас нөлөөтэй гэж бодож байгаа юм. Зүгээр энэ дээр тодорхой нэг, хоёр жилээр ч юм уу, энийг хэрэглэх тийм асуудал бол байж болно. Гэхдээ энэ талаар Байнгын хороон дээр яригдаагүй. Зүгээр нөөцийн савны багтаамж хэдэн хувьд нь хадгалах вэ, энэ талаар одоо Үйлдвэр худалдааны сайд Х.Наранхүү тодруулаад өгөөчээ гэж би хүсье. 


Д.Лүндээжанцан: - Х.Наранхүү сайд. Ажлын хэсгийн микрофон өгөөрэй. Бас гишүүдийн болгоомжлоод байгаа зүйлүүдэд хариу өгөх. 


Х.Наранхүү: - Ер нь бол улсын хэмжээнд нефть бүтээгдэхүүний хадгалах сав, байгууламжийн хувьд бол тоо их өндөр харагдаад байгаа юм л даа. 300 гаруй мянган тонны нөөц байна гэж. Энэ уг нь саявтар, энэ онд бас Үйлдвэр, худалдааны яамнаас холбогдох байгууллагадаас хамтарсан үзлэг хийсэн байгаа. Тэрэн дээр яах вэ яг шаардлага хангасан бэлэн байгаа сав суулгынх нь хэмжээ харьцангуй бага, нэг нь 120-оос 130 мянган тонн байна. Гэхдээ энэ ч гэсэн одоо бас манай улсын хувьд бол бас нөөцтэй болох нэлээн тийм боломжтой хэмжээ гэж үзэж байгаа. 


Уг нь нэгэнт энэ нефть бүтээгдэхүүн бол харьцангуй цөөхөн компани үйл ажиллагаа явуулдаг. Нөгөө талаар хянахад их амар, хадгалах газрууд нь ойлгомжтой, тодорхой. Ийм учраас хяналт дээр бол асуудал гарахгүй ээ. Энэ дээр Үйлдвэр, худалдааны яамны харъяа Ашигт малтмалын хэрэг эрхлэх газар, мөн мэргэжлийн хяналтын албадууд хамтраад энэ хяналтыг бол тогтооход бүрэн боломжтой. Олон улсын жишиг, практик бол энэ хяналт тавьдаг. 


Д.Лүндээжанцан: - Г.Батхүү гишүүн асуултаа асууя. 


Г.Батхүү: - Баярлалаа. Би энэ хуулийн утга агуулгыг бол нэгдүгээрт нөөц бүрдүүлэх, хоёрдугаарт, бас үнэ дээр одоо хямдралтай, хямд үнээр нефть бүтээгдэхүүнээр үйлчлэх ийм хоёр зорилготой гэж ойлгоод байгаа юм. Тэгэхээр одоо чинь манай Монголд нефтийн зах зээлийн бараг 90 орчим хувийг нь нийлүүлдэг хэдэн томоохон компаниуд чинь өөрөө гаалийн баталгаат агуулахтай. Тэр гаалийн баталгаат агуулахад шатахуун нь орж ирээд л борлогдсон үедээ бүх төрлийн татвараа төлдөг ийм л зарчмаар явж байгаа шүү дээ. Тэгэхээр одоо энийг хийх гээд байгаа нь ямар эдийн засгийн хувьд үр ашиг байгаа юм, хэнд ашигтай юм бэ. Би ойлгохгүй байгаад байгаа байхгүй юу. 


Тухайлбал, 5 мянган тонныг оруулж ирж байгаа компани дээр ингээд тооцоо хийгээд үзэхэд энэ өөрөө 10 сая орчим төгрөгийн хүү банкны хүүгийн хүүгээр бодож үзэхэд 10 сая орчим төгрөгийн хэмнэлт гарч байгаа юм. Энэнийг шатахуунд нь ингээд үзэхээр 1 литр шатахуун дээр 1.6 төгрөгийн л зөрүү гарч байгаа байхгүй юу. Тэгээд одоо энд компаниудыг хүчээр одоо танайх төчнөөн тонн шатахуун нөөцлө гэдэг тийм үүрэг, даалгавар байхгүй шүү, хуулиар. Тийм боломж ч үгүй. Нөгөө талаасаа 1.6 төгрөгийн хэмнэлт зөвхөн банкны хувь дээр үзүүлчихээд, үзүүлчихлээ гэж бодъё. Тэгээд ямар хямд үнээр үйлчлэх гээд байгаа юм. Тэртээ тэргүй энэ 90 гаруй хувийг нь нийлүүлж байгаа компаниуд чинь гаалийн баталгаат агуулахтай шүү дээ. Оруулж ирээд хэдэн сар хадгалсан ч зөвхөн борлуулалт хийгээд гаргахдаа л тэнд гаалийн байцаагч сууж байгаа, бүх төрлийнхөө татварыг төлж байгаа байхгүй юу. 


Би асуух гээд байгаа зүйл юу юм бэ гэхээр зэрэг юу шийдэх гээд байгаа юм бэ? Ямар асуудал энүүгээр шийдэх гээд байгаа юм, энэ хуулийг гаргаснаараа, ямар хэмжээний одоо хямдрал 1 литр шатахуун дээр ногдуулах гээд байгаа юм. Одоо бий болгох гээд байгаа юм бэ гэдгийг надад хариулж өгөөчээ гэж асуух гэсэн юм. 


Д.Лүндээжанцан: - Энэ чинь одоо хэлэлцэх эсэхийн үеийн асуудлууд гараад байх юм даа. Зөндөө ярьсан юм. Ч.Улаан, А.Бакей гишүүн хоёр хариулъя. Шаардлага гарвал Х.Наранхүү сайд. Ч.Улаан гишүүн. 


Ч.Улаан: - Энэ арга хэмжээг хэрэгжүүлснээр тэр одоо нөлөөлөол нь их бага харагдаж байгаа тийм тал байгаа байхаа. Гэхдээ энэ арга хэмжээг хэрэгжүүлсний нэг гол зорилго бол ерөөсөө л нөөц бүрдүүлэх л гол зорилго байна шүү дээ. Дэлхийн зах зээл дээр байнга өндөр хурдацтай үнэ нь нэмэгдэж байна. Тэгэхээр харьцангуй арай бага үнэтэй байхад нь нөөцтэй болчих юм бол ганц нэг сар ч болсон бас энэ үнийн хэт өсөлтийг одоо багасгаад байх бололцоо бүрдэх болов уу гэсэн үүднээс энэ асуудал тавигдаж байна гэж ойлгож байна. Тэгэхээр Х.Наранхүү сайд бас энэ дээр тодруулах асуудал байвал тодруулаад өгөх нь зөв байх. 


Д.Лүндээжанцан: - Х.Наранхүү сайд. Гишүүд орж ирье. Одоо санал хураалт болох гэж байна. 


Х.Наранхүү: - Ер нь жил жилийн статистикаас харахад 12 сар, 1 сар, 2 сар, 3 сарын үед нефть бүтээгдэхүүний үнэ унадаг. Энэ үед нь ялангуяа энэ арга хэмжээг авчих юм бол цаашдаа бүтэн жилийнхээ нөөцийг харьцангуй хямд үнээр авчих боломжтой. Нөөц гэдэг асуудал өөрөө бас захиргааны биш зах зээлийн арга хэмжээ. Нөөц ахиухан байх нь их ач холбогдолтой. Тухайлбал, олон улсын МАГАТЕ [Международное агентство по атомной энергии (МАГАТЭ)] байгууллагаас гаргасан зөвлөмж дотор аливаа улс 3 сар хүртэл нөөцтэй байх нь зохимжтой гэсэн ийм зөвлөмж байдаг юм байна л даа. Үүнтэй холбогдуулж тэр нөөцийн тухай хууль урд өмнө батлагдсан байгаа юм байна. Ийм учраас хуулийн зорилго бол эцсийн эцэст үнийг бууруулахдаа биш ирээдүйд, дунд хугацаанд үнийн өсөлтөөс урьдчилан сэргийлэх, хангамжийг тогтворжуулах гэсэн ийм л ойлголт. 


Д.Лүндээжанцан: - Ингээд гишүүд, Г.Батхүү гишүүн тодруулъя. 


Г.Батхүү: - Тэгээд жилийн нөөцийг бүрдүүлнэ гэчихээд тэгээд сарын хугацаанд хадгална гэсэн, нэгдүгээрт тийм заалт байгаа юм. Энийгээ хооронд уялдуулж тайлбарлаж өгөөч. Хоёрдугаарт, энэ бизнесийг чинь эрхэлж байгаа хүмүүс бид нараас илүү тэр дэлхийн зах зээлийн үнэ хэдийд ямар хэмжээгээр хадгалаад зарах вэ гэдгээ мэдэж байгаа. Нөгөө талаар оруулж ирээд нөөцөлсөн шатахуунаа хэрвээ ямар нэгэн хуулийн механизм л хийж өгдөггүй юм бол, зохицуулалт хийж өгдөггүй юм бол. Дэлхийн зах зээл дээр үнэ нэмэхэд оруулж ирээд хадгалж байгаа шатахуунаа тэр үнэтэй зохицуулаад л худалдаж байгаа шүү дээ. Тэрийг яаж та нар хянах юм. Тэгээд энэ хууль гаргаад, Засгийн газар өөр дээрээ нэг их том үүрэг хүлээгээд, ард түмэнд нэг их шатахуун хямдарчих тийм бололцоо бүрдүүлчихэж байгаа юм шиг хий тийм бухимдал сүүлд нь бий болох ийм юм л хийх гээд байна уу гэж би болгоомжлоод байгаа юм. 

Одоо ажил хийх гээд байгааг чинь бол дэмжиж байна.  Энэ ажлын чинь үр дүн өөрөө үр дүн муутай болоод, хүмүүсээ хямд үнэтэй шатахуунаар хангагдах юм бодоод. Гэтэл энэ чинь өөрөө та нараас илүү зах зээл чинь өөрөө зохицуулаад байгаа юм руу тийм олигтой үр дүн багатай ийм зохицуулалтын хэлбэрээр орох нь үр дүн нь хэр болоо л гэж бодоод байгаа юм. Арай өөр механизмуудаар зохицуулбал ямар байдаг юм бол. Одоо магадгүй тэр лиценз авч байгаа компаниуд эд нард чинь улс тусгай эрх олгож байна шүү дээ. Тэд нартай харин та нар тодорхой хэмжээний нөөц хадгалж байх. 


Д.Лүндээжанцан: - Ойлгосон уу? Тийм ээ. Х.Наранхүү сайд хариулъя. 


Х.Наранхүү: - Ер нь бол Г.Батхүү гишүүний хэлж байгаа үнэн л дээ. Цаашдаа энэ бензин, түлшний үнэ бол одоо гадаад зах зээлээс хамаарч байгаа учраас хандлага бол өсч л байх байх. Тэгэхдээ бид нар яах вэ бүтэн жилийн тухай ярихаа болъё. Гэхдээ богино хугацаанд, ялангуяа өвөл, хаврын цагт манай одоо ид хүнд үед тодорхой хэмжээний нөөцтэй болох нь бол одоо цаг зуурын ч гэсэн чухал арга хэмжээ. Бүхэлдээ арга хэмжээний агуулга, чиглэл нь бол нөөцөө нэмэгдүүлье гэсэн ийм зорилготой учраас энэ бол Засгийн газраас өнөөдөртөө бол авах шаардлагатай арга хэмжээ гэж үзэж байгаа юм. 
Зүгээр мэдээж өөрийн чинь хэлсний дагуу бас нэмж одоо бусад арга механизмыг бодохоос өөр аргагүй л дээ. 


Д.Лүндээжанцан: - Цаашдаа бас анхаар гэсэн үг. Байнгын хорооны санал, дүгнэлттэй холбогдуулан асуух асуулт дууслаа. Байнгын хорооноос төсөл, зарчмын зөрүүтэй санал гаргаагүй байгаа. Ийм учраас бид Байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Тэгээд горимын саналаар санал хураалт болно. Зарчмын зөрүүтэй санал гаргасан тохиолдолд дэмжсэн 3 хүртэл, дэмжээгүй 3 хүртэлх санал байна. Дэгийн хуульд. Ингээд энэ дээр бол нөгөө орж ирээгүй учраас болохгүй. Хэлэлцэх эсэхийг хэлэлцэх үед бол одоо энэ асуудал яригдаж байна. 


Тэгэхдээ энэ манай дэгд байна шүү дээ, зарчмын зөрүүтэй санал Байнгын хорооноос орж ирсэн тохиолдолд тал талаас нь дэмжсэн 3 хүртэл гэсэн санал орж иржээ. Энийг одоо Төсвийн хороон дээр очоод та ярих хэрэгтэй байсан шүү дээ. Гэтэл Байнгын хороо нь энэ асуудлыг оруулж ирээгүй байна. Зөрчилдсөн, зөрчилдөөгүй асуудлыг бол дараа нь, одоо нөгөө бусад хянадаг механизмуудаараа хянах байхаа гэж бодож байна. Гишүүд ороод ир. Би бас зөрчиж хэлүүлмээргүй байна. 


Гишүүд хуралдаандаа орж ир. МАХН-ын бүлгийн ахлагч Ц.Нямдорж гишүүдээ хуралдаандаа оруулж ир. Тэр горимын саналаар санал хураана. Тэгээд дэмжих, дэмжихгүйгээ шийднэ. Байнгын хорооноос нь болохоор зарчмын зөрүүтэй санал оруулж ирээгүй тохиолдолд үг хэлдэггүй. Хэлэлцэх эсэхийн үед энэ чинь ямар юм бэ, яах юм бэ гэдгээ тал талаас нь ярьсан. Ийм байна. Л.Гансүх дарга, С.Ламбаа дарга, Ц.Нямдорж дарга нар гишүүдээ хуралдаа оруул. Өөрсдөө орж ирмээр байна. Уг нь байна шүү дээ, наад асуудлуудаа Төсвийн хороон дээрээ, бүлэг дээрээ, зөвлөл дээрээ ярих ёстой байсан байхгүй юу. 


Ирцэд 39 гишүүн байна. Ингээд санал хураалт явуулъя. Ц.Нямдорж гишүүн, Л.Гансүх гишүүн, С.Ламбаа гишүүн гишүүдээ хуралд оруулъя. Өөрсдөө ч гэсэн орж ирье. 


Байнгын хорооноос төсөлд зарчмын зөрүүтэй санал гаргаагүй байна. Мөн Байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Горимын саналыг дэмжье гэдгээр санал хураалт явуулъя. 


Санал хураалтад 44 гишүүн оролцож, зөвшөөрсөн 35, татгалзсан 9, 79.5 хувийн саналаар уг санал дэмжигдлээ. 


Горимын санал дэмжигдлээ. Иймд Нэмэгдсэн өртгийн албан татварын тухай хуульд нэмэлт оруулах тухай хуулийг баталъя гэсэн санал хураалт явуулъя. 


Санал хураалтад 43 гишүүн оролцож, зөвшөөрсөн 34, татгалзсан 9, 79.1 хувийн саналаар Нэмэгдсэн өртгийн албан татварын тухай хуульд нэмэлт оруулах тухай хууль батлагдлаа. 


Онцгой албан татварын тухай хуульд нэмэлт оруулах тухай хуулийг баталъя гэсэн санал хураалт явуулъя. 


Санал хураалтад 43 гишүүн оролцож, зөвшөөрсөн 35, татгалзсан 8, 81.4 хувийн саналаар Онцгой албан татварын тухай хуульд нэмэлт оруулах тухай хууль батлагдлаа. 


Энэ асуудал дууслаа. 


Уг асуудлыг 11 цаг 55 минутад хэлэлцэж дуусав. 

Гурав. Эрүүл мэндийн тухай хуульд нэмэлт, өөрчлөлт оруулах
тухай хуулийн төсөл (эцсийн хэлэлцүүлэг)


Д.Лүндээжанцан: - Дараагийн хэлэлцэх асуудалдаа оръё. Ер нь бол энэ татварын хууль тогтоомжийг манай Байнгын хороод энэ асуудлаар нэлээн сайн хянаж оруулж ирэх, бусад хуулиудтай нь уялдаа холбоог нь сайн анхаарч байгаарай. Гишүүд одоо яг эцсийн мөчид энэ асуудлыг ярихдаа биш хамгийн гол нь тэр наад хэлэлцэх эсэх асуудал, Байнгын хорооныхоо хурал дээр гол гол саналаа ярих хэрэгтэй. 


Ингээд дараагийн хэлэлцэх асуудалдаа оръё. Эрүүл мэндийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хийе. Уг хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооны танилцуулгыг УИХ-ын гишүүн Л.Одончимэд танилцуулна. Л.Одончимэд гишүүнийг индэрт урьж байна. 


Л.Одончимэд: - УИХ-ын дарга, эрхэм гишүүд ээ, 


Монгол Улсын Засгийн газраас санаачлан боловсруулж, 2007 оны 10 дугаар сарын 16-ны өдөр УИХ-д өргөн мэдүүлсэн Эрүүл мэндийн тухай хуульд өөрчлөлт оруулах тухай хуулийн төслийн анхны хэлэлцүүлгийг Улсын Их Хурал 2007 оны 12 дугаар сарын 07-ны өдрийн нэгдсэн хуралдаанаар хийж төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. Байнгын хороо уг асуудлыг 2007 оны 12 дугаар сарын 12-ны хуралдаанаар хэлэлцлээ.


Анхны хэлэлцүүлгээр санал хурааж шийдвэрлэсэн асуудлыг хянан үзээд, Эрүүл мэндийн тухай хуульд өөрчлөлт оруулах тухай хуулийн төсөлд зохих өөрчлөлтийг бүрэн тусгаж хууль тогтоомжийн бичлэгийн техник, нэр томъёо, хэл зүйн найруулгын чанартай засвар хийсэн болно. Тухайлбал, төсөлд анагаах ухааны боловсрол олгох тусгай зөвшөөрөл бүхий сургууль төгссөн бөгөөд эхний жилдээ өрх, сум, тосгон, сум дундын 2 дахь жилдээ аймаг, дүүргийн нэгдсэн эмнэлэг, дүүргийн эмчилгээний төв, нүүр ам судлал, уламжлалт анагаах ухааны чиглэлээрх хувийн хэвшлийн эмнэлэгт тус тус дадлагажигчаар ажиллаж, мэргэжлийн шалгалт өгч тэнцсэн их эмч, мэргэжлийн шалгалт өгч тэнцсэн бага эмч нарт эмчлэх үйл ажиллагаа эрхлэх зөвшөөрөл олгохоор холбогдох өөрчлөлт оруулж төслөөс туслах эмч гэсэн хуулийн нэр томъёоны тодорхойлолттой холбох зүйлийг хассан юм. 



УИХ-ын эрхэм гишүүд ээ, Эрүүл мэндийн тухай хуульд өөрчлөлт оруулах тухай хуулийн төслийг баталж өгөхийг хүсье. Анхаарал тавьсанд баярлалаа. 


Д.Лүндээжанцан: - Л.Одончимэд гишүүнд баярлалаа. Одоо Байнгын хорооны дүгнэлтээс асуух асуулттай гишүүд асуултаа асууя. Ч.Раднаа гишүүн асуултаа асууя. 


Ч.Раднаа: - Баярлалаа. Тэр уламжлалт анагаах ухааных нь болохоор хувийн эмнэлэг дээр хийдэг, бусдыг нь яагаад хийж болохгүй байгаа юм бэ? Энийг түрүүн ярьсан тэгээд уламжлалт анагаах ухааны улсын эмнэлэг гэж байдаггүй болоод тэрийг нь хувийнх дээр хийж байна уу? Тэгээд бусад одоо энэ айхтар ардын эмч, хөдөлмөрийн баатар, гавъяат, мундаг эмч нараар толгойлуулсан хувийн эмнэлгүүд дээр 5, 6 жил ажиллачихаад тэгээд дагалдан хүн байгаад байдаг болж байна уу? Тэгээд хувийн эмнэлгийг одоо эсвэл шахахаар арга юм уу, энэ одоо юу юм бэ? 


Д.Лүндээжанцан: - Найруулгын юм байх шиг байна, бас. Л.Одончимэд гишүүн хариулъя. 


Л.Одончимэд: - 2006 онд бид Эрүүл мэндийн хуулийг батлахдаа хөдөө орон нутагт эмч нарыг тогтвор суурьшилтай ажиллуулах, орон нутагт ажилласан эмч нарт давуу тал, тухайлбал 3-аас дээш жил ажиллах юм бол мэргэжил дээшлүүлэх зардлыг нь улсаас гаргана гэх мэт иймэрхүү заалтууд хийж энэ хууль баталсан юм л даа. Тэгээд өнгөрсөн жилээс эхлээд хууль хэрэгжээд эхэлсэн чинь өнгөрсөн жил 546 хүн хөдөө орон нутагт явсан. Энэ жил одоо 580 хүн явах байдалтай болчихоод байна. Энэнээс гадна нэгдүгээрт бол өөрөөр хэлбэл хөдөө орон нутагт сумын эмнэлэг маань хэд билээ. Хүн багтахгүй, эмч багтахгүй ийм байдал гарч байгаа юм. 


Хоёрдугаарт, таны хэлсэнтэй холбогдуулж хэлэхэд хөдөө орон нутагт байдаггүй нүүр, ам судлал, уламжлалт анагаах ухаан энэ тэрээр бол нөгөө хүүхдүүдийг чинь дадлагажуулах, дадлага хийлгэх, төгссөн чиглэлээр ийм бололцоо орон нутагт байдаггүй учраас одоо дүүрэг, сум дунд, аймгийн эмнэлэг рүү энэ хүүхдүүдийг дараагийнхаа шалгалтад өгөх бэлтгэлийг хангуулахаар ингэж одоо өгөхгүй бол бүр мэргэжлээс нь хөндийрүүлээд хөдөө орон нутагт бараг одоо очоод хийх ажилгүй шахуу газар аваачих гээд байгаа ийм асуудлууд гарч байгаа юм л даа. Үүнтэй холбогдуулаад ерөөсөө дадлагыг зөвхөн сумын эмнэлэг, сум дундын эмнэлэг гэж байсан бол уламжлалт анагаах ухааны чиглэлээр ажиллаж байгаа эмнэлгүүд, ялангуяа шүд, нүүр, эрүү нүүрний чиглэлийн тусламж бол хөдөө ерөөсөө төрөлжсөн дадлага хийчихээр газар байдаггүй. Тийм учраас сайн хувийн эмнэлгүүдээр дадлага хийлгэчих бололцоотой юмаа гэж үзэж байгаа юм. Тэгээд тэнд дадлага хийж, тэнд ажилласнаараа бас тэндээсээ цалинжаад, төсвийн дарамтаас бас нэлээд чөлөөлөгдөх ийм бололцоо гарна гэж ингэж үзэж байгаа юм. 


Ч.Раднаа: - Тодруулъя. Би бол хот, хөдөөг ерөөсөө яриагүй шүү дээ. Хувийн эмнэлэгт, том мундаг эмнэлгүүдэд яагаад дагалдангаар ажиллаж болдоггүй юм бэ? Тэгээд жинхэнэ эмч болдоггүй юм бэ гэж л асууж байгаа болохоос хот хөдөөг бол би мэдээд байна. Хувийн эмнэлэгт дадлагажигч хийхээр байгаа шүү дээ. 


Л.Одончимэд: - Хувийн эмнэлэгт гэж хуульд орж байгаа. 


Ч.Раднаа: - Зөвхөн уламжлалт гэж хуучин байсан. Яг л тэр хуучнаараа байж байна. Одоо тэгээд зүрх, мэдрэл, нүдний хувийн мундаг эмнэлгүүд байна шүү дээ. Баасанхүү, Баасанжав ч гэдэг юм уу, одоо хэн ч гэдэг юм. Шагдарсүрэн гээд. Тэр нь дээр 5 жил ажиллачихаад тэгээд дагалдан байх болчихоод байна шүү дээ. Тэгээд хот хөдөө бол би ойлгоод байна. 


Л.Одончимэд: - Бид бол уламжлал гэдэг нь бол хөдөө, орон нутагт байхгүйг нь бодож л хийж байгаа хэрэг шүү дээ. Уламжлалт, нүүр, ам судлал хөдөө байхгүй. Дадлага хийчихээр хэмжээний юм алга. 


Ч.Раднаа: - Хотод яагаад хувийн эмнэлэг дээр дадлага хийхэд болдоггүй юм бэ? Тэгээд 5 жил Баасанжав гуайг дагахад. 


Д.Лүндээжанцан: - Ч.Раднаа гишүүн. 


Ч.Раднаа: - Болъё. 


Д.Лүндээжанцан: - Ингээд Байнгын хорооны дүгнэлттэй холбогдуулан асуулт асуух гишүүд асуултаа асууж дууслаа. Одоо энэ эцсийн хэлэлцүүлэг учраас шууд санал хураах ёстой. Гишүүд хуралдаандаа орж ирье. Одоо Эрүүл мэндийн хуулийн нэмэлт, өөрчлөлтийг батлах эсэх асуудлаар санал хураалт болно. 


Л.Гантөмөр гишүүний урилгаар Сэлэнгэ аймгийн Ардчилсан залуучуудын холбооны гишүүд манай өнөөдрийн чуулганы нэгдсэн хуралдааны үйл ажиллагаатай танилцаж байна. Та бүхэнд удахгүй болох шинэ жилийн мэнд дэвшүүлж, та бүгдийг ажил үйлс, амьдрал чинь сайн сайхан бүхнийг хүсэн ерөөе. /УИХ-ын гишүүд алга ташиж баяр хүргэв/


МАХН-ын бүлгийн ахлагч Ц.Нямдорж гишүүдээ, өөрөө орж ирнэ ээ. Ардчилсан намын зөвлөлийн ахлагч Л.Гансүх, С.Ламбаа нар гишүүд ээ оруулж ирж, өөрсдөө орж ирнэ ээ. Гишүүд хуралдаандаа орж ирье, санал хураах гээд байна. 


Тэр нэг хоёр. Одоо нэг хэдэн редакци тунарч үлдчихээд байна. Гишүүд энэ хооронд редакциудаа анхаарч байгаарай. Өчигдрийн баталсан хуулийн редакцийг одоо яаралтай хийх шаардлагатай байна. Та нарт тарсан байгаа. 

Тухайлбал, Нэмэгдсэн өртгийн албан татварын хувь хэмжээг тогтоох тухай дээр болохоор импортолж, борлуулсан хүнсний буудай гэж байгаа. Импортын барааны гаалийн татвар дээр бол импортолж, борлуулсан гэдгийн оронд импортлосон гэж. Ийм үгээр сольсон байгаа шүү. Энэ дээр анхаарах шаардлагатай байна. 


39 гишүүн ирцэд орсон байна. Гишүүд орж ирье. 


Тэгвэл энэ редакциа албан ёсоор сонсъё. Монгол Улсын Их Хурлын тогтоол. Монгол Улсын хууль гэж байгаа юм. Нэмэгдсэн өртгийн албан татварын хувь хэмжээг тогтоох тухай гээд. Яг өчигдрийнх. Энэ дээр бол өөрчлөлт байхгүй. Нэгдүгээр зүйл. 2008 оны 07 дугаар сарын 01-ний өдрийг хүртэлх хугацаанд импортлож борлуулсан хүнсний буудай болон мөн хугацаанд импортлож борлуулсан 40 мянган тонн буудайн гуртлын нэмэгдсэн өртгийн албан татварын хувь хэмжээ “тэг” хувьтай тэнцүү байна. Хоёрдугаар зүйл. Энэ хуулийн 1 дүгээр зүйлд заасан хугацаа дууссан. Эсвэл энэ зүйлд заасан хэмжээнд хүрснээс хойш энэ хууль үйлчлэхгүй. Гуравдугаар зүйл. Энэ хуулийг батлагдсан өдрөөс буюу 2007 оны 12 дугаар сарын 20-ны өдрөөс эхлэн дагаж мөрдөнө гэсэн редакци байгаа юм. Редакци дээр санал байна уу? Алга уу?  Тэгвэл энэ редакцийг ингээд сонслоо шүү. Ц.Дамиран гишүүн. 


Ц.Дамиран: - Тэгэхээр энэ хилийн боомтуудаар импортлох улаан буудайн гурилын хэмжээг тогтоож хяналт тавих гэж Засгийн газарт даалгаж байна л даа. 


Д.Лүндээжанцан: - Үгүй ээ энэ чинь дараагийнх дээр. Эхнийх нь энэ. Тэгвэл Нэмэгдсэн өртгийн албан татварын хувь хэмжээ тогтоох тухай хуулийн редакцийг сонслоо. 


Хоёр дахь нь бол Монгол Улсын Их Хурлын тогтоол. Импортын барааны гаалийн албан татварын хувь хэмжээг тогтоох тухай. Гаалийн тарифын тухай хуулийн 4 дүгээр зүйлийн 2 дахь хэсгийг үндэслэн УИХ-аас тогтоох нь: 


1.2008 оны 7 дугаар сарын 1-ний өдөр хүртэл импортлосон хүнсний буудай болон энэ хугацаанд, импортлож борлуулсан гэдгийн оронд энэ хугацаанд импортлосон 40 мянган тонн буудайн гурилын гаалийн албан татварын хувь хэмжээг “тэг” хувьтай тэнцүү байхаар тогтоосугай. 


2.Энэ тогтоолын 1 дүгээр зүйлд заасан хугацаа дууссан, эсвэл мөн зүйлд заасан хэмжээнд хүрснээс хойш энэ тогтоол үйлчлэхгүй. 


3.Хилийн боомтуудаар импортлох буудайн гурилын хэмжээг тогтоож хяналт тавьж ажиллахыг Засгийн газар С.Баярт даалгасугай. 


4.Энэ тогтоолыг батлагдсан өдрөөс буюу 2007 оны 12 дугаар сарын 20-ны өдрөөс эхлэн дагаж мөрдсүгэй гэж байгаа юм. 


Ц.Дамиран гишүүн. 


Ц.Дамиран: - Энэ тогтоолын 3 дугаар заалттай холбогдуулаад, би протоколд тэмдэглүүлэх гээд байгаа юм. Манайх ийм гашуун туршлага бий л дээ. Хилийн боомтуудаар импортлох буудайн гурилын хэмжээг тогтоож, хяналт тавьж ажиллахыг Засгийн газарт даалгасугай гэж байна. Гэтэл Засгийн газар чинь танхимаараа хэлэлцэх юмуу, эсвэл Хөдөө аж ахуйн сайд нь юмуу, Сангийн сайдтайгаа нийлээд нэг хуваарь хийчихдэг. Тэр бөөн будлиан болоод ингээд баруун, зүүн бүс гэдэг юмуу, өмнө хойд бүс гээд ингээд янз бүр болчихдог. Манай баруун бүсэд хамгийн их, гурилын хувьд их хэцүү нь манай баруун бүс байгаа юм. Яагаад гэхээр зэрэг тариа нэг их өөдтэй тариалдаггүй. Увс аймаг жаахан тариа тарьдаг. Өөр тариа тарьдаг газар байдаггүй шүү дээ, ердөө. Гурилын тээрэм бол 2 жижигхэн тээрэмтэй, Увс, Баян-Өлгий хоёрт. Ихэнхи нь гурилаа бид импортоор авдаг юм. Тийм учраас бусад бүтээгдэхүүнтэй харьцуулахад жишээлбэл баруун бүсээр орж ирэх гурилын хэмжээ бол бусад бүс нутгаас арай өөр байх ёстой. Энийг Засгийн газрын хэмжээнд ярихгүй бол зүгээр сууж байгаад юм хийвэл бөөн будлиан болно шүү. Заавал Засгийн газрын хуралдаанаар хэлэлцэнэ шүү гэдгийг оруулж өгөөрэй. 


Д.Лүндээжанцан: - Ц.Дамиран гишүүний энэ яасан протоколыг Засгийн газар руу явуулаарай. Ц.Мөнх-Оргил сайд сууж байна. Энэ асуудлыг одоо Хууль зүй, дотоод хэргийн сайд бас сууж байна. Яагаад өгөөрэй. 


Энд ийм байгаа шүү. Импортлож борлуулсан гэхээр нэмэгдсэн өртгийн татвар дээр импортлож борлуулсан гэдгээрээ явах юм шиг байгаа юм. Тиймээ. Гаалийн хууль дээр болохоор, татвар дээр болохоор импортлосон гэдгээрээ явъя гэж ингэж жижигхэн өөрчлөлт орж ирсэн байна шүү. 


Тэгвэл Импортын барааны гаалийн албан татварын хувь хэмжээ тогтоох тухай Их Хурлын тогтоол дээр өөр саналгүй бол, саналтай гишүүн байхгүй бол, байхгүй байна. Импортын барааны гаалийн татварын хувь хэмжээ тогтоох тухай Их Хурлын эцсийн найруулгыг сонслоо. 


Түрүүнд нь хэдэн хууль тарсан байгаа, нөхдүүд ээ. Тэрийг одоо бас нэг яриад эртхэн одоо хүргэхгүй бол энэ удаашраад байна. Монгол Улсын 2008 оны Төсвийн тухай хууль байгаа. Эцсийн найруулга тараад, та нар судална гээд одоо ингээд явсан. Ингээд энэ дээр саналтай гишүүн байна уу? Байхгүй юу? Төсвийн тухай хууль дээр. Тэгвэл Төсвийн хуулийн эцсийн найруулгыг сонслоо. 


Монгол Улсыг хөгжүүлэх сангийн 2008 оны төсвийн тухай хууль байгаа. Эцсийн найруулга дээр саналтай гишүүн байна уу? Алга байна. Монгол Улсыг хөгжүүлэх сангийн 2008 оны төсвийн тухай эцсийн найруулгыг сонслоо. 


Дараа нь, Нийгмийн даатгалын тухай хуульд өөрчлөлт оруулах тухай хууль байгаа. Нийгмийн даатгалын тухай хуульд өөрчлөлт оруулах тухай хууль дээр эцсийн найруулга дээр саналтай хүн байна уу? Алга байна. Нийгмийн даатгалын тухай хуульд өөрчлөлт оруулах тухай хуулийн эцсийн найруулгыг сонслоо. 


Мөн Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай хүн байна уу? Гишүүн байна уу? Нэгдсэн төсвийн тухай хууль уу? Энийг аваад. Өшөө хувь байна уу? Одоо хураалгана. Гишүүд орж ирээрэй. Би тэр хооронд хоёр, гурван редакци. Төсөв өнгөрсөн. Харин бид төсөв сонссон. Юм байна аа? Одоо дараа нь хэлэх арга байхгүй. Ерөөсөө л эцсийн найруулга сонссоноос хойш юм гарахгүй. Техникийн алдаа байх юм бол одоо ярьж болно. Тэгвэл байна шүү дээ ингэе, үдээс хойшхи хуралдаан дээр мэдэв үү, төсөв дээрх юмаа хэл. Нийгмийн даатгал, Монгол Улсыг хөгжүүлэх сан, Төсвийн хуулийн Төсвийн байгууллагын удирдлага, санхүүжилтийн хууль, Төрийн албаны тухай хууль, Засгийн газрын тусгай сангийн хууль гээд ингээд хуулиуд байгаа шүү дээ. Энэ хуулиудынхыг үдээс хойш хийе. Тийм учраас та бүхэн одоо судлаад эргээд одоо яриарай. 


Тэгвэл хэдэн хуулийнхийг хийлээ. Энэ үлдэж байгаа хуулиудынхыг бол өөрсдөө бас нэг сайн анхаараад эргээд яръя. Одоо ингээд санал хураалт болно. 


Одоо саналаа хураая. Эрүүл мэндийн тухай хуульд нэмэлт, өөрчлөлт оруулах тухай хуулийг бүхэлд нь баталъя гэсэн томъёоллоор санал хураалт явуулъя. 


Санал хураалтад 45 гишүүн оролцож, зөвшөөрсөн 32, татгалзсан 13, 71.1 хувийн саналаар Эрүүл мэндийн хуульд нэмэлт, өөрчлөлт оруулах тухай хууль батлагдлаа. 


Ингээд хуулиа хэрэгжүүлэх хэрэгтэй. 


Уг асуудлыг 12 цаг 10 минутад хэлэлцэж дуусав. 

Дөрөв. Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төсөл (хэлэлцэх эсэх)


Д.Лүндээжанцан: - Дараагийн хэлэлцэх асуудалдаа оръё. Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Байгаль орчны сайд Шийлэгдамба танилцуулна. Г.Шийлэгдамба сайдыг индэрт урьж байна. 


Г.Шийлэгдамба: - УИХ-ын дарга, эрхэм гишүүд ээ, Байгаль орчны мэдээллийн сангийн үйл ажиллагаатай холбоотой одоогийн хуулийн заалтууд хэт ерөнхий, хэрэгжүүлэх арга зам нь тодорхой бус байгаагийн зэрэгцээ, мэдээллийн эх үүсвэрүүд нь өмчийн олон хэлбэрт суурилах болсноор байгаль орчны мэдээг цуглуулах, бүрдүүлэх, нэгтгэн боловсруулах, харилцан солилцох, хамтран ашиглах, шинэчлэх асуудал дээр тодорхой хүндрэл, чирэгдэл гарах боллоо. Иймд эдгээр асуудлуудыг шийдвэрлэхийн тулд эн тэргүүнд хууль, эрх зүйн орчинг шинэчлэх шаардлагатай байна. 


Энэхүү хуулийн төсөл батлагдан хэрэгжсэнээр шийдвэр гаргагчид болон хэрэглэгчид байгаль орчны бодитой, нэгдмэл шуурхай мэдээллээр хангагдаж, байгаль орчныг хамгаалах, нөхөн сэргээх, байгалийн нөөцийн менежмент, хяналт, мониторингийн тогтолцоо сайжрах төдийгүй, Засгийн газрын цахим засаглал хөтөлбөрийн хэрэгжилтэд бодитой хувь нэмэр оруулна гэж үзэж байна. 


Уг хуулийн төслийг Байгаль орчны сайдын тушаалаар батлагдсан Засгийн газрын Хэрэг эрхлэх газар, Байгаль орчны яам, Хууль зүй, дотоод хэргийн яам, Ашигт малтмал, газрын тосны Хэрэг эрхлэх газар, Мэдээлэл, харилцаа холбоо, технологийн газар, Газрын харилцаа, геодези, зураг зүйн газрын төлөөллөөс бүрдсэн хууль боловсруулах ажлын хэсэг боловсруулсан болно. 


Ажлын хэсэг нь байгаль орчны болон мэдээллийн чиглэлээр үйлчилж буй 30 гаруй хууль, холбогдох УИХ, Засгийн газрын тогтоолуудаас гадна гадаад орнуудад уг асуудлыг зохицуулж буй хууль эрх зүйн орчин, хэрэгжүүлсэн дадлага, туршлага, өнөөдөр манай байгаль орчны мэдээллийн хүрээнд үүсч байгаа харилцаа, хүндрэлтэй асуудлууд, зөрчлүүд, хэрэглэгчийн хэрэгцээ шаардлагад сайтар судалж үзсэний үндсэн дээр энэхүү хуулийн төслийг боловсруулсан юм. 


Хуулийн хэрэгжилтийг гардан зохион байгуулах Байгаль орчны мэдээллийн төв нь одоогийн мэдээлэл, тооцооллын төв болон байгалийн нөөцийн менежментийн геомэдээллийн төв, төслийн хүрээнд бий болсон материаллаг баазад түшиглэн нэмэлт, орон тоо, зардал шаардахгүйгээр ажиллах болно. 


Шинээр боловсруулсан хуулийн төслийг Байгаль орчныг хамгаалах тухай хуульд шинээр нэг бүлэг болгон оруулж байгаа бөгөөд нийт 12 зүйлээс бүрдэнэ. 


Энэ хуулийн төсөлд мэдээллийн улсын сангийн ерөнхий бүтэц, бүрэлдэхүүн, бүрдүүлэлт, хариуцах этгээд, мэдээ нийлүүлэх хугацаа, байнгын үйл ажиллагаа, аюулгүй болон найдвартай байдлын хангалт оролцогч талуудын хүлээх үүрэг хариуцлагыг нэлээн тодорхой заалтуудаар тусган оруулсан. 


Байгаль орчны мэдээллийн санд байвал зохих мэдээллийн дэлгэрэнгүй жагсаалт, санг бүрдүүлэх, боловсруулах, түгээх, ашиглах, хадгалах, хамгаалах журмыг Засгийн газар батлахаар тусгасан. 


2007 оны 10 сарын 31-ний өдөр Засгийн газрын, 12 сарын 17-нд Хүнс, хөдөө аж ахуй, байгаль орчны байнгын хорооны хуралдаанаар тус тус хуулийн төслийг хэлэлцэж зарчмын хувьд дэмжсэн болно. Хэлэлцэн шийдвэрлэж өгөхийг хүсье. Баярлалаа, та бүхэнд.


Д.Лүндээжанцан: - Шийлэгдамба сайдад баярлалаа. Хууль санаачлагчаас асуух асуулттай гишүүд асууя. Байна уу? Асуулттай гишүүн алга байна. Асуултаа тасаллаа. 


Одоо уг хуулийн төслийн талаар Байгаль орчин, хүнс, хөдөө аж ахуйн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Цэрэнбалжир танилцуулна. Б.Цэрэнбалжир гишүүнийг индэрт урьж байна. Гишүүд хуралдаа орж ирье. Бүлгийн ахлагч нар гишүүдээ хуралдаа оруул. Одоо ингээд санал хураалт болно. 


Б.Цэрэнбалжир: - УИХ-ын дарга, эрхэм гишүүд ээ, 


Монгол Улсын Засгийн газраас Байгаль орчны мэдээллийн сангийн нэгдмэл тогтолцоог боловсронгуй болгох зорилгоор Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг боловсруулж 2007 оны 11 дүгээр сарын 15-ны өдөр өргөн мэдүүлсэн. Дээрх хуулийн төслийг хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2007 оны 12 дугаар сарын 18-ны өдрийн хуралдаанаар хэлэлцлээ. Уг хуулийн төслийг хэлэлцэх явцад гишүүдээ зарчмын санал гаргаагүй бөгөөд төслийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон нийт гишүүд чуулганы нэгдсэн хуралдаанаар хэлэлцүүлэхийг дэмжсэн болно. 


УИХ-ын эрхэм гишүүд ээ, Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 


Д.Лүндээжанцан: - Б.Цэрэнбалжир гишүүнд баярлалаа. Байнгын хорооны санал, дүгнэлтээс асуух гишүүд асуултаа асууя. Алга байна. Асуулт дууслаа. 


Гишүүд ороод ир. Саналаа хураая. Төсөлтэй холбогдуулан үг хэлэх гишүүд. Хэлэлцэх эсэх учраас үг хэлэх гишүүд байвал үгээ хэлье. Алга байна. Одоо ингээд санал хураалт болно. Гишүүд хуралдаандаа ирье. 


45 гишүүн орсон байна, ирцэд бол. Тэгэхдээ зарим товчлуур эзгүй, алга байгаа учраас яаж мэднэ шүү. Яг ирцэд орсноороо л хураана. Ирцэд орсон нь. 


Байгаль орчныг хамгаалах тухай хуульд нэмэлт, өөрчлөлт. Хүнс, хөдөө аж ахуйн байнгын хорооны саналаар Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналын томъёоллоор санал хураалт явуулъя. Гишүүд орж ирээрэй. 


Санал хураалтад 41 гишүүн оролцож, зөвшөөрсөн 34, татгалзсан 7, 82.9 хувийн саналаар Байгаль орчныг хамгаалах тухай хуульд нэмэлт, өөрчлөлт оруулах тухай хуулийг хэлэлцэх нь зүйтэй гэж үзлээ. Хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ. 


Уг асуудлыг 12 цаг 20 минутад хэлэлцэж дуусав. 

Тав. УИХ-ын 2001 оны 01 дүгээр сарын 25-ны өдрийн 

09 дүгээр тогтоолд өөрчлөлт оруулах тухай УИХ-ын 

тогтоолын төсөл (анхны хэлэлцүүлэг)


Д.Лүндээжанцан: - Дараагийн хэлэлцэх асуудалдаа оръё. УИХ-ын 2001 оны 01 дүгээр сарын 25-ны өдрийн 09 дүгээр тогтоолд өөрчлөлт оруулах тухай УИХ-ын тогтоолын төслийн анхны хэлэлцүүлгийг эхэлье. Уг тогтоолын төслийн талаар Эдийн засгийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Г.Батхүү танилцуулна. Г.Батхүү гишүүнийг индэрт урьж байна. 


Г.Батхүү: - УИХ-ын дарга, эрхэм гишүүд ээ, 


Тогтоолд өөрчлөлт оруулах тухай УИХ-ын тогтоолын төслийг УИХ-ын нэгдсэн хуралдаанаар 2007 оны 12 дугаар сарын 13-ны өдөр хэлэлцээд анхны хэлэлцүүлэгт бэлтгүүлэх Эдийн засгийн байнгын хороонд шилжүүлснийг тус байнгын хороо 2007 оны 12 дугаар сарын 19-ний хуралдаанаараа хэлэлцээд дараахь санал, дүгнэлтийг гаргалаа. 


Уг тогтоолын төслийн анхны хэлэлцүүлгийг явуулах үед Байнгын хорооны хуралдаанд оролцсон гишүүдээс зарчмын зөрүүтэй санал гараагүй бөгөөд, төслийг УИХ-ын нэгдсэн хуралдаанд оруулж анхны хэлэлцүүлгээр батлуулахыг гишүүд санал нэгтэй дэмжсэн болно. 


УИХ-ын эрхэм гишүүд ээ, Тогтоолд өөрчлөлт оруулах тухай УИХ-ын тогтоолын төслийн талаарх тус байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа. 


Д.Лүндээжанцан: - Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Р.Раш гишүүн асуултаа асууя. Энэ нөгөө Дорнод, Сүхбаатар руу явсан замын өөрчлөлт байгаа шүү дээ. Санал хэлэхгүй шүү дээ. Асуулт л асууж болно. Гишүүд орж ирье. Р.Раш гишүүн асуултаа асууя. 


Р.Раш: - Санал хэлэхгүй юм уу? 


Д.Лүндээжанцан: - Санал хэлэхгүй. Хэлэлцэх эсэхийн үед санал хэлнэ. Зарчмын зөрүүтэй санал гаргах юм бол тэрийг дэмжсэн, дэмжээгүй гэдэг дээр санал хэлнэ. Энэ хэлэлцүүлгийн үед бол байхгүй. 


Р.Раш: - Намайг тэнд очихоос өмнө болсон билүү? Тэгээд дэмжигдсэн, тийм. Засгийн газраас. Өөр юм байхгүй. 


Д.Лүндээжанцан: - Ч.Раднаа гишүүн.


Ч.Раднаа: - Энийг би бас дэмжиж байгаа юм. Тэгэхдээ нэг юм байна. Ер нь бол хуучин зам бол яг Мэнэнгийн тал дундуур явж, тэр одоо яг тусгай хамгаалалттай Жарантогоон тал гээд жинхэнэ зээрийн нутгаар явж байсан. Ингээд зээрийн нүүдлийг зогсоох боломж бүрдчихээд байсан. Одоо энийг бол ингээд хоёр тийш нь салгаад Мэнэнгийн талын дундуур нь биш явуулчихаар их, маш зүйтэй байгаа юм. Энэ нүүдлийг одоо яах. Тэгэхдээ юуны, километр нь одоо цаашаагаа явахгүй зогсчихдог нь ямар учиртай юм бол оо. Цаашаагаа тэр Хавиргын боомт руу тэгээд нэг гарах, хил дээр очихгүй зогсчихдог нь яаж байгаа юм бэ? Тэрнээс энэ чинь бол хил дээр очихоор зам байсан шүү дээ, хуучин. Салаалж байгаа нь зөв. Тэр Мэнэнгийн тал дундуур явуулахгүй, зөв. Гэхдээ хил дээр очихгүй зогсоодог нь юу вэ? Энэ чинь цаашаагаа нөгөө нэвт, нөгөө А8 ч билүү, А4 гээд, энэ чинь Ази руу явж байгаа зам гээд байсан. Энэ чинь тийм биш болоод, зүгээр нэг аймгийн төв орсон зам болчихлоо шүү дээ. 


Д.Лүндээжанцан: - Д.Ганхуяг дарга хариулъя. Эдийн засгийн байнгын хороон дарга. 


Д.Ганхуяг: - Баярлалаа. Энэ асуудлаар Байнгын хороон дээр ямар нэгэн зүйл яригдаагүй. Хуучин Мянганы замын төлөвлөлтийнхөө дагуу явагдана. Хамгийн гол нь бол хүнгүй газраар зам явж байхаар хүнтэй газар, хөрөнгө оруулалт хүн рүү чиглэсэн байх ёстой гэдэг байдлаар энэ хууль санаачилсан хүмүүс санал нэгдсэн юм билээ. Хуучин төлөвлөснийхөө дагуу зам цаашаагаа үргэлжлэх байхаа гэж бодож байна. Байнгын хороонд яг энэ чиглэлээр яригдаагүй ээ гэж Ч.Раднаа гишүүнд хариулах байна. 


Д.Лүндээжанцан: - Ингээд Байнгын хорооны дүгнэлттэй холбогдуулж асуух асуулттай гишүүд асуултаа асууж дууслаа. Одоо ингээд санал хураалт болно. 


Байнгын хорооноос гаргасан зарчмын зөрүүтэй санал байхгүй байна. Байнгын хорооноос тогтоолын төслийг анхны хэлэлцүүлгээр батлах горимын санал гаргасан байна. Тэгэхээр энэ горимын саналыг дэмжье гэсэн томъёоллоор санал хураалт явуулъя. Горимын саналаар санал хурааж байна. Анхны хэлэлцүүлгээр баталъя гэсэн горимын саналаар санал хураалт явагдаж байна. 


Санал хураалтад 43 гишүүн оролцож, зөвшөөрсөн 32, татгалзсан 11, 74.4 хувь нь анхны хэлэлцүүлгээр баталъя гэсэн санал дэмжигдлээ. 


Одоо горимын санал дэмжигдлээ. Иймд УИХ-ын 2001 оны 01 дүгээр сарын 25-ны өдрийн 09 дүгээр тогтоолд өөрчлөлт оруулах тухай УИХ-ын тогтоолыг баталъя гэсэн санал хураалт явуулъя. 


Санал хураалтад 44 гишүүн оролцож, зөвшөөрсөн 39, татгалзсан 5, 88.6 хувийн саналаар УИХ-ын 2001 оны 01 дүгээр сарын 25-ны өдрийн 09 дүгээр тогтоолд өөрчлөлт оруулах тухай УИХ-ын тогтоол батлагдлаа. 


Уг асуудлыг 12 цаг 25 минутад хэлэлцэж дуусав. 

Зургаа. Аж ахуйн үйл ажиллагааны тусгай зөвшөөрлийн тухай
 хуульд нэмэлт, өөрчлөлт оруулах тухай, Химийн хортой болон аюултай бодисын тухай хуульд нэмэлт,өөрчлөлт оруулах тухай хуулиудын төсөл (хэлэлцэх эсэх)


Д.Лүндээжанцан: - Дараагийн хэлэлцэх асуудалдаа оръё. Аж ахуйн тусгай зөвшөөрлийн тухай хуульд нэмэлт, өөрчлөлт оруулах тухай, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Байгаль орчны сайд Г.Шийлэгдамба танилцуулна. Г.Шийлэгдамба сайдыг индэрт урьж байна. Одоо нэг хэдэн хэлэлцэх асуудал байна. Гишүүд орж ирээд санал хураалтад оролц.


Г.Шийлэгдамба: - УИХ-ын эрхэм дарга, УИХ-ын эрхэм гишүүд ээ, 


Сүүлийн жилүүдэд үйлдвэрлэл, үйлчилгээ, ахуйн зориулалтаар хэрэглэх химийн бодисын нэр төрөл, тоо өсөн нэмэгдэж байгаатай зэрэгцэн химийн бодисын зүй бус хэрэглээнээс үүдэлтэй аюул, осол гарах боллоо. Химийн бодистой холбоотой харилцааг зохицуулах хууль эрх зүйн орчныг сайжруулах зорилгоор УИХ-ын 2006 оны 05 дугаар сарын 25-ны өдрийн хуралдаанаар Химийн хорт болон аюултай бодисын тухай хуулийг баталсан бөгөөд уг хуулийн хэрэгжилтийг хангах эрх зүйн орчныг сайжруулах, химийн бодисын хэрэглээ, импортод тавих хяналтыг чангатгах зорилгоор бусад холбогдох яамдтай хамтран Засгийн газрын тогтоол, журам, дүрэм, хамтарсан тайлан, тушаалыг батлуулан мөрдүүлж байна. 


Химийн хорт болон аюултай бодисын тухай хуулиар олгогдсон эрхийн дагуу тус яам химийн хорт болон аюултай бодисыг импортлох, ашиглах болон тэсэрч дэлбэрэхээс бусад химийн хорт болон аюултай бодис үйлдвэрлэх тусгай зөвшөөрлийг олгож байгаа бөгөөд үүний үр дүнд зөвшөөрөл олгоход тавигдах шаардлага өндөрсөн химийн бодисыг ашиглах, хадгалах шаардлага хангахгүй газруудад зөвшөөрөл олгох асуудлыг зогсоож, улсын хэмжээнд импортлож, ашиглаж, үйлдвэрлэж байгаа химийн бодисын нэгдсэн мэдээлэл бий болон Мэргэжлийн хяналт, Цагдаагийн ерөнхий газар, Тагнуулын ерөнхий газар зэрэг байгууллагуудыг мэдээллээр ханган ажиллаж байна. 


Цаашид зөвшөөрөл олгох системийг боловсронгуй болгох зорилгоор зөвшөөрөл олгох шат дамжлагыг багасгах, зарим хуулиудтай зөрчилдсөн, давхардсан эдгээр заалтуудыг хүчингүй болгох шаардлагатай байгаа бөгөөд, ингэснээр манай улсын нутаг дэвсгэр дээр ашиглагдаж байгаа химийн бодисын нэгдсэн бүртгэлийг бий болгож, холбогдох байгууллагуудыг мэдээллээр хангаснаар түүнд тавигдах хяналт сайжирна гэж үзэж байгаа юм. 


Аж ахуйн үйл ажиллагааны тусгай зөвшөөрлийн хуульд доорх нэмэлт, өөрчлөлтийг оруулахаар хуулийн төсөлд тусгалаа. Үүнд: Өмнө нь мөрдөгдөж байсан хуулийн ангилалд хамаарах хортой, бага хортой, ангиллын бодисын үйлдвэрлэх, импортлох, устгах зөвшөөрлийг аймаг, нийслэлийн Засаг дарга олгох тухай 16.2.3 дахь заалт, өмнө нь болон одоо мөрдөгдөж байгаа хуулийн аль алинд нь хамаарахгүй ангиллын хүчтэй үйлчилгээтэй хорт бодис худалдах зөвшөөрөл олгох тухай, 15.10.3 дахь заалтуудыг хүчингүй болгох, химийн хорт болон аюултай бодис экспортлох, импортлох, хил дамжуулан тээвэрлэх, ашиглах, худалдах, устгах үйл ажиллагаанд олгох тусгай зөвшөөрлийг нэг байгууллагад төвлөрүүлэх, тусгай зөвшөөрөлтэйгээр эрхлэх үйл ажиллагааны төрөлд химийн хорт болон аюултай бодисыг устгах, хил дамжуулан тээвэрлэх үйл ажиллагааг тусгалгүй орхигдуулсан тул үйл ажиллагааг дээрх үйл ажиллагааг нэмэх зэрэг болно. Дээрх жагсаалтуудад нийт 46 бодис хамрагдаж, зөвхөн нэг шинж чанараараа ангилагддаггаас уг ангилалд хамаарагдаагүй хортой, аюултай олон бодисыг хяналтгүй ашиглах, хор нөлөөллийг дутуу үнэлэх нөхцөлийг бүрдүүлж байсан юм. 


Ийм химийн бодисын ангиллыг олон улсын жишгээр ашиглах, ашиглагдаж байгаа химийн бодисын ангилалд хамруулах, мөн түүнчлэн химийн хорт болон аюултай бодисыг устгах, хил дамжуулан тээвэрлэх үйл ажиллагааг тусгай зөвшөөрөлтэй болгох зорилгоор дээрх хуулийн төслийг дагалдан химийн хорт болон аюултай бодисын тухай хуульд нэмэлт, өөрчлөлт оруулах хуулийн төслийг хамтад нь хэлэлцүүлж байгаа болно. 


Дээрх хуулиудын төсөлд холбогдох яамдаас санал авч саналыг тусгасан болно. Та бүхнийг хэлэлцэн шийдвэрлэж өгөхийг хүсье. Баярлалаа. 


Д.Лүндээжанцан: - Сайдад баярлалаа. Одоо хууль санаачлагчийн илтгэлтэй холбогдуулан асуултдаа оръё. Ч.Раднаа гишүүн эхлээд асууя. 


Ч.Раднаа: - Хоёр асуулт байна. Ерөнхийдөө бол яах вэ дэмжиж байна. Тэгэхээр тэр Д.Банзрагч дарга харж байгаарай тэр, Аж ахуйн нэгжийн тусгай зөвшөөрлийн тухай хуулийг чинь 15.10.4 дээр байгаа үйлдвэр, худалдааны чиглэлээр экспортлох, худалдах гэдэг юм чинь хасагдаагүй. Байгаль орчны чиглэлээрх 15.6 дээр экспортлох, худалдах гэдэг нь өөрөө очсон мөртлөө ингээд хоёулан дээр нь бий болчихоод байна, үүсчихээд байна. Тэгэхээр 15.10.4-ийн эхний өгүүлбэрийг тэр худалдах гэдэг хүртэлх өгүүлбэрийг хасахгүй яасан юм бэ? Тэгэхгүй болохоор наадах чинь Үйлдвэр, худалдааны яаман дээр ч экспортлох, худалдах байгаад, Байгаль орчны яаман дээр ч экспортлох, худалдах байгаад ингээд хоёулаа давхцчихаад байна гэж би ойлголоо. 


Хоёрдугаар асуудал, химийн хорт болон аюултай бодисын үйлчилгээний энэ аюул занал бол их айхтар байна л даа. Гэхдээ орон нутагт ядаж бага хортой бодисын устгах ажиллагааг ядаж орхиж болоогүй юм уу? Энэ чинь одоо тэгээд нөгөө чирэгдэл гэдэг нь бол одоо тэгээд аймаг, сумаас л бүгд л яам руу яваад байх юм. Ядаж бага хортойг устгахыг нь ядаж орон нутагт үлдээчихвэл энэ чинь зардал чирэгдэл нь ч бага байдаг юм биш юм уу? За яах вэ хортойг нь одоо үйлдвэрлэх, импортлохыг нь одоо яам авъя, зөв байна. Ядаж бага хортойг нь устгахын тулд бас л явж байх, чирэгдэл, шат дамжлага, хүнд суртал чинь ихсэх биш юм уу? Ийм хоёр асуулт. (11:35-12:35 Ц.Алтан-Од)
Д.Лүндээжанцан: - Шийлэгдамба сайд, ажлын хэсэг.

Г.Шийлэгдамба: - Сая эхний асуудлын хувьд бид энийг хэлэлцүүлгийн явцад эргэж харах шаардлагатай юм байна, гишүүнээ, хэлэлцэх явцад энэ хуулийн заалтыг эргэж харъя.

 2 дахь асуудлын хувьд ажлын хэсгээс хариулт өгье.

Ч.Банзрагч: - Бид нар Стокгольмын конвенци, Ротдамын конвенцийн хүрээнд бодисынхоо ангиллыг хортой болон  аюултай гээд ангилсан, тэгээд бид нар тодорхой доз, нормынхоо хэмжээнд байвал бодис бага хортой байдаг, тэр доз хэтрэхээр аюултай, хортой байдаг, тэр байтугай давсыг хүртэл химийн бодис гээд үзэхэд тэр нь хэрэглэгээний доз нь хэтрэх юм бол тухайн нөхцөл байдалд хортой болоод яваад байгаа. Энэ байдлаас нь бид нар өнөөдрийн нөхцөл байдлыг цэгнэж үзээд ер нь химийн бодисыг нэгдсэн журамд оруулъя гэдэг үүднээс, зөвшөөрлөө бол яаманд өгөөд, мэдээж устгах процесс орон нутгийн засаг, захиргаа, байгаль орчны албад байгаль хамгаалагчийн хүчээр хийгдэх ийм зохицуулалт бол одоо мөрдөж байгаа хууль дээр нь байгаа.

Д.Лүндээжанцан: - Раднаа гишүүн тодруулъя.

Ч.Раднаа: - Зөв л дөө, гэхдээ нөгөө 16.2.3-гийг чинь тэр чигээр нь устгаад 15.6.3 дээр аваачаад тавьсан байгаа шүү дээ, гэхдээ химийн бага хортой бодисыг устгах гэдэг юм ерөөсөө алга болчихоод байгаа байхгүй юу, ерөөсөө эзэнгүй болчихоод байна, тэр дээшээ очиж 15.6.3 руу орохдоо бага хортой гэдэг нь алга, зөвхөн үйлдвэрлэх, импортлох, устгах 3-ыг аваачаад тавьсан, бага хортой гэдэг нь алга болчихоод байгаа юм. Тэгэхээр саяынх шиг оготны баас болсон давсыг устгахын тулд яам руу явж байх уу?

Д.Лүндээжанцан: - Крилин, наптилин, дустээ яаж устгах вэ, яам руу явах уу гэж байна, хууль санаачлагч хариулъя.

Ч.Банзрагч: - Бид нар тэр бага хортой гэдэг ангилал олон улсын ангиллаараа байхгүй болгож байгаа юм, нэгдүгээрт. Хоёрдугаарт зөвшөөрлийн хувьд ч гэсэн орон нутагт ч гэсэн манай яамны байгаль орчны албад байгаа учраас бид нар өнөөгийн нөхцөл байдалд зөвшөөрлийн системий нь яамнаасаа авсан нэгдсэн бодлогын хүрээнд явах ёстой гэсэн байр суурьтай байгаа. Процесс бол мэдээж орон нутгийн байгаль хамгаалагч, байцаагчдын хяналтын дор гүйцэтгэнэ.

Д.Лүндээжанцан: - З.Энхболд гишүүн асуултаа асууя.

З.Энхболд: - Нэмэлт хөрөнгө шаардахгүй, орон тоо шаардахгүйгээр ажиллана гэж танилцуулгад бичсэн байна, танилцуулга дотор тэгж бичсэн байна л даа, нэмэлт хөрөнгө шаардахгүй гэж.

Г.Шийлэгдамба: - Энэ өмнөх түрүүчийн хэлэлцүүлсэн хуулийн танилцуулга дээр тэгж байгаа, мэдээллийн сан. Одоо бид тусгай зөвшөөрлийн хуулинд өөрчлөлт оруулж байгаа асуудал.

З.Энхболд: - Тэгвэл өөр юм ярьж байгаа юм байна, түрүүчийнх нь өнгөрсөн юмуу? Би энэ химийн хортой бодисын мэдээллийг интернетэд, олон нийтэд ил тавиач гэж хэлэх гээд байгаа юм л даа, тэгээд ямар компани, хэдэн тонн, ямар бодисын зөвшөөрөл авсан юм, тэгээд тэр нь тэр ондоо дууссан юмуу, дуусаагүй юмуу, тэр нь алтныхаа олборлолттой холбоотой байна, тэгэхгүй Банзрагч даргын ширээн дотор дарагдаад байгаа юм л даа. Тэгээд тэрийгээ  энэ алттай холбоотой ашигт малтмалтай холбоотой бүх төрлийн мэдээлэл, бусад бизнесээс илүү нээлттэй болсон юм, ашигт малтмалын шинэ хуулиар, тэгээд энэ ашигт малтмалыг олборлоход хэрэглэдэг хортой бодисын мэдээлэл нээлттэй болохгүй байгаа юм л даа.

Байгаль орчны төлөв байдлын үнэлгээ бас нээлттэй болохгүй байгаа, тэгээд эдгээр мэдээллийг би бизнесийн нууц гэж үзэхгүй байгаа, энийг олон түмэн мэдэх хэрэгтэй, өөрийнх нь сумын нутаг дээр алт олборлож байгаа компани хэдэн тонн хортой бодисын зөвшөөрөл авчихаад хэдий нь хэрэглээд байгааг ард иргэд мэдэх эрхтэй бөгөөд энэ мэдээллийн сангийн хуулийг гарахыг хүлээхгүйгээр Байгаль орчны яам өөрийнхөө веб сайт дээр тавих ёстой гэж үзэж байгаа. Тэгээд тийм юмыг тавихад болохгүй гэж хориглож байгаа ямар заалт хаана байна вэ, тэрийг надад хэлээд өгөөч.

Г.Шийлэгдамба: - Гишүүний асуултад хариулъя. Тэгэхээр таны асуултад хөндөгдөж байгаа энэ мэдээллүүд ард нийтэд нээлттэй байх ёстой гэдэг асуудлыг би сайдын хувьд дэмжиж байгаа, санал нэг байна. Бидний сая энэний өмнөх Байгаль орчны мэдээллийн сангийн тухай хэлэлцэх эсэх талаар шийдвэрлэсэн энэ хуулинд хуулиар заагаагүй буюу хуулиар нууцын зэрэглэлд авч үзээгүй бүх мэдээллийг мэдээлэх мэдээллийн сан олон нийтэд нээлттэй мэдээлнэ гэсэн ийм асуудал байгаа. Тэгэхээр өөрөөр хэлбэл өмнөх хуулиар энэ асуудал зохицуулагдах ийм хуулийн юутай болох юм.

Энэ хууль гарах хүртэл хугацаанд аж ахуйн нэгжүүдийн мэдээлэл веб хуудсан дээрээ байгаа юм байна лээ, мөн үнэлэгэ хийдэг тэр компаниудын мэдээллийг ч гэсэн бид нар нээлттэй байлгах зарчмыг барина, ер нь эрх зүйн хувьд энэ мэдээллийн сан байгуулагдсанаар дээрх хөндөгдсөн мэдээллүүд нээлттэй байх ийм боломж бүрдэнэ, энэний төлөө ажиллана гэдгийг хэлмээр байна.

Д.Лүндээжанцан: - З.Энхболд гишүүн тодруулъя.

З.Энхболд: - Тэгэхээр химийн хортой бодис, цианит, бусад алт олборлоход хэрэглэдэг  хортой бодисуудын мэдээллийг нээлттэй болгоход харшилсан хууль тогтоомж байхгүй юм байна уу?

Г.Шийлэгдамба: - Тийм хууль, тогтоол байхгүй.

З.Энхболд: - Тэгвэл маргаашаас эхлээд танайх веб сайт дээрээ энэ мэдээллийн сангийн хуулийг гарахыг хүлээхгүйгээр наад мэдээллээ тавиад өгөөч, аль сумын нутагт ямар юм олборлож байгаа, ямар компани, хэдэн тонн хортой бодисын зөвшөөрөл авсныг аймаг, сумаар нь тавиад өгчих, эхний ээлжинд. Мэдээллийн сан болохоор бүр илүү дэлгэрэнгүй болох байх, тийм юм чинь байхгүй учраас иргэд асуугаад байна шүү дээ, манай сумын нутагт алт олборлодог тэр компани ямар учиртай юм бэ, хортой бодис хэрэглэдэг юмуу, үгүй юмуу, энэ эргэлзээг хуулиар хориглосон юм байхгүй, шууд маргаашаас эхлээд үзмээр байна, танай веб сайт дээр. 

Г.Шийлэгдамба: - Саналыг хүлээж авч байна. Энэ дагуу ажиллая.

Д.Лүндээжанцан: - Баярцогт гишүүн асуултаа асууя.

С.Баярцогт: - Би нэг ийм инээдтэй асуулт байна л даа, хүчтэй үйлчилгээтэй хорт бодис гээд байна шүү дээ, тэгж ангилал орж ирж байна, тэгж ойлгож байна уу, хуулийн ямар зохицуулалттай байна вэ? Одоо 2-хон зохицуулалттай байгаа шүү дээ, хортой, аюултай, одоо тэр хэвээрээ явж байна уу?

Ч.Банзрагч: - Ерөөсөө өнөөдрийн энэ хууль оруулж ирж байгаа зорилго бол тэр шинэ хуулийнхаа хортой, аюултайд нийцүүлээд таны саяын хэлдгийг хүчингүй болгохоор санал болгож байгаа юм.

С.Баярцогт: - Хүчтэй үйлчилгээтэй хорт бодис гэдэг ойлголт байхгүй юу, бас хортой  гэдэг нь байхгүй юу?

Ч.Банзрагч: - Тийм, тийм ойлголт байхгүй, одоо бол хортой, аюултай гэдэг.

С.Баярцогт: - 2 дугаар асуулт, энэ экспортлох, импортлох, үйлдвэрлэх, худалдах, устгах гэж байгаа шүү дээ, бүх зөвшөөрлөө хортой бодис дээр Байгаль орчны яамнаас авах болж байгаа гэж ойлгох уу? Зөв үү? Аюултай дээр нь хаанаас авах юм бэ?

Банзрагч: - Тэр зөв. Аюултай бодисын хувьд тэсэрч дэлбэрэхээс бусад бодисыг мөн нэгдсэн журмаар эндээс олгож нэгдсэн мэдээллийн сан бүрдүүлнэ. Тэсэрч дэлбэрэх бодисын тухай хуулиар бол тэсэрч дэлбэрэх бодисыг Үйлдвэр, худалдааны яамнаас олгож байгаа, тэр заалт хэвээрээ байгаа, тэрийг бид нар хөндөхгүй байгаа.

С.Баярцогт: - Одоо тэгэхээр орон нутаг бол ямарч тусгай зөвшөөрөл өгөхөө болж байна гэж ойлгож байна, зөв үү?

Ч.Банзрагч: - Ингэсний үндсэн дээр бид нар нэгдсэн журамд орно гэж үзэж байгаа юм.

С.Баярцогт: - Одоо бол энэ өөрчлөлт орсны дараа тусгай зөвшөөрлийг зөвхөн Байгаль орчны яам, Үйлдвэр, худалдааны яам гэсэн 2-хон газар өгөх нь ээ гэж ойлгож болох уу? Өөр ямарч нүх сүв үлдээгүй биз дээ.

Ч.Банзрагч: - Тэгж болно. Үлдэхгүй.

С.Баярцогт: - Эмийнх тусдаа биз дээ, гол тодруулах гээд байгаа юм ингэж л асуух гээд байгаа юм, зөвшөөрөл олгогдож байгаа дотроо би нэг зүйлийг тодруулах гээд байгаа юм, худалдах эрхий нь одоо өөрөөр хэлбэл импортолно гэдэг бол өөрөө хэрэглэх гэж импортолдог юмуу, худалдах гэж импортолдог юмуу, тэрийгээ салгахгүй юмуу, тодорхой болгохгүй юмуу, өөрөөр хэлбэл би гаднаас энэ хортой бодисуудыг импортолдог бодисуудыг багасгая гэж хэлэх гээд байгаа юм, тэгэх юм бол худалдах чинь өөрөө ойлгомжтой болно шүү дээ. Өөрөөр хэлбэл шууд хэрэглэж байгаа компаниуд, алтны компани ч юмуу, уул уурхайн компани өөрсдөө оруулж ирдгийг болиулъя гээд байгаа юм, тийм зохицолдоо хийж болохгүй юу, өөрөө оруулж ирэхгүй, тусгай лицензтэй компани оруулж ирээд тэндээсээ худалдаж авдаг ийм зохицуулалт хийхгүй бол өөрөө шууд авч байгаа нөхцөлд бүх тоогоо дараад, нуугаад янз бүрийн юм болоод хүндрүүлээд байгаа, тэгж зохицуулалт хийх бололцоо байгаа юу гэж асууж байна.

Ч.Банзрагч: - Өнөөдрийн байдлаар жишээ нь хөдөө аж ахуйн салбарт хэрэглэх химийн бордоог Хөдөө аж ахуйн сайд, манай сайдын хамтарсан тушаалаар одоо хортон шавьж ахуйн бодист хэрэглэх химийн бодисын нийт лимит хэмжээг өнөөдрийн байдлаар Эрүүл мэнд, Байгаль орчны сайдын тушаалаар лимитээ батлаад оруулж ирж байгаа, энэ хууль гарснаар бид нар бас уул уурхай, арьс ширний үйлдвэрт хэрэглэх бодисыг мөн үйлдвэр, технологийн бодлого барьдаг, Үйлдвэр, худалдааны яамнаас дээд хэмжээгий нь аваад тэгээд зохицуулах асуудал яригдана, энэ хууль гарангуут сайд бас үүрэг өгсөн  байгаа, энэ хууль батлагдмагц ялангуяа онцгой хортой бодисын хувьд яг галт зэвсэгтэй адилхан тусгай тендерээр мэргэжлийн байгууллага орох асуудлыг судал гэсэн ийм үүргийг авч байгаа. Энэ нэмэлт батлагдсанаар боломжтой болно гэж үзэж байгаа.

С.Баярцогт: - Миний гол асуугаад байгаа юм бол ингээд энэ хууль гарангуут зөвшөөрөл өгч байсан нэг субъект чинь алга болчихлоо шүү дээ, ихэнх нь Байгаль орчны яаман дээр төвлөрчихлөө, тэгээд төрөл нь 2-хон болчихоод, аягүй цөөхөн болж байгаа, тэгэхээр үндсэндээ хортой бараг бүх бодис Байгаль орчны яамны зөвшөөрлөөр явах болж байна шүү дээ, бүх үйлдлүүд нь, импортлох, экспортлох, худалдах, энэ хууль гарангуут би юугий нь ойлгомжтой болго гээд хэлээд байна гэхээр аль яамтай хамтарсан, одоо бол танайх хамтарч гаргахгүй шүү дээ, эх нь Байгаль орчны яаман дээр шууд ирж байгаа биз дээ, энэ хуулийн дагуу, тэгэхгүй би давхар давхар сайд нартай хамтарч жагсаалтуудаа гаргана гээд байна шүү дээ, тэгэхгүй шууд Байгаль орчны яам үүрэг өгнө биз дээ.

Г.Шийлэгдамба: - Тийм, лимитийг тухайлбал ямар хэрэгцээ байна вэ гэдгийг би Үйлдвэр, худалдааны яам юмуу, холбогдох яамдаас нь хэрэгцээнийх нь юуг авч тэнд нь лимит тогтоогоод тэгээд Байгаль орчны яам дангаараа өөрийн журмаараа зохицуулна.

Д.Лүндээжанцан: - Хууль санаачлагчийн илтгэлтэй холбогдуулан гишүүд асуултаа асууж дууслаа, одоо Байнгын хорооны дүгнэлтийг сонсоё, Эдийн засгийн байнгын хорооны санал дүгнэлтийг сонсоё, санал дүгнэлтийг УИХ-ын гишүүн Дамиран танилцуулна, Дамиран гишүүнийг индэрт урьж байна.

Ц.Дамиран: - УИХ-ын дарга, эрхэм гишүүд ээ, Монгол Улсын Засгийн газраас санаачлан боловсруулж, УИХ-д өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулиудын төслийг хэлэлцэх эсэх тухай асуудлыг Эдийн засгийн байнгын хороо 2007 оны 12 дугаар сарын 19-ний өдрийн хуралдаанаар хэлэлцлээ.

Төсөл санаачлагч химийн хорт болон аюултай бодистой холбоотой үйл ажиллагаа эрхлэх тусгай зөвшөөрлийг олон газар олгож, хүний эрүүл мэнд, байгаль орчинд онцгой хортой химийн бодисуудыг их хэмжээгээр импортлон, хяналтгүйгээр ашиглах нөхцөл бүрдүүлж байсныг зогсоож түүнд тавих хяналтыг сайжруулна гэж үзэн дээрх хуулиудын төслийг боловсруулжээ.

Байнгын хорооны хуралдаанд оролцсон УИХ-ын гишүүн М.Зоригт химийн хорт болон аюултай бодисыг импортлох, экспортлох, худалдах, ашиглахад Тагнуулын төв байгууллагын үүрэг оролцоог нэмэгдүүлэх, гишүүн Д.Ганхуяг тусгай зөвшөөрлийг нэг байгууллагад төвлөрүүлэх нь зүйтэй боловч уг асуудлыг боловсруулах шатанд бүтэн жилийн хугацаа алдаж энэ хугацаанд хүний эрүүл мэнд, байгаль орчинд ноцтой хохирол учирч байгааг анхаарч цаашид нийгмийн өмнө тулгамдсан асуудлуудыг цаг  алдалгүй түргэн шуурхай шийдвэрлэх шаардлагатай байгаа талаар санал гарган холбогдох яаманд анхааруулж байсан болно.

Эдийн засгийн байнгын хорооны хуралдаанд оролцсон гишүүдийн олонхи нь Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулиудын төслийг хэлэлцэхийг дэмжсэн болно.

УИХ-ын эрхэм гишүүд ээ, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулиудын төслийг хэлэлцэх эсэх асуудлаар гаргасан Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Дамиран гишүүнд баярлалаа, одоо Байнгын хорооны дүгнэлтээс асуух гишүүд байна уу? Алга байна. Байнгын хорооны дүгнэлттэй холбогдуулан үг хэлэх гишүүд байна уу? Баярцогт гишүүн үгээ хэлье.

С.Баярцогт: - Энэ хууль батлагдаж байгаатай холбогдуулан, энэ хуулийг хэлэлцэгдэж байгаатай холбогдуулаад би бол маш олон газар зөвшөөрөл өгч байсан учраас маш олон компаниуд дахиж ирж Байгаль орчны яаманд бүртгэгдэх байх, энэ хууль батлагдах юм бол. Тэгэхээр би ямар санал хэлээд байна гэхээр өөрөө уул уурхайн үйлдвэрлэл явуулж байгаа компаниудын бүх лицензийг хүчингүй болгох тэр журмыг боловсруулах хэрэгтэй. Зөвхөн тухайн хортой бодисыг оруулж ирээд техникийн нөхцөлий нь хангаад тэр газар нь хүргэж өгдөг, тэгэх юм бол хяналттай болно шүү дээ, тийм л компаниудад импортын болон худалдах зөвшөөрлий нь өгөх хэрэгтэй. Ийм зохицуулалтаа харин энэ хуулинд нь зааж өгөхгүй болбол Их Хурлын юмуу, Засгийн газрын тогтоолоор шууд оруулаад явуулахгүй бол болохгүй шүү, тэгэх юм бол замбараагүй байдал бий болно. Одоо бүх аймаг зөвшөөрөл өгч байгаа учраас, энэ чинь бүгдээрээ төвлөрнө шүү дээ.

Тэгэхээр би тэр лицензийг нь тодорхой болго, тэгээд албан ёсоор зарла, ийм  компани ийм бодис оруулж ирэх зөвшөөрөлтэй, тэгэх юм бол тэр компани чинь илүү бүртгэлтэй болно, хил гаалиар ч ойлгомжтой, орж ирэхдээ ямар нөхцөл тавих вэ гэвэл тэр компаниудад, та нар химийнхээ хорт бодисыг яг тээвэрлэж, оруулж ирэх бүх стандарт нөхцөлийг хангасан байх хэрэгтэй, шаардлага тавьж байгаа газраас оруулж ирэх хэрэгтэй, тэгээд хүргэж өгөх тэр асуудлаа бас хариуцах хэрэгтэй. Эргээд тухайн худалдаж, хэрэглэж байгаа компани би тэр яагаад экспортын зөвшөөрөл өгөөд байна гэхээр тэр импортын зөвшөөрөл өгсөн газар нь тэр устгалы нь бас давхар хариуцах хэрэгтэй шүү, би бол тийм санал оруулж байна. Тэгж байж тэр бол онцгой зөвшөөрөл болох ёстой байхгүй юу.

Тэгэхгүй одоо үйлдвэрлэл явуулж байгаа компани болон өөр дээрээ зөвшөөрөл аваад өөрөө баахан үйлдвэрлэл явуулчихаад өөрөө устгаад, дандаа өөрийнхөө ашгаар хийгээд байгаа, тэгэхээр тэр бол ашгаа нэмэгдүүлэхийн тулд дандаа наадахий чинь дутуу хийгээд хордуулаад байгаа, яг ийм процесс явагдана, тэгэх юм бол илүү давхар хяналттай болно. Энийг харин энэ хуулиар зохицуулах юмуу, та нар дахиж Засгийн газрын тогтоол юмуу, Их Хурлын тогтоол гаргах юмуу, уг нь бол энэ хуулин дотроо та нар зохицуулалтууды нь яг импортын болон худалдах лицензээ ийм компаниудад өгнө гээд оруулчихвал илүү ойлгомжтой болох юм биш үү гэж би хэлэх гээд байна л даа. Нэгэнт л энэ чинь хяналтаа сайжруулъя, хортой бодисын аюулгүй байдлыг хангая гэж байгаа юм чинь энийгээ улам илүү тод болгоочээ, тэгэхгүй бол энэ заалт бол захиргааны заалт болчихоод байгаа байхгүй юу. Хуучин газруудад өгч байсан юмыг нэг газар төвлөрүүлэх заалт оруулж ирээд байгаа юм. Би бол процессы нь улам сайжруулах хэрэгтэй, тусгай зөвшөөрлий нь чангаруулах хэрэгтэй гэж хэлээд байгаа байхгүй юу. Гэхдээ тэр нь өөрөө давхар хариуцлага хүлээнэ, устгах хүртэл нь хариуцлага хүлээдэг компани л импортолж оруулж ирээд, худалдаад, дараа нь тухайн компанидаа би тэдийг өгсөн, тэрийгээ устгана, тэр хоорондын ашгий нь зохицуулсан хуулийн зохицолдолгоог энэ дээр нэмчихээч гэж хэлэх гээд байгаа юм, тэгэх л юм бол үр дүнтэй болно. Тэгэхгүй одоо цэвэр захиргааны арга хэмжээ аваад байна шүү дээ.

Д.Лүндээжанцан: - Төсөлтэй холбогдуулаад үг хэлэх гишүүд үг хэлж дууслаа. Одоо санал хураалт явуулъя. Одоо хуулийн төслийг хэлэлцэх эсэх асуудлаар санал хураая. 

Байнгын хорооны саналаар Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулиудын төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтанд 41 гишүүн оролцож, зөвшөөрсөн 29, татгалзсан 12, 70.7 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Химийн хорт болон аюултай бодисын тухай хуульд нэмэлт, өөрчлөлт оруулах тухай хуулиудын төслийг хэлэлцэх нь зүйтэй гэж үзлээ.

Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Тэгэхээр гишүүдээ ийм байна, Геодези, зураг зүйн тухай хуулийн төслийг хэлэлцэх ёстой, ганцхан асуудал үлдсэн, тэгэхээр одоо илтгэлээ тавиад завсарлах уу, амжих уу, энэ чухал хууль байгаа, ийм учраас дараагийн долоо хоногт болгож байна.

Хоёрдугаарт сонгуулийн хугацаа 6 сарын өмнө Сонгуулийн хуулинд нэмэлт өөрчлөлт оруулж болно, тэрнээс хойш болохгүй, мөн тойрог байгуулах асуудлууд гээд олон чухал асуудлууд шийдсэн байх ёстой, 6 сарын өмнө, ийм учраас УИХ-д нэр бүхий гишүүдийн өргөн барьсан хууль байгаа, тэрийг нэг тийшээ болгох хэрэгтэй. Дээр нь ахиад 2 гишүүн хуулийн төсөл өргөн барьсан байгаа, Засгийн газраас санал нь ирсэн, ийм учраас хэлэлцэх эсэх асуудлыг өнөөдөр багтаан шийдвэрлэх зорилготой ажиллахгүй бол ирэх долоо хоногт энэ хуулиад 29-нөөс өмнө батлагдан гарсан байх ёстой шүү, ийм учраас Төрийн байгуулалтын байнгын хорооны хурлыг 14 цаг 30 минутаас зарлах нь зүйтэй. Дондон дарга өвчтэй байгаа, холбоо барьж урина. Ингээд 14 цаг 30 минутаас Төрийн байгуулалтын байнгын хорооны хуралтай, гишүүд бүрэн байх ёстой. Даргын зөвлөл бас хуралдана, энийг бас зохицуулна.

Хоёрдугаарт хууль санаачилсан гишүүд бүгдээрээ байх ёстой гэдгийг албан ёсоор зарлаж байна. Ингээд үдийн завсарлага.

15 цагаас Засгийн газрын мэдээллийн цагтай, тэрний дараа Сонгуулийн хуулиар хуралдана гэж ойлгох хэрэгтэй шүү.

Өглөөний нэгдсэн хуралдаан 12 цаг 55 минутанд өндөрлөж, үдээс хойшхи хуралдаан 15 цаг 30 минутанд хэлэв.

Д.Лүндээжанцан: - Төрийн байгуулалтын байнгын хорооны хурал болж байна, одоо дуусах дөхөж байна. 

Долоо.Бараа, бүтээгдэхүүний үнийн огцом өсөлтийг хязгаарлах, инфляцийг тогтворжуулах талаар Засгийн газраас авч хэрэгжүүлэхээр төлөвлөсөн болон хэрэгжүүлж байгаа зарим арга хэмжээний талаар Монгол Улсын Ерөнхий сайд С.Баярын мэдээлэл
Д.Лүндээжанцан: - Засгийн газрын мэдээллийн цагаар Бараа, бүтээгдэхүүний үнийн огцом өсөлтийг хязгаарлах, инфляцийг тогтворжуулах талаар Засгийн газраас авч хэрэгжүүлэхээр төлөвлөсөн болон хэрэгжүүлж байгаа зарим арга хэмжээний талаар Монгол Улсын Ерөнхий сайд С.Баярын мэдээлэл хийнэ. Ерөнхий сайд Баярыг индэрт урьж байна.

С.Баяр: - УИХ-ын эрхэм дарга, УИХ-ын эрхэм гишүүд ээ,

 

Засгийн газрын мэдээллийн цагаар энэ удаа Бараа бүтээгдэхүүний үнийн огцом өсөлтийг хязгаарлах, инфляцийг тогтворжуулах талаар Монгол Улсын Засгийн газраас авч хэрэгжүүлэхээр төлөвлөсөн болон хэрэгжүүлж байгаа зарим арга хэмжээний талаар мэдээлэл хийхээр бэлтгэсэн юм.

 

Давын өмнө өнөөгийн байдлын талаар дурдъя гэж бодож байна. Оны эхний 11 сарын байдлаар өргөн хэрэглээний бараа, бүтээгдэхүүний үнэ тариф оны эхэн үетэй харьцуулснаар 13.9 хувиар өсөөд байна. Энэхүү өсөлтөд юуны өмнө хүнсний бараа, бүтээгдэхүүн, тээвэр, боловсролын үйлчилгээний үнэ тарифын өсөлт голлон нөлөөлсөн гэж Үндэсний статистикийн газрын мэдээ, судалгаанд дүгнэсэн байна.  

Инфляцийн түвшин сүүлийн жилүүдэд 2004 онд 11.0 хувьд хүрч байснаас хойш анх удаа ийнхүү 10 хувийн босго давж цаашаа явж байна. УИХ-аас баталсан “Монгол Улсын эдийн засаг, нийгмийг 2007 онд хөгжүүлэх үндсэн чиглэл” болон “Төрөөс мөнгөний бодлогын талаар 2007 онд баримтлах үндсэн чиглэл”-д тусгагдсан инфляцийн зорилтот түвшнээс өнөөгийн инфляцийн түвшин ийнхүү давж гарч байгаа нь гадаад болон дотоод олон хүчин зүйлүүдтэй холбоотой гэж үзэж байна. 

 

Үнийн өсөлтөд нөлөөлсөн дотоод хүчин зүйлийн хувьд гэвэл хэд хэдэн зүйлийг тэмдэглэх шаардлагатай гэж үзэж байна. Юуны өмнө үр тариа болон бусад тодорхой нэр төрлийн бараа, бүтээгдэхүүний үйлдвэрлэл, нийлүүлэлт буурсан нь хүнсний бүтээгдэхүүний үнийн өсөлтөд нөлөөлж байна. Тухайлбал энэ онд хураан авсан үр тариа 5.4 мянган тонноор буурч, оны эхний 11 сард импортоор худалдан авсан гурилын хэмжээ өнгөрсөн оны мөн үеэс 20.0 гаруй мянган тонноор буурсан ийм мэдээ гарч байна.

Мөн импортоор нийлүүлж байгаа бараа, бүтээгдэхүүний тээвэрлэлтийн хүндрэл, саатлаас шалтгаалан нийлүүлэлт тасалдаж байна. Дотоодын бөөний худалдааны зүй зохистой, найдвартай сүлжээ бүрдээгүйн улмаас завсрын дамжуулан борлуулагчид бидний ченж гэж ярьдаг, олноор бий болж, хэт өндөр ашиг хөөсөн үйл ажиллагаа явуулж байгаа байдал энд бас нөлөөлж байна.

Хүнсний бараа, бүтээгдэхүүний хувьд эрүүл ахуйн шаардлага хангасан агуулах, тээвэрлэлтийн зөв тогтолцоо манайд хараахан бүрдээгүй байна.

 Төрийн захиргааны байгууллагуудаас тогтоон мөрдүүлж байгаа олон төрлийн дүрэм, журмын улмаас үйлдвэрлэгчид, импортлогчид, худалдаа эрхлэгчид улсын төсөвт төлөх албан татвараас гадна олон төрлийн нэмэгдэл хураамж, төлбөр, шимтгэл төлж байгаа зэрэг нь сөргөөр нөлөөлж байгаа зэрэг нь асуудалд бас сөргөөр нөлөөлж байгаа юм.

Эдгээрээс бараа, бүтээгдэхүүний хангамжид ихээхэн таагүй нөлөө үзүүлж, үнэ ханшийг өсгөх нэг томоохон хүчин зүйл болоод байгаа гадаад худалдаа, төмөр замын тээвэрлэлтийн асуудлыг авч үзье.

 

Энэ оны эхний 11 сарын байдлаар төмөр замаар тээвэрлэсэн ачаа эргэлт өнгөрсөн оны мөн үеийнхээс 5,5 хувиар буюу 737,9 мянган тонноор буурсан гэж Үндэсний статистикийн газрын статистик мэдээнд дурдсан байна. Аж ахуйн нэгж, байгууллага, иргэд гадаад худалдаа эрхлэх явцад ямар ямар хүндрэл, саад бэрхшээл учирч байгаа жишээг сүүлийн үеийн мэдээ, судалгаан дээр авч үзэхэд ч завсрын шатанд бараа, бүтээгдэхүүний үнийг зохиомлоор өсгөхөд нөлөөлж байгаа хүчин зүйл нэлээд олон байна.  

Дэлхийн банкнаас өнгөрсөн онд хийж, 2007 оны долдугаар сард олон нийтэд танилцуулсан “Монгол Улсын эдийн засгийн өсөлтийн эх сурвалжууд” гэсэн томоохон судалгааны тайлан, дүгнэлтэд дэд бүтцийн салбарын сул хөгжил, ачаа тээвэрлэлтийн өндөр өртөг зардал нь цаашдын өсөлтийг сааруулах нэг тулгамдсан хүчин зүйл болж байгаа талаар дурдсан байдаг.   

Монгол Улсын гадаад худалдаа, үүний дотор импортын хэмжээ энэ онд 40 орчим хувиар, дотоодын бөөний худалдаа 54,0 хувиар, жижиглэн худалдаа 30,0 орчим хувиар өсөн нэмэгдэж байгаа хурдац, ачааллыг манай тээвэрлэлт, ложистикийн сүлжээ, хилийн боомтын нэвтрүүлэх хүчин чадал бүрэн гүйцэхгүй, хоцорч байгаагаас хилийн гол боомтуудад ачаа, барааны түгжрэл үүсэх, гадаад худалдаа эрхлэгч аж ахуйн нэгж, байгууллага, иргэд үүнээс багагүй хохирол амсаж, бараа, бүтээгдэхүүний өртгийг нэмэгдүүлж байна.

   

Иймд манай гадаад худалдааны эргэлтийг нэмэгдүүлэх, дотоодын эдийн засгийн өсөлтийг түргэтгэхэд саад бэрхшээл болж байгаа ачаа тээвэрлэлт, хилийн боомт дахь ачаа шилжүүлэн ачих, ачаа бараанд хийх шалгалтын болон бусад үйл ажиллагааны шат дамжлага цөөнтэй, шуурхай болгох талаар зохион байгуулалтын эрс өөрчлөлт, шинэчлэл хийх шаардлагатай болсон нь тодорхой байна.

Инфляцид нөлөөлж байгаа гадаад хүчин зүйлүүдээс үүн дээр нэг л асуудлыг жишээ болгон хөндөхийг хүсч байна. Манай импортын худалдаанд 35 орчим хувийг эзэлж байгаа хойд хөрш ОХУ-д оны эхний 11 сарын байдлаар инфляцийн түвшин 11.5 хувь, манай импортын худалдаанд 30 гаруй хувийг эзэлж байгаа өмнөд хөрш БНХАУ-д инфляцийн түвшин 7.0 хувьд хүрч байгаа нь импортын бараа, бүтээгдэхүүнээр дамжин манай бараа, үйлчилгээний үнэ тарифыг хурдацтай өсгөх бас нэгэн хүчин зүйл, шалтгаан болсоор байна. 

Гадаад хүчин зүйлийн энэхүү нөлөөлөл ирэх оны эхний хагас жилд ч үргэлжилсээр байх төлөвтэй байгааг гадаад орон, олон улсын байгууллагуудаас гаргаж буй мэдээ, судалгааны дүн бидэнд харуулж байна. 

Дараагийн асуудал би инфляцийг хязгаарлах, үнийн хөөрөгдлийг бууруулах талаар Засгийн газраас авч буй зарим арга хэмжээний талаар  товч дурдъя.

 

Нэгэнтээ өсөн нэмэгдэж бараг 14.0 хувь гараад байгаа инфляцийн өсөлтийн хурдцыг сааруулах, хязгаарлах чиглэлээр Засгийн газраас дараах зарим арга хэмжээг авч хэрэгжүүлж байна. Үүнд:

Бараа, бүтээгдэхүүний богино болон дунд хугацааны нөөц бүрдүүлэх талаар хууль, шийдвэрийн төсөл боловсруулж ажиллаж байна.

Хоёрт, зайлшгүй импортоор авах шаардлагатай байгаа гурил, улаанбуудайн асуудлаар ОХУ-ын Засгийн газрын холбогдох байгууллагуудтай яриа хэлэлцээ шуурхай хийж, 2008 онд 85.0 мянган тонн буудай, 15.0 мянган тонн гурил худалдан авах ажиллагааг зохион байгуулж, эхлээд гэрээ хэлэлцээрүүдийг байгуулах үе шатандаа ороод байна.

Гуравт, импортын бараа бүтээгдэхүүний тээвэрлэлт, татан авалтад учирч байгаа төмөр зам, авто тээврийн шилжүүлэн ачилт, буулгалт, тээвэрлэлтийн саад бэрхшээлийг арилгахад чиглэсэн зохион байгуулалтын арга хэмжээнүүдийг авч хэрэгжүүлж эхлээд байна.

Дөрөв, үнэ тарифын өсөлтийг зохицуулах асуудлаар Сангийн сайдаар ахлуулсан яам дундын орон тооны бус зөвлөлийг байгуулан, шуурхай зохицуулалтын арга хэмжээ авч 7 хоног бүрийн даваа гаригт цуглан асуудлаа ярилцаж, шийдвэрийн төсөл боловсруулж тодорхой арга хэмжээнүүдийг авч ажиллаж байна.

Тавд, үйлдвэрлэгчээс худалдан авагчдад хүрэх завсрын шатанд зохиомлоор нэмэгдэж буй үнийн нэмэгдлийг зогсоох, хязгаарлах чиглэлээр мэргэжлийн хяналт шалгалтын албад, Шударга бус өрсөлдөөнийг хянан зохицуулах газар, татварын алба зэрэг мэргэжлийн байгууллагууд хяналт тавин ажиллаж байна.

Үйлдвэрлэл, худалдааны шатанд засаг захиргааны шат шатны байгууллагуудаас ногдуулан авч байгаа олон төрлийн нэмэгдэл төлбөр, хураамжуудын тоог цөөрүүлэх, давхардлыг арилгах зэрэг арга хэмжээ авч эхлээд байна.  

Мөн үнийн өсөлтийг зохицуулах асуудлыг Засгийн газрын хуралдаанаар хэд хэдэн удаа авч хэлэлцэн холбогдох шийдвэрүүдийг гарган мөрдүүлж байна.  Өнгөрсөн долоо хоногт гэхэд л Засгийн газрын өргөтгөсөн хуралдаанаар мөн үнийн өсөлтийн байдлыг авч хэлэлцээд ойрын хугацаанд хомсдол үүсэж болзошгүй байгаа гол нэрийн хүнсний бүтээгдэхүүний нийлүүлэлтийг сайжруулах асуудлаар холбогдох яамдаас боловсруулсан хуулийн төслийг хэлэлцэж, УИХ-д өргөн мэдүүлэхээр шийдвэрлэсэн. Мөн ойрын хугацаанд хийж гүйцэтгэх шаардлагатай асуудал, яамд, байгууллагуудын үйл ажиллагааны харилцан уялдааг хангах чиглэлээр Ерөнхий сайдын Албан даалгаврыг гаргаж мөрдүүлж байна.

Засгийн газраас инфляцийг сааруулах талаар авч хэрэгжүүлж байгаа эдгээр арга хэмжээний зэрэгцээ Монголбанкнаас өнгөрсөн 10, 11 дүгээр сард бодлогын хүүгээ өсгөж 8.4 хувьд хүргэсэн, арилжааны банкуудын заавал байлгах нөөцийн хэмжээг ирэх оны эхнээс 5.5 хувь болгон нэмэгдүүлэх шийдвэрүүдийг гарган, инфляцийн өсөлтөд нөлөөлж болох мөнгөний бодлогын хүчин зүйлийг бодлогоор зохицуулах арга хэмжээ авч байна. Ийнхүү Засгийн газар, Төв банкны бодлогын арга хэмжээнүүд харилцан бие бие дэмжсэн, уялдсан байх нь эцсийн үр дүнд нааштай нөлөө үзүүлнэ гэж найдаж байна.

 

Гурав. Дунд хугацаанд Засгийн газраас авч хэрэгжүүлэхээр төлөвлөж буй арга хэмжээнүүдийн талаар яръя.

 

Бараа, бүтээгдэхүүний үнийн өсөлтийг зохицуулах асуудлыг хяналт шалгалт хийх, үнэ тарифыг хянах, хязгаарлах зэрэг дан ганц захиргааны арга хэлбэрээр голчлон зохицуулах гэж оролдох нь макро эдийн засгийн болон бизнесийн зөв, эрүүл орчин бүрдэхэд сөрөг нөлөөтэй юм гэж үзэж байна.   

Иймээс Засгийн газар аль болох хувийн хэвшил, олон нийтийн байгууллагуудын өөрсдийн үйл ажиллагаа, оролцоонд тулгуурласан хэлбэрээр зохицуулалтыг хэрэгжүүлэх, төрийн зүгээс өөрт байгаа эдийн засгийн бодлогын арга хэрэгслүүдээр (татвар, хураамж, мөнгө, зээл, барааны нөөц, стандарт гэх мэт) нөлөөлөх байдлаар зохицуулалт хийж байх нь зүйтэй гэж үзэж байна.  

Засгийн газраас үнийн өсөлтийг тогтворжуулах чиглэлээр авч байгаа арга хэмжээ нь эдийн засагт байгаа эрүүл өрсөлдөөн, зайлшгүй байвал зохих суурь үнийн өсөлтийг хязгаарлах, царцаахад чиглэгдэх учиргүй юм. Тухайлбал эрчим хүч, цэвэр усны хангамжийн үнэ тариф нь цаашид жилээс жилд зохистой хэмжээгээр өсөж, эдгээр салбарын цаашдын тогтвортой үйлдвэрлэл явуулах, шинэ хөрөнгө оруулалт хийх нөхцөлийг бүрдүүлэх учиртай гэж үзэж байна.

Энэ оны тухайд нэгэнт өндөр түвшинд хүрээд байгаа үнийн өсөлтийг бууруулах, тогтмолжуулах, хомсдолтой зах зээлийн нийлүүлэлтийг нэмэгдүүлэх чиглэлээр Засгийн газраас ойрын хугацаанд дараах зарим арга хэмжээг авч хэрэгжүүлэхээр бэлтгэж байна. Зарим арга хэмжээг хэрэгжүүлсэн байгаа. Үүний дотор үнийн огцом өсөлтийг тогтворжуулах, аль болох олон асуудлуудыг иж бүрнээр нь багтаасан хөтөлбөрийг боловсруулан гаргаж хэрэгжүүлж эхлээд байна.

Бараа, бүтээгдэхүүний нийлүүлэлт, хангамжийг сайжруулах, нэмэгдүүлэхэд чиглэсэн бодлогын арга хэмжээнүүдийг төлөвлөж, холбогдох хууль, тогтоомжийн төслийг боловсруулаад УИХ-д өргөн барьсан. Цаашдаа ч бас тодорхой асуудлуудаар УИХ-д хандана гэж бодож байгаа.

Манай улсын нийт импортын 70 гаруй хувийг нэвтрүүлж байгаа өмнөд хилийн Замын-Үүд боомтын хүчин чадал, удирдлага, зохион байгуулалтыг эрс сайжруулах, тус боомтоор дамжин өнгөрч байгаа бүх төрлийн ачаа, тээшийг шуурхай нэвтрүүлэх үйл ажиллагааг удирдаж, хянах чиглэлээр олон улсын түвшинд  хүрэхүйц цоо шинэ менежментийг нэвтрүүлэх зохион байгуулалтын арга хэмжээ авах шаардлагатай гэж үзээд энэ чиглэлээр бэлтгэл хангаж байна.

Бараа, түүхий эдийн биржийг хувийн хэвшлийн санаачилгад тулгуурлан байгуулж, тодорхой нэр төрлийн бараа, бүтээгдэхүүний нийлүүлэлт, хангамж, эрэлт, үлдэгдлийн талаарх мэдээллийг үйлдвэрлэгчид, худалдаачид, хэрэглэгчдэд тогтмол мэдээлж, тэдэнд зах зээлийн тухайн үеийн нөхцөл байдлын талаарх үнэн зөв дохиоллыг өгч байх тогтолцоог бий болгох нь зүйтэй гэж энэ чиглэлээр тодорхой арга хэмжээнүүдийг төлөвлөж байна.

 

Дөрөв. Үнэ ханшийг тогтворжуулах, цаашид үүсч болох үнийн огцом өсөлтөөс урьдчилан сэргийлэхэд УИХ-ын зүгээс зарим зүйлийг хүсэх байна. 

 

Монгол Улсын Засгийн газраас санаачлан боловсруулж, УИХ-д өргөн мэдүүлсэн  “Онцгой албан татварын тухай хуульд нэмэлт өөрчлөлт оруулах тухай”,  “Нэмэгдсэн өртгийн албан татварын хуульд нэмэлт оруулах тухай” хуулийн төслүүдийг шуурхай хэлэлцэн шийдвэрлэж, хүнсний бараа, бүтээгдэхүүний хангамж, нийлүүлэлтийг сайжруулахад ихээхэн хувь нэмэр оруулахуйц шийдвэрүүдийг гаргасан явдалд УИХ-ын дарга болон  гишүүд та бүхэнд талархаж байгаагаа Засгийн газрын нэрийн өмнөөс өнөөдөр илэрхийлж байна.

Үнийн өсөлтийг тогтворжуулах, бараа бүтээгдэхүүний нийлүүлэлт, хангамжийг нэмэгдүүлэх чиглэлээр Засгийн газраас авч хэрэгжүүлж байгаа бодлого, арга хэмжээг цаашид тууштай хэрэгжүүлэх,  үр дүнд хүргэх, ард иргэдийн худалдан авах чадварыг инфляц, үнийн өсөлтөөс хамгаалахын  тулд дараах зарим асуудлаар УИХ-аас дэмжлэг, туслалцаа авах хүсэлтэй байна. Үүнд:

Засгийн газраас өргөн мэдүүлсэн, УИХ-ын чуулганы хэлэлцүүлгийн шатанд байгаа “Гурил, хүнсний буудайн нөөц бүрдүүлэх тухай” УИХ-ын тогтоолын төсөл нь “Монгол Улсын хөгжлийн сангийн тухай хууль”-ийг зөрчихөөр байна гэж УИХ-ын гишүүд үзсэн учраас энэ асуудлыг шийдвэрлүүлэхийн тулд Засгийн газраас холбогдох хуулийн төслийг ойрын хугацаанд боловсруулж, шуурхай хэлэлцэж өргөн барихаар бэлтгэж байна. Иймд үр тарианы нөөц бүрдүүлэх асуудлыг хууль тогтоомжид нийцүүлэн шийдвэрлэж өгөхийг хичээнгүйлэн хүсэж байгаа юм. 

Инфляцийн өсөлтөд хүнсний бараа, бүтээгдэхүүний үнийн өсөлт гол хувийн жин эзэлж байгаа, дэлхийн зах зээлд хүнсний гол нэрийн бүтээгдэхүүний үнэ ханш цаашид ч тогтворгүй байх хандлагатай байгаа тул дотоодын хүнс, хөдөө аж ахуй, газар тариалангийн бүтээгдэхүүний үйлдвэрлэлийг дэмжих чиглэлээр УИХ-аас батлан гаргасан хууль, бодлогын баримт бичгүүдийг эргэн нягталж үзэж, нэмэлт, тодотгол оруулах шаардлагатай болов уу гэж үзэж байна.

Гадаад зах зээл дэх бараа, түүхий эдийн үнийн хэлбэлзэл ихтэй байгаа өнөө үед Монгол Улсын Гаалийн тарифын тухай хуулийн 6.1.1 дэх заалтын дагуу Засгийн газарт олгогдсон гаалийн албан татварын хувь хэмжээг бууруулж болохоор олгогдсон эрхийн нэгэн адил гадаад зах зээлд гарч буй гэнэтийн өөрчлөлтийн улмаас бараа, бүтээгдэхүүний нийлүүлэлт тасалдаж, буурч болзошгүй нөхцөлд импортын барааны онцгой татвар, нэмэгдсэн өртгийн албан татвар болон бусад тусгай албан татваруудыг тодорхой хязгаарын дотор өсгөж, бууруулах буюу шуурхай зохицуулалт хийх эрхийг Засгийн газарт олгож өгөхийг  хүсэж байна.

УИХ-аас татвар, гааль, гадаад худалдаа зэрэг эдийн засгийн бодлогын талаарх гол гол хуулиудад нэмэлт, өөрчлөлт оруулах явцдаа үйлдвэрлэл, хүн амын хүнсний хангамж, хүнсний баталгаат байдалд сөргөөр нөлөөлөхгүй байх асуудлыг анхааралтай авч үзэж байх шаардлагатай байна гэж үзэж байна. Энэ чиглэлээр Засгийн газар УИХ-тай уялдаа холбоотой хамтран ажиллахад бэлэн байна.

Эцэст нь хэлэхэд ирэх 2008 оны үндсэн чиглэл, мөнгөний бодлогод инфляц, үнэ ханшийг тогтворжуулах талаар тусгагдсан зорилтыг хэрэгжүүлэхэд Засгийн газар, Төв банкны бодлого үйл ажиллагааг уялдуулах чиглэлээр УИХ-ын Эдийн засгийн болон Төсвийн байнгын хорооноос байнгын дэмжлэг үзүүлж ажиллахыг УИХ-ын гишүүд та бүхнээс хичээнгүйлэн хүсэж байна. Анхаарал тавьсанд баярлалаа.

Д.Лүндээжанцан: - Ерөнхий сайдад баярлалаа. Одоо Ерөнхий сайд мэдээлэл хийхэд Засгийн газрын бүх гишүүд байлцана гэсэн заалттай, нэгдсэн хуралдаан дээр Ерөнхий сайдын мэдээлэлтэй холбогдуулан цөөнхийн төлөөлөл 25 минутанд багтаан үг хэлнэ гэж заасан, Ерөнхий сайдын мэдээллийг сонслоо, одоо Ерөнхий сайдын мэдээлэлтэй холбогдуулан цөөнхийг төлөөлөн УИХ-ын гишүүн Гансүх үг хэлнэ, Ардчилсан намын зөвлөлийн ахлагч Гансүхийг индэрт урьж байна.

Л.Гансүх: - Монгол Улсын Ерөнхий сайд Баярын мэдээллийн талаар УИХ дахь Ардчилсан намын зөвлөл дараахь байр суурьтай байна. 

Инфляц 13 хувьд хүрсэн өргөн хэрэглээний барааны үнэ эрс өссөн нь ажилгүй, ажилтай ч бага орлоготой дунд, доод давхаргын иргэдийн амьжиргаанд маш хүндээр туслаа. 

Ерөнхий сайдын мэдээлэлд дурдаж байгаа үнийн өсөлтөнд нөлөөлсөн зүйлүүд, тухайлбал: -импортоор нийлүүлж буй бараа бүтээгдэхүүний тээвэрлэлтийн хүндрэл, саадаас шалтгаалсан нийлүүлэлт тасалдаж байгаа, тухайлбал: -дотоодын бөөний худалдааны зүй зохистой, найдвартай сүлжээ бүрдээгүйн улмаас завсрын дамжуулан борлуулагчид олноор бий болж, хэт өндөр ашиг хөөсөн үйл ажиллагаа явуулж байгаа, тухайлбал, -хүнсний бараа бүтээгдэхүүний хувьд эрүүл ахуйн шаардлага хангасан агуулах, тээврэлтийн зөв тогтолцоо бүрдээгүй, тухайлбал: -төрийн захиргааны байгууллануудаас тогтоон мөрдүүлж байгаа олон төрлийн дүрэм журмын улмаас үйлдвэрлэгчид, импортлогчид, худалдаа эрхлэгчид улсын төсөвт төлөх албан татвараас гадна олон төрлийн нэмэгдэл хураамж, төлбөр, шимтгэл төлж байгаа зэрэш шалтгаанууд нь бүгд Засгийн газрын менежмент муутай холбоотой асуудлууд гэдэгтэй та бүгд санал нэгтэй байх байхаа.

 Мөн үнийн өсөлтөд нийт хөдөлмөрийн насны иргэдийнхээ дөрөвний нэг хувьтай тэнцэх төсвийн ажилчдынхаа цалинг 10 сард нэмэхээ 7 сард зарласан ерөнхий сайдын бурууг, инфляцийг бариагүй энэ тухай нэг ч удаа Засгийн гаартаа нэг ч удаа мэдэгдэж байгаагүй Монголбанкны бурууг, Шудрага бус өрсөлдөөнийг хянан зохицуулах нэртэй газрын ажлаа хийгээгүйн бурууг, улсын төсвийн хөрөнгө оруулалтаар улирлын чанартай бүтээн байгуулалтын ажлуудыг хийхдээ ч ажлын ихэнхийг гаднын орны ажилчид гүйцэтгэж орлого нь тендер шалгаруулагчийн карманд орж  нөлөөлсөн зэрэг бусад шалгаануудыг дурдахгүй өнгөрсөнд харамсаж байна.

УИХ дахь Ардчилсан намын зөвлөл  2007 оны  хаврын чуулганаас эхлэн Засгийн газарт хандан инфляц нэмэгдэж байгаа, өргөн хэрэгцээний барааны үнэ өсөж байгаа талаар энэ нь иргэдэд хүндээр тусах тухай байнга сануулсаар ирсэн. 

Аргаа бараад 2007 оны 7 дугаар сард хийсэн төсвийн тодотголоор УИХ дахь Ардчилсан намын зөвлөлийн гишүүд энэ оны ургацын улаан буудайн нэг тонн тутамд 60000 төгрөг буюу нийт 6 тэрбум төгрөгийн татаас олгохыг санаачлан батлуулсан билээ. 

Түүгээр зогсохгүй 2008 оныг УИХ дахь Ардчилсан намын зөвлөл  Монгол хүний аюулгүй байдлын жил болгон зарлаж олон аюулгүй байдлаас хүнсний бүтээгднхүүний хангалт аюулгүй байдал дээр онцгой анхааран улаан буудай, төмс, хүнсний ногоогоор ойрын 2 жилд 100 хувь дотоодын хэрэгцээгээ  хангах судалгаа хийхийг Тэрбишдагва  сайдад үүрэг болгон энэ  судалгааг үндэслэн 2008 оны төсөв дээр тухайн жилд гүйцэтгэх боломжтой нь таарсан хэмжээний хөрөнгө баталж өгсөн. 100 хувь хэрэгцээгээ хангана гэдэг нь тариалалт, тээвэрлэлт, хадгалалт, боловсруулалт, борлуулалт зэрэг олон талыг хамарсан цогц шийдэл байх ёстойг ч хатуу дурьдаж байсан юм.

Энэ хүрээнд дотоодын зах зээлээ хамгаалах хүнсний аюулгүй байдлаа баталгаажуулах үндэсний үйлдвэрлэлээ дэмжиж ажилчдынхаа ажлын байраа хамгаалах бодлогыг хэрэгжүүлж гаднаас оруулах улаан буудайд гаалийн татвар, нэмэгдсэн өртгийн татварын хөнгөлөлт үзүүлж харин гурилд хөнгөлөлт үзүүлж болохгүй гэсэн байр сууриа тодорхойлсон. 

Харин Энхболдын Засгийн газар асуудлыг урьдчилан тооцоолж ажиллах ёстой байтал болоод өнгөрсний хойноос түр гал унтраах тактикаар ажиллаж байснаас болж өнөөдрийн хүндрэлтэй нөхцөл байдал үүссэн юм.

Шинээр байгуулагдсан Засгийн газрын  Бараа бүтээгдхүүний үнийн огцом өсөлтийг хязгаарлах, инфляцийг тогтворжуулах талаар хэрэгжүүлэхээр төлөвлөсөн болон хэрэгжүүлж байгаа зарим арга хэмжээний тухай мэдээллийг сонсоход өмнөх Засгийн газрын алдааг давтсан алдаанаасаа сургамж аваагүй дүр зураг харагдаж байна.  

Мэдээж 6 сарын настай Засгийн газраас их зүйл хүсэх хэрэггүй. Гэхдээ цаашид олон жил монголын төрийн жолоог атгалцаж ажиллах эрмэлзэлтэй МАХН-ын дарга Засгийн газрыг тэргүүлж байгааг тооцвол асуудалд ийм байдлаар хандаж болохгүй бөгөөд үүрэг, хариуцлагын дэнсэн дээр чамлалттай жигнэгдэж байна. 

Засгийн газар үнийн огцом өсөлтийг хязгаарлах, инфляцийг тогтворжуулахын тулд:

Нэгдүгээрт, төлөвлөлтийнхөө 20 хувийг одоо үүсээд байгаа нөхцөл байдлыг зогсооход,

Хоёрдугаарт, 80 хувийг үндэсний үйлдвэрлэлээ сэргээх, иргэдээ ажлын байртай цалинтай болгож тэртэй тэргүй байнга л нэмэгдэж байдаг инфляцид нэрвэгддэггүй амжиргаатай иргэдтэй эдийн засагтай улс болгох бодлогод зориулах хэрэгтэй гэж үзэж байна. 

Бид үүнийг ингэж ойлгож байгаа учраас нэгдүгээр зорилтыг чинь  хэрэгжүүлэхийн тулд 40000 тонн гурилыг гаалийн татвар, нэмэгдсэн өртгийн албан татвараас чөлөөлөх, 100000 тонн улаан буудай, 15000 тн гурилын нөөцийг  улсын хөрөнгөөр бий болгох зах зээлийн бус аргыг Засгийн газрын саналаар дэмжиж хурдан баталж өгөхөөр ажиллаж байгаа. 

Харин  Засгийн газар энэ боломжоо ямар процедураар, ямар хугацаанд яаж хэрэгжүүлэхээ өөрөө ч сайн учраа олоогүй байгаа хариуцлагагүйн дүр зураг өчигдөр өнөөдрийн чуулганаар хэлэлцэх явцад харагдсаныг дурдахгүй өнгөрч болохгүй байна.

Харин хоёрдугаар зорилтын тухайд та бүхэн ямарч бэлтгэлгүй байгаа юм шиг үйл явц ажиглагдаж байна. Тухайлбал УИХ-аас баталсан хуулиудыг хэрэгжүүлэх тухай ч энэ талаар дурдагдахгүй өнгөрч байна.

 Бид иргэдээ ажлын байртай, цалинтай болгож инфляцид нэрвэгдэхгүй болгохын тулд энэнтэй холбоотой үйлдвэрлэл, ажлын байрыг нэмэгдүүлэх төслийг, энийг дэмжих асуудлаар бодлого боловсруулсан бодлогоо хэлэх байхаа гэж тооцоолж байсан юм. Бид энэ дээр өөрсдийн хэлэх үг зөндөө байна. Гэвч энэ дээр ганцхан зүйлийг хэлэхэд хангалттай гэж бодож байна.

Тухайлбал Жижиг, дунд үйлдвэрлэлийг дэмжих хууль гараад 6 сар өнгөрч байхад Засгийн газар хууль хэрэгжүүлэх журмаа одоо болтол гаргаагүй байгаа, ер нь иргэд жижиг, дунд үйлдвэрлэлийг өөрсдөө бие даан эрхэлснээр цалингаасаа гадна орлогын байнгын эх үүсвэртэй байх нөхцөл бүрддэг, энэ утгаар нь Жижиг, дунд үйлдвэрлэлийн тухай хуулийг нийгмийн баялгийн хуваарилалтыг оновчтой явуулснаар баян, ядуугийн ялгааг ихэсгэхгүй тогтвортой байлгах, ядуурлыг багасгахад чиглэсэн төрийн зохицуулалтын том бодлого гэж бид үздэг.

Энэ мэт олон зүйлийг хэлж болох байна, хоёрдугаар зорилт дээр. Гэвч асуудлыг үүгээр өндөрлөж, дараахь зүйлийг тодруулж хэлмээр байна. 

Засгийн газраас Их Хуралд хүсч байгаа хүсэлт дотор татварын тодорхой хязгаарын дотор өөрийн үзэмжээр нэмэгдсэн өртгийн албан татвар, онцгой албан татвар болон бусад татварыг бууруулж байх заалтыг саналыг Парламентаас авахаар оруулж ирсэн байна. Энийг Ардчилсан намын зөвлөл маш буруу зүйл гэж эрс эсэргүүцэж байгаагаа энд хатуу мэдэгдэж байна. Анхаарал тавьсанд баярлалаа.

Д.Лүндээжанцан: - Гансүх гишүүнд талархал илэрхийлье. Ерөнхий сайдын мэдээлэл болоод цөөнхийн төлөөллийн үгийг сонслоо. Одоо Ерөнхий сайд, Засгийн газрын гишүүдээс асуулт асууж, үг хэлэх ажилдаа оръё, Р.Амаржаргал гишүүн асуултаа асууя. Зөвхөн цөөнхийн бүлгийн гишүүд асуулт асууна, Засгийн газрыг бүрдүүлж байгаа намуудын төлөөллүүд асуулт асуухгүй, ороогүй ч гэсэн 8-аас дээш суудалгүй бол үг хэлэхгүй, ийм дэгтэй, дэгийн хуулийг нэлээд боловсронгуй болгоно, цаашдаа. Үүгээр асуулт хугацаа, хариулах хугацааг нарийн зааж өгнө. Ингээд Амаржаргал гишүүн асуултаа асууя.

Р.Амаржаргал: - Би асуулт, санал хамтраад явуулъя. Нэгдүгээрт нь би сая гадаадад явж ирж байгаад Ерөнхий сайдын Чуулган дээр хэлсэн үгийг анхааралдаа уншлаа л даа, 5 зүйлийн асуудал хөндөж тавьсан үг, ер нь аятайхан сэтгэгдэл төрүүлсэн, нийгэм ч аятайхан хүлээж авч байх шиг байна, хүн амьтантай уулзаад ярьж байхад, улс төрийн хүрээнийхэн ч ерөнхийдөө аятайхан хүлээж авсан гэж ойлгож байгаа юм. Би энийг яах гэж хэлж байгаа юм гэхээр УИХ-ын нэгдсэн чуулган дээр Ерөнхий сайдын хэлж байгаа үгийн стандарт тогтлоо гэж ойлгож байгаа юм. Ийм стандарт тогтоож өгсөнд их талархаж байна. Гэхдээ энэ стандартаа доошоо бууруулмааргүй байна. Цааш цаашдаа Засгийн газрын мэдээлэл орж ирнэ, Ерөнхий сайд мэдээлэл хийнэ, гэхдээ тэр урд хийсэн мэдээллийнхээ хэмжээнд, тэр хэлсэн үгийнхээ хэмжээнд мэдээллээ хийж байгаарай, стандартаа доош нь битгий бууруулаарай гэж хэлээд 6 зүйлийн асуудал санал маягийн юм хэлье.

Нэгдүгээрт нь төрийн баримт бичгийн боловсруулалттай холбоотой асуудал гарцаагүй яригдаж байгаа юм. Энэ баталсан хөтөлбөрийг та нар аваад үз дээ, одоо энэ дээр хөтөлбөрийнх нь зорилго гээд 4 дүгээр зүйл дээр нь байгаа, хөтөлбөрийн зорилго нь бараа бүтээгдэхүүний огцом өсөлтийг хязгаарлана гээд, ийм л юм бичиж оруулж ирээд байгаа байхгүй юу, тэгээд УИХ-д ийм юм хэлэлцүүлээд байгаа юм. Энэ чинь одоо юу гэсэн үг вэ, иймэрхүү баримт бичиг оруулж ирээд байгаа учраас үнэнийг хэлэхэд төрийн нэр хүнд яагаад унаад байгаа юм, яагаад төрөө хүмүүс тоохгүй, хүндлэхгүй байгаа юм бэ гэдэг асуудал чинь гарцаагүй гарч ирээд байгаа байхгүй юу. Тийм учраас энд Засгийн газрын сайд нар асуудал оруулж байгаа хүмүүс энэ дээр цаашдаа анхаармаар байна. Ерөнхий сайдыгаа ингэж подставлялаад /өмнөө барих, нэр барих/ байж таарахгүй шүү дээ гэдгийг нэгдүгээрт  хэлэх гэсэн юм.

Хоёрдугаарт нь тендертэй холбоотой асуудлыг таны мэдээлэл дотор нэлээд дурдсан байна. Ажлын хөтөлбөр дотор чинь оруулсан байна, энийг их анхаарч ажиллаарай гэж хэлэх гэж байгаа юм. Энэ жил бараг 430-аад миллиард төгрөгийн хөрөнгө оруулалтын асуудал бид нар ярьсан, ирэх жил 830, 40-аад миллиард төгрөгийн асуудал яригдаж байгаа, тэгээд энэ их мөнгө үнэхээр бүтээн байгуулалт болж, биет баялаг болж хувирахгүй бол мөнгөний нийлүүлэлтийг нэмэгдүүлээд байгаа нэг том хүчин зүйл чинь мөн шүү. Мөнгөний нийлүүлэлтийг хоосон нэмэгдүүлээд байх юм бол үнийн өсөлтийг зогсоох тухай асуудал огт байхгүй болж байгаа юм. Тийм учраас Монгол улсын засгийн газар одоо Улаан сайд энд байж байна, ер нь цаашдаа энэ асуудлыг нэлээд анхаарч ажиллахгүй бол болохгүй байх шүү. Тендер гэдэг нэрээр авилга болж хувираад энэ 800 миллиард төгрөгийн чинь гуравны хоёр нь авилгад яваад өгөх юм бол тэр хэмжээгээр л мөнгөний нийлүүлэлт өсч байна гэсэн асуудал шүү дээ. Гэхдээ хичнээн үнийн өсөлттэй тэмцээд хэрэг байхгүй, тендер яг ном ёсоороо явагдахгүй бол гэсэн ийм нэг санааг хэлэх гэсэн юм.

Гуравдугаарт нь хэлэх гэсэн санаа бол захиргааны эрх мэдлийг нэлээд нэмэгдүүлэх чиглэлээр хөтөлбөртөө, ажил төрөл тусгасан байна л даа. Энэ дээр манай монголын нэг практик байна шүү дээ, тодорхой байгууллагуудад эрх мэдлий нь нэмэгдүүлээд өгчихөөр эцсийн дүндээ эд нар маань үндсэн ажлаа хийхгүй бөөн бололцоо гарч ирлээ гээд энийгээ бизнесийн /3 минутын хугацаа дуусч микрофон тасрав/.

Д.Лүндээжанцан: - Горимоороо явж байна, асуулт асуусны дараа үг хэлэх ажилдаа орно. Та эхлээд тайлбараа нэлээд явууллаа, асуултынхаа хариултыг авчих, дараа нь үгээ хэлье.  Цагтай, 5 минутанд багтаан ээлжлэн асуулт асууж, үг хэлж болно гэж дэгд заасан, би дэгийнхээ хуулийг бариад сууж байна, одоо Амаржаргал гишүүний асуултад хариулъя. Баяр Ерөнхий сайд эхлээд хариулъя, саналууд юм байна, асуултын хувьд бичгээр дараа нь асуултаа тавих боломж байгаа байхаа. /12.35-15.52 Ч.Алтанцэцэг/

Эхлээд асуулт нь яваад асуулт хариулж, би цаг тавиагүй л дээ, энэ хууль тавьчихаад байгаа юм. Бакей гишүүн асуултаа асууя.


А.Бакей: - Баярлалаа. Тэгэхээр Ерөнхий сайдаас хоёр, гурван зүйлийг тодруулмаар байна. Нэгдүгээрт бол энэ УИХ-аас өргөн хэрэглээний барааны хомсдлыг арилгах, үнийг тогтвортой байлгах талаар тодорхой шийдвэрүүдийг гаргаж эхэлж байна. Татвараас чөлөөлөх, нөөц бүрдүүлэх, татвар төлөх хугацааг хойшлуулах гэх мэтээр. 

Тэгэхээр энэ үнийг тогтвортой байлгах зорилгоор энэ төсвөөс их хэмжээний хөрөнгө зарцуулагдах нь ээ. Энэ хөрөнгийн эцсийн үр дүн бол юугаар хэмжигдэх вэ гэвэл эцсийн үр дүн бол ерөөсөө хэрэглэгчдэд очиж байгаа нэг кг гурил, нэг литр бензин шатахууны үнэ хэр зэрэг тогтвортой хямдарч чадав, хэр зэрэг тогтвортой байсан бэ гэдгээр л эцсийн эцэст хэмжигдэнэ. Тэгэхээр энэ хэмжүүрийг хэрэгжүүлэхэд миний зүгээс нэг болгоомжлол байна л даа. 

Юу вэ гэхээр зэрэг энэ арга хэмжээний үр дүн бол энэ их хэмжээний хөрөнгө бол энэ татварын чөлөөлөлт бол эцсийн хэрэглэгчдэд хүрэх биш дунд нь хэдхэн тооны компаниудын ашиг болоод хувирчихаад нөгөө үнэ чинь харин тогтвортой биш, буурсан биш харин өсөөд явчихвал яах вэ? Энэнд Засгийн газар баталгаа өгч чадах уу? гэдэг ийм асуудал байна. Энэ талаар зохион байгуулалтын болоод Засгийн газраас ямар арга хэмжээ хэрэгжүүлэх вэ, энэ зөвхөн компаний ашиг болоод хувирчихаж мэднэ шүү гэсэн ийм болгоомжлол байгаа шүү.   


Хоёрдугаарт бол энэ дотоод зах зээл дээр бол ер нь цөөн тооны аж ахуйн нэгж гол гол нэр төрлийн бүтээгдэхүүн дээр хамтдаа давамгайлах байр суурь эзэлж, үнийг хэлэлцэн тогтоож байгаа асуудал бол байгаа. Жишээлбэл, одоо импортоор шатахуун оруулж байгаа нийт  шатахууны 50 гаруй хувийг зөвхөн 3 компани эзэлж байгаа шүү дээ.Тэгэхээр энд 3 компани хоорондоо хэлэлцээд нэг литр шатахууны үнийг 1300 болгоё гэдэг ч юм уу ингэж хуйвалдааны замаар үнийг тогтоох боломж бүрэн байж байгаа байхгүй юу.


Тэгэхээр таны энэ тавьсан мэдээлэл дээр яг одоо дангаар ноёрхох, хамтдаа давамгайлж зах зээлд буруугаар байр суурь эзлэх энэ монополийн шинжтэй үйл ажиллагааны эсрэг ямар арга хэмжээ авах гэж байна вэ? Энэ талаар бас тодорхой зүйл би сонссонгүй гэж ойлгож байна. Дээр нь одоо дундын зуучлагчид энэ үнийг өсгөөд байгаа гэсэн энэ хандлагыг сүүлийн үед их ярьж байгаа юм л даа. Ер нь бол эцсийн хэрэглэгч хүртэл үйлдвэрлэгч, нийлүүлэгчээс эцсийн хэрэглэгч хүртэл аль ч оронд дундын завсрын зуучлагч зайлшгүй байдаг л даа. Тэгэхээр энийг зохиомлоор устгах гэж байна уу, эсвэл ямар учиртай юм бэ? Төрийн оролцоо ямар хэмжээнд, яаж байлгах гээд байгаа юм бэ гэсэн бас ийм асуудал байна. 


Дээр нь энэ гурилын дотоод хэрэгцээг хангахын тулд улаан буудайг дотоодын улаан буудайгаар гурилын хэрэгцээг хангах энэ цогц бодлого боловсруулна гэсэн байна л даа. Ер нь Монгол улс 1989 оноос хойш бодлого боловсруулсаар байгаад өдий хүрсэн л дээ. Тэгэхээр энэ бодлого чинь одоо байхгүй байгаа юм уу, эсвэл ерөөсөө огт байгаа болоод хэрэгжихгүй байгаа юм уу? Хамаг хугацаа чинь дуусчих юм биш үү.


Д.Лүндээжанцан: - Хариулъя. Бакей гишүүний асуултад Ерөнхий сайд  хариулах уу?


С.Баяр: -Бакей гишүүний асуултад хариулъя. Энэ үнийн асуудлыг зохицуулахад эцсийн шалгуур, үр дүн нь юу байх вэ гэж маш зөв зүйтэй асуулт асууж байна. Би Засгийн газар дээрээ ч тэр, энэ үнийн асуудлыг зохицуулах ажлын хэсэг, зөвлөл, орон тооны бус байдлаар Сангийн сайдаар ахлуулж байгуулсан байгаа. Сангийн сайдад миний зүгээс өгч байгаа үүрэг даалгавар яг таны асуулттай яв цав нийцэж байгаа юм. Эцсийн хэрэглэгчидддээ, иргэддээ хүрэх үнэ л тогтвортой байлгах ёстой.  

Тийм учраас Засгийн газраас 3 чиглэлээр нэлээн анхаарал тавих шаардлагатай байгаа юм. УИХ-д асуудлыг оруулж ирээд татвартай холбоотой, нөөцтэй холбоотой зарим асуудлыг татвар авах асуудлыг хугацаагий нь зохицуулах гэдгээсээ гадна Засгийн газар зохион байгуулалтын, хяналтын эцэст нь хариуцлагын арга хэмжээнүүдийг зэрэгцүүлж авч байж л эцсийн хэрэглэгчдэд хүрэх үнэ нь тогтвортой байх болно гэж үзэж байгаа юм.

Хоёр дахь асуудал монополийн тухай байна. Зах зээл дээр дангаараа ноёрхох гэсэн тодорхой жишээ хэлж байна. Шатах тослох материалын 50 гаруй хувийг 3 компани эзэлж байна аа гэж. Манайд нэг их олон компани байхгүй л дээ. Тав, зургаа, бусад нь бол жижиг компаниуд болоод явчихдаг шүү дээ. Эдэнтэй бол бас Засгийн газраас уулзаж, тодорхой асуудлуудаар ярилцаж байгаа. Одоо өчигдөр авсан мэдээгээр ОХУ-аас хил дээр нэг тонн дээр байх оногдох үнэ 100 байсан, дахиад 33 доллараар нэмэгдэхээр урьдчилсан тийм мэдүүлэг, мэдээлэл, мэдэгдэл хийсэн байгаа юм. Энэ нөхцөлд бол УИХ-аас гаргасан шийдвэр асуудлыг бас үнийг бууруулах, зохицуулах, цаашид хэт өсгөхгүй байх дээр бол нэмэртэй байна л даа. 

Монополь байдлаа ашиглаад үнэ дээр тоглоод байх, хэт ашиг эндээс олох асуудлыг бид хяналтандаа байлгана аа, байлгаж байгаа. Урд нь ч гэсэн түрүүчийн Засгийн газрын үеэс энэ арга хэмжээг авч хэрэгжүүлсээр ирсэн юм билээ. Ялангуяа шударга бус өрсөлдөөнийг хянан зохицуулдаг үүрэг бүхий улсын алба энэ дээр тодорхой үүрэг авч ажиллаж байгаа. 

Дундын зуучлагчид үнэ өсгөж буй тухай асуудал бүх асуудлыг ганц ченжүүд рүү хийгээд эд нараас хамаг юм болж байна гэдэг энэ хандлага бол бас буруу. Ченжүүдээс хамаарч байгаа юм бий. Энэ хэт олон шат дамжлагаар үнээ бие биендээ дамжуулж өсгөсөөр байгаад нэлээн дээш нь харайлгачихсан тийм тохиолдлууд ч байна. Ерөнхийдөө ченжүүд бас зах зээлд, хэрэглэгчдэд үйлдвэрлэгч, борлуулагчдаас хүргэх эерэг үүрэг гүйцэтгэж байгаа гэдгийг ч бид ойлгож, дэмжиж байгаа. Хамгийн гол арга нь бол одоо хяналтын л асуудал. Илүү шат дамжлага хаана байна,  хаана үнийн хөөрөгдөл үүсээд байна, энийгээ шуурхай зохицуулах,миний түрүүний хэлсэн Засгийн газраас авч байгаа зохион байгуулалт,  хяналт, хариуцлагын чиглэлээр авч байгаа арга хэмжээнүүдээр энийг зохицуулна гэж үзэж байна. 

Манай Засгийн газрын гишүүд энд байна. Тодорхой энэ чиглэлээр хийж байгаа ажлууд, төлөвлөсөн арга хэмжээнүүд байгаа учраас тэндээс нэмж хариулах бололцоотой гэж үзэж байна.  

Д.Лүндээжанцан: -Улаан буудайн асуудлаар Ганхуяг сайд хариулах уу?  Хүнс, хөдөө аж ахуйн сайд хариулах гэж байна.

Ц.Ганхуяг: -Бакей гишүүнд асуулт тавьсанд баярлалаа. Тэгэхээр бодлого бол мэдээж нэлээд хэмжээний бодлого боловсрогдсон байгаа. Бодлогуудыг хэрэгжүүлэх тал дээр хөрөнгө санхүүгийн дутагдал, зохион байгуулалтын дутагдлууд байсан гэдгийг  ойлгож байна. Тэгэхээр 2008 оны төсөвт нэлээдгүй хэмжээний хөрөнгийг хүнс, хөдөө аж ахуйн салбарыг хөгжүүлэхэд зарцуулахаар УИХ-аас шийдвэрлэсэн байгаа. 

Тэр дундаа нийтдээ 15 тэрбум төгрөгийн хөрөнгийг зээлийн хүүгийн дотаци хэлбэрээр олгохоор, тухайлбал газар тариалангийн үйлдвэрлэлийг сэргээн хөгжүүлэх чиглэлд тодорхой хөрөнгө мөнгийг шийдсэн. Энэ чиглэлээр Хүнс,хөдөө аж ахуйн яаман дээр өнөөдөр төслийн менежментийн баг гараад энэ мөнгө хөрөнгийг хэрхэн яаж захиран зарцуулах тал дээр журам боловсруулж байна. Амжвал энэ оны 1 дүгээр сар гэхэд ямар ч байсан журам бэлэн болоод Сангийн яам шаардлагатай гэж үзвэл Засгийн газрын хэмжээнд энэ журмыг батлаад, тэгээд энэ их хэмжээний хөрөнгө оруулалтын ажлыг эхлүүлэх ийм зорилт тавиад ажиллаж байна. 

Ер нь юуны өмнө хөдөө аж ахуйн, ялангуяа газар тариалан дээр нэн шаардлагатай байгаа зүйл бол энэ техникийн шинэчлэлийн асуудал байгаа. Мөн услалтын системийн чиглэлээр хийх хөрөнгө оруулалтын асуудлууд байна. Үр тарианы шинэчлэлийн бодлогын асуудал байна. Энэ 3 чиглэлд энэ хөрөнгийн нэлээдгүй хэсгийг нь чиглүүлэх талаар манай менежментийн баг тодорхой удирдлагатай ажиллаж байна. Ямар ч байсан ойрын үед бол та бүхэнд маш тодорхой ойлгомжтой мэдээлэл өгч чадна аа гэж ингэж бодож байна.

Д.Лүндээжанцан: -Мурат гишүүн асуултаа асууя.

А.Мурат: -Ганц хоёр зүйл дээр Засгийн газрын байр суурийг сонсъё гэж бодож байна. Энэ үнийн өсөлтийг нэг хэсэг бид гол нэр төрлийн хэдэн бараатай голцуу холбож ойлгоно л доо. Гурил, нефть, тэгээд хүнсний гол нэр төрлийн бараа. Засгийн газар нэгэнт төрийн оролцоогоор энэ үнийг цаашдаа зохицуулах зайлшгүй шаардлагатай гэж, уг нь шаардлага нь ч байгаа юм л даа. Үзэх юм бол цаашдаа үнийгээ сая Бакей гишүүний дурдсанчлан хэдхэн монополь компаний байнга хүсэл зоригоороо биш өөрийнх нь төрийн сүлжээ байх ёстой гэж би ойлгоод байгаа юм. 

Өөрөөр хэлбэл бензин шатахуун нөөцлөх, улс орон өөрийнхөө аюулгүй байдлыг бодсон ч гэсэн ийм нөөцийн хэмжээний өөрийнх нь сүлжээ саад, бус одоо хадгалах нэг жил, хоёр жилээр тэр энэ боломж нь бүрдэх ёстой. Энийг бид өнөөдөр төрийн өөрийнх нь нөөцлөх шатахуун нөөцлөх сав баглаа юу хараахан бүгд хувьчлаад хаячихсан, өөрийнх нь сүлжээ гэж байхгүй ийм хүндрэл бэрхшээлүүд байгаа юм л даа. Гурил, будаан дээр мөн ижилхэн. Хэдхэн компани руу хандах л болно. Жишээлэх юм бол өнөөдөр баруун бүсэд нэг кг гурил 750 төгрөг хүрч байгаа юм. 

Өчигдөр Хүнс, хөдөө аж ахуйн яамны сайд мэдэгдэхдээ бол бид 2008 онд 550 төгрөгөөр барина гэж амалсан. Би амалсанд маш их баяртай байгаа. Бариасай гэж бодож байгаа. Чухамхүү энэ хэмжээндээ барьж чадахгүй юм бол хариуцлагыг нь хэн хүлээх нь бас тухайн үед яригдах л байх. Энийг бол жишээлэх юм бол манай баруун бүс бол зуун хувь импорт гурил, будааны импортоос хамааралтай бүс. Тэгэхээр энийгээ гурилаа, энэ өвөл бол манай баруун бүсэд хүйтэрч байна, малын тэжээлийн үнэ огцом өсч байна. Бас хоёр дахин шахуу тэгэхээр ийм юм дорвол адгалж байхад сав байхгүй, нөгөө хэдэн компаниуд дээрээ бас хандах болж байгаа юм шиг байна л даа.   


Бизнесийн байгууллагууд ч яахав 550-иар нэг өнгөцхөн нэг хэдэн гурил зарсан болоод үндэсний мэдээж бизнесийн ашгаа бодох юм бол нөөцөлнө шүү дээ, дараа нь үнэд орохоор зарахаа бодно шүү дээ. Тэгээд ийм зүйлүүдийг цаашдаа Засгийн газар анхаарах ёстой юм болов уу. Өөрийнх нь сүлжээ буй болгох чухамхүү тэр жижиглэнгийн худалдан авагчид хүрдэг тэр бодлого нь байж байх ийм сүлжээ байх ёстой гэдэг дээр ямар арга хэмжээ авах гэж байгаа юм бол, төлөвлөж байгаа юм бол гэж энийг сонсмоор байна.


Нөгөөтэйгүүр Засгийн газар, бид бол зах зээлийн нийгэмд амьдарч байгаа учраас цааш цаашдаа иймэрхүү эдийн засгийн арга хэмжээг хэрэгжүүлэхэд их болгоомжтой хандмаар байгаа юм. Ноднин жил бид Засгийн газрын зүгээс их бүтээн байгуулалтын жил, энэ жил барилгын бум болно, өчнөөн хүн тэрбум төгрөгний зам барина гээд зарласан чинь түүнийгээ дагаж цементийн үнэ өсч байсан,бараг 2 дахин шахуу,  арматурын  үнэ өсөөд явчихсан, хажуугаар нь Монголд экспортолж байгаа цемент, арматур дээр экспортын татвар тавиад хаячихсан байж байдаг. Энэ жил бол хойд хөрш маань будаа, гурил Монголд экспортлох, бас экспортын татвар тавьчихсан байгаад байдаг. Иймэрхүү л эдийн засгийн арга хэмжээнүүд авахдаа тэр мэдэгдлээ жаахан хойш нь тавиад, улс төрийн…

Д.Лүндээжанцан: - Хариулъя. Баяр Ерөнхий сайд.


С.Баяр: - Мурат гишүүний асуулт түрүүн Бакей гишүүнийхтэй бас агуулга юугээрээ үргэлжлэл нь болж асуугдаж байна аа гэж би ойлгож байна. Ерөөс бидэнд бас дан ганц захиргааны аргаар шийдэх бололцоогүй асуудал гэдгийг бүрэн ойлгож байна. Үнийн зохицуулалтын асуудал. Таны хэлж байгаа энэ төрийн сүлжээ, жижиглэнгийн сүлжээг үнэхээр ийм тогтолцоо бидэнд үгүйлэгдэж байна. 


Нөгөөтэйгүүр тэр илүү шат дамжлага гээд байгаа юман дээр бол энэ биржийн асуудал. Зөвлөл дээрээ бол нэлээн ярьсан. Энэ зөвлөлийн дарга маань Сангийн сайд энэ дээр бас энэ чиглэлээр ярьж байгаа, төлөвлөж байгаа арга хэмжээний талаар тодорхой ярих байх аа гэж бодож байна.


Төрийн зохицуулалт хэтэрхий их болоод ирэхээр бас таны түрүүний дурдсан шиг үнэ буурдаг биш, тогтворждог биш улам өсдөг, нөгөө талаас хэтэрхий их захиргаадалт орох юм бол ерөөсөө хомсдол үүсч магадгүй учраас энэ бол нэг их тийм нарийн, их эмзэг, бүдүүн баргаар хандаж болохгүй, дан ганц захиргааны лантуу хэрэглээд байж болохгүй, аль алиныг нь хэрэглэх ёстой. Хуулиар зохицуулдаг, эдийн засгийн аргаар зохицуулдаг, улс төрийн аргаар зохицуулдаг, хууль хяналтын байгууллагын аргаар зохицуулдаг их олон механизмыг л зэрэгцүүлж хэрэгжүүлснээр энэ монополийн асуудал, энэ дундуур нь орж зуучилж, үнийг нь нэмэгдүүлээд байгаа асуудлыг иж бүрнээр нь шийдэх ёстой болов уу гэж бодож байна.


Дутуу дулимаг бодсоноос болоод эсрэг үр дүнд хүрч болдог тухай таны энэ сануулгыг би бүрэн дүүрэн санал нийлж анхааралдаа авч байна. Мурат гишүүн ээ. Улаан сайд нэмэх үү.


Д.Лүндээжанцан: -Улаан сайд.


С.Баяр: -Наранхүү сайд алга байна тийм ээ.


Д.Лүндээжанцан: -Уул уурхайн салбарын ой болж, арга хэмжээнүүд. 85 жил. Улаан сайд та яав?


Ч.Улаан: - Нэг их нэмээд яахав дээ. Асуултад тодорхой юу гарахаар нь хариулъя даа. 

Д.Лүндээжанцан: - Гантөмөр гишүүн асуултаа асууя.

Л.Гантөмөр: - Нэгдүгээрт энэ үнийн өсөлтөнд өгч байгаа дүгнэлт бол буруу байна гэж хэлмээр байна. Хэтэрхий өнгөц өгсөн байна. Гол зүйлээ бол гаргаж тавиагүй. Засгийн газар нэг зүйлийг л анхаармаар банйа. Нийт Монгол улсын дотоодын нийт бүтээгдэхүүний 47 хувийг өөрөө хэрэглэж байгаа гэдгээ бол байнга анзаараач ээ. Энийгээ энэ дүгнэлтэнд ерөөсөө оруулаагүй байх юм. Тэгээд гол дүгнэлтэндээ энэ бизнесийн салбарт учруулж байгаа чөдөр тушаа их байна аа, хэтэрхий олон зөвшөөрөл, бичиг баримт бүрдүүлэх шаардлага нь өөрөө бизнесийн эдийн засгийг хангаж чадахгүй, эдийн засгийн эрх чөлөөг хангаж чадахгүй байна аа гэж нөхцөл дээрээ дурдчихаад засах тэр долоо, найман зүйл дотроо тэрийгээ ерөөсөө оруулаагүй байна. Нэгдүгээрт энийг яагаад орхигдуулсан юм бэ гэдгийг асуумаар байна.

Хоёрдугаарт, тэр 2.5 триллион төгрөгний зардал гаргах гэж байгаа. Энэ үрэлгэн зардлаас болж инфляци цаашаагаа явна шүү гэдэг сигнал дээр яагаад бодлого гаргахгүй байна аа. Энэ үрэлгэн зардлыг бол шинэ Засгийн газар хуучин Засгийн газрын оруулж ирсэн төсөв, төлөвлөгөөнд шинэ Ерөнхий сайд энэ дээр саналаа хэлэхгүй явсаар байгаад батлуулаад авсан. Тэгээд энэ дээр одоо дүгнэлт өгөхгүй бол та нар энэ үнийн өсөлттэй тэмцэж чадахгүй ээ, худлаа. Зохицуулж хийхийг оролдож байна гэж байна. Оролдлогоор дуусна гэдгийг хэлмээр байна.

Бас нэг зүйл бол үнийн өсөлтийг яг гол болгож байгаа зүйл бол шатахууны үнийн өсөлт байгаа юм. Шатахууны үнийн өсөлтөн дээр Их Хурлын гишүүн миний бие бол тодорхой татваруудыг чөлөөлөх асуудлыг Засгийн газарт явуулаад сар өнгөрчихлөө. Тэгээд тодорхой хариу ирэхгүй байна. Энэ дээр яагаад алхам хийхгүй байна вэ гэсэн асуулт асуумаар байна. 

Гуравдугаарт нь бол энэ хандлага буруу байна аа. Төрийг шүтдэг хандлагаас салахгүй бол төр дээр бүх юмаа төвлөрүүлээд, одоо бол Баяр Ерөнхий сайд болсноосоо хойш улам илүү захиргаадалтын хэлбэр рүү бизнесийн салбарыг татах гэж оролдож байна л даа. Олон оролдлогууд тийм хандлагатай байгаа юм. Энэ хандлага чинь буруу гэдгийг ойлгооч ээ, мэдрээч ээ. Буруу явж ирсэн гэдгийг ойлгуулж, буруу байсан гэдгийг зарлаж, зөв хандлага руугаа орооч ээ гэж хэлмээр байна. Энэ зөв хандлага руу явах бол хамгийн эхэлж таны хийж чадах нэг ажил байна шүү дээ. 

150 мянган төрийн албан хаагч байна. 150 мянган төрийн албан хаагч өнөөдөр шинэ жил тэмдэглэх гээд хүлээгээд зарим нь шинэ жилийнхээ хүлээн авалтыг хийгээд явж байна. Энд 10 тэрбум төгрөгний зардал гарч байна шүү дээ. Тэгэх ер нь ямар шаардлага байгаа юм бэ. Жишээ нь одоо  та Ерөнхий сайд хүн, өнөөдөр цаас, бичиг цаасны үнэ өсч байгаа тохиолдолд Ерөнхий сайд мэндчилгээг цахим мэндчилгээ явуулах хэрэгтэй шүү дээ. Монголбанк цахим мэндчилгээ явуулсан байна лээ. Ийм байдлаар асуудлыг, асуудал бол Засгийн газарт байна аа. Асуудал бидэнд байна аа гэж хүлээж ав л даа. Тэрнээс асуудал нийгэмд байна, асуудал ард түмэнд байна, тэрийг нь би зохицуулах гэж байна гэдэг байдлаар хандах юм бол энэ чинь худлаа байна аа гэдгийг хэлмээр байна.

Ялангуяа тэр төрийн албаны баяр ёслол тэмдэглэдэг, сонин, хэвлэлээр сайд нар нь өдөр болгон мэндчилгээ дэвшүүлдэг энэ ажлыг тэр үрэлгэн зардлуудыг яах юм бэ. Энэ дээр хариулт авмаар байна.

Д.Лүндээжанцан: - Хариулъя. Баяр Ерөнхий сайд эхлээд хариулъя.

С.Баяр: - Ер нь бид ижилхэн л бодож байгаа юм байна л даа. Засгийн газрын энэний түрүүчийн хурал дээр ялангуяа энэ шинэ жил тэмдэглэх гэж байгаатай холбогдуулаад Засгийн газрын гишүүдэд, Засгийн газрын харьяа яам, агентлагуудад энэ олон откритка, энэ олон авалт юмнуудаа журамла аа, цэгцэл ээ, өөр хоорондоо цахим байдлаар мэндчилгээ дамжуулдаг болъё гэдэг ийм үүрэг даалгаврыг би өгсөн байгаа. 

Ер нь бол үргүй зардлыг багасгах талаар Засгийн газраас зарим арга хэмжээнүүдийг авч байна. Одоо өнөөдөр энэ хурлыг тараад бас Засгийн газрын ээлжит бус хуралдаанаа хийнэ. Дараагийн 7 хоногт хуралдах хуралдаанаар энэ автомашины хэрэглээтэй холбоотой, ажил, албан тушаалтнуудын хэрэглэж байгаа автомашин, түүний зохицуулалтын талаар нэлээн тодорхой ажлуудыг төлөвлөж Засгийн газраараа хэлэлцэхээр бэлтгэж байна. Бид ижилхэн бодож байгаа юм байна. Засгийн газар дээр байгаа доголдол, дутагдлыг засахыг хичээж ажиллана.    

Хэт олон дамжлага, журам төлбөр, журам хураамж олон юм байна гэж байна. Би ганцхан жишээ хэлье. Одоо түрүүний Мурат гишүүн ч дурдсан л даа. Барилгын материал дээр түрүүн гарсан шийдвэрээс болоод зарим барилгын материалын үнэ өссөн гэж. Одоо яг надад ийм судалгаа байна. Барилгын материалыг импортлоход учирч байгаа шат дамжлага төлөх, төлөх төлбөр хураамж гээд. 9 зүйлийн юм байдаг юм байна. Эхэнд нь гаалийн мэдүүлэг дээр ачааны жин мэдүүлэх зорилгоор пүүлүүлээд, дараа нь төмөр замын цехийн даргаас вагоны дугаар авдаг, төлсөн мөнгөний тоо хэмжээнээс хамаарч вагоныг шуурхай тавих эсэх нь хамаардаг юм байна. Дараа нь машинаас вагонд шилжүүлэн ачуулахдаа ачаа ачигч нарт гарын мөнгө өгөх хэрэгтэй болдог юм байна. Ачаа ачигчид өдрийн хоол, маск, бээлий авч өгөх шаардлагатай болдог юм байна. 

Дөрөвт, вагоны таталтад төлбөр төлж байж вагоноо шуурхай татуулж авдаг юм байна. Дараа нь хорио цээрийн албанаас ногоон хуудас буюу ногоон хуудас гэж нэрлэдэг чанарын сертификат авдаг юм байна. Тэрний дараа Замын-Үүд дэх цагдаагийн алба ачааны машины зохих бичиг баримтыг нь бүрдүүлж, тамга даруулдаг юм байна. Долоо дахь даваа нь бол гаалийн бүрдүүлэлт хийлгэж, шалгуулдаг юм байна. Найм дахь даваа нь ачаагаа ачуулсны дараа төмөр замтай тооцоо хийж вагоныг хаалгаж, битүүмжлэх гэж бөөн ажил болдог юм байна. 

Эцэст нь барилгын материалыг өмнөд хөршөөс Замын-Үүд боомтоор дамжуулан импортлоход 30-40 хоног зарцуулагдаж байгаа юм байна. Энэ бол Засгийн газар анхааралдаа авч байна аа.Гарцаагүй хийгдэх тийм ажлууд байна. Гарцаагүй хийгдэхгүй, хүмүүсийг чирэгдүүлж байгаа, тэгээд одоо энэ урд хил дээр бөөн ачааны бөөгнөрөл үүсгэдэг, энэ нь инфляцид нөлөөлж байгааг олж харж байгаа. 

Байгуулагдаад удаагүй учраас бүхнийг хийж амжихгүй байна. Ер нь бол гадуур байгаа шийдэх ёстой асуудлуудаа бол төсөөлж байна аа. Магадгүй зарим зүйлийг олж харахгүй байж магадгүй. Ер нь бол чиглэл маань тодорхой байгаа. Би тэр 40 хувьтай асуултыг сайн ойлгосонгүй. 

Д.Лүндээжанцан: - Нямаагийн Энхболд гишүүн, сайд нэмж хариулах зарим хариултыг өгье. Н.Энхболдын микрофоныг өг. Та картаа хийгээгүй суугаад байсан юм байна шүү дээ. Нямаагийн Энхболд гишүүн ээ.

Н.Энхболд: - Баярлалаа. Гантөмөр гишүүний санал болгож байгаа Засгийн газраас санал авахаар ирүүлсэн асуудлыг бид нар хэлэлцээд хариугий нь өгчихсөн байгаа. Одоо танд очиж байгаа байх аа. Бензиний татвар, бензин түлшний татвартай холбоотой асуудлаар. Тэр суудлын авто машины хэрэглээг зохицуулах, зохистой болгох талын асуудлыг маргааш хэрэв Засгийн газрын ээлжит бус хуралдаан хийвэл тэрэн дээр оруулахаар бид нар бэлтгэсэн байгаа. Сая Ерөнхий сайд дараагийн 7 хоногт гэлээ. 

Маргааш хурал хийвэл бид маргааш хэлэлцээд ямар нэгэн шийдвэр гаргана. Шийдвэрийн төсөл Засгийн газраас тогтоол гаргахаар хуучин журам, жишиг нормативуудыг өөрчлөхөөр хэмнэлт нь нэмэлтийн чиглэл рүү хандуулах талаар шийдвэрийн төсөл бэлтгэчихсэн, ярихад бэлэн байгаа. 

Д.Лүндээжанцан: -З.Энхболд гишүүн асуултаа асууя. Тэр шатахууны үнэ яагаад гэнэ ээ? Тэрийг нь хариулаадах. Шатахууны үнийг бууруулахыг яагаад дэмжихгүй байгаа юм бэ? Улаан сайд. Сангийн сайд Улаан.

Ч.Улаан: - Баярлалаа. Гантөмөр гишүүний асуултад тодруулга өгье. Гантөмөр гишүүн хууль санаачилж, нефть бүтээгдэхүүн дээр оногдуулж байгаа бүх татваруудыг тэглэх ийм санал ирүүлсэн л дээ. НӨТ-аас бусдыг нь. Энэ талаар бас тооцоо судалгаа хийж үзэхэд төсөв дээр 150 орчим тэрбум төгрөгийн ийм ачаалал шууд ирэхээр байна. Нөгөө талаар эдгээр татваруудаас санхүүжин хэрэгжиж байдаг замын сан мэтийн бас тодорхой хөрөнгө оруулалтын бодитой ажлуудын санхүүжилтэн дээр бас асуудал үүснэ. Нэг талаас.

Нөгөө талаас ер нь энэ татварыг бүгдийг ингэж тэглэх нь бол эдийн засгийн хувьд бол төдийлэн үр ашигтай биш гэж бид үзэж байгаа. Харин энэ одоо дэлхийн нийтийн жишгийн дагуу авдаг татвараа аваад, тэгээд харин тэр татварынхаа орлогоор энэ нефть бүтээгдэхүүний импортыг, энэ нөөц бүрдүүлэх арга хэмжээг урамшуулах тэр бодлогоо зөв тодорхойлох нь зүйтэй юмаа гэсэн ийм байр сууринаас асуудалд хандаж байгаа. 

Дотоодын нийт бүтээгдэхүүний 47 хувьтай тэнцүү хэмжээний төсвийн зарлага гарч байгаа нь бол үнэ ханшийн, энэ үнийн өсөлтөнд нөлөөлж байгаа гэсэн Гантөмөр гишүүний дүгнэлт зүйтэй дүгнэлт л дээ.Энэ зайлшгүй анхаарал татах ийм асуудал. Ер нь цаашдаа энэ төсвийн зарлагыг хорогдуулах, аль болохоор хэмнэлтийн горимд шилжих, илүү шат дамжлагыг цөөрүүлэх энэ чиглэлд хийх ажил бас их байгаа юм.

Үүнээс гадна одоо энэ үнэнд нөлөөлж байгаа бусад хүчин зүйлүүд бий. Ялангуяа энэ дэлхийн зах зээлээс стратегийн чухал бүтээгдэхүүнтэй хамтдаа импортлогдон орж ирж байгаа үнийн нөлөөллийг бид нар бүгдийг зохицуулах бололцоо бол үндсэндээ хязгаарлагдмал. Бид зөвхөн өөрт олгогдсон, өөрт байгаа эдийн засаг, санхүүгийн хөшүүргийн хэмжээнд энэ үнийн өсөлтийн хурдцыг сааруулах, хязгаарлах ийм бодлого явуулж байгаа.

Ер нь цаашдаа бол дотооддоо аль болохоор өөрийнхөө хэрэгцээг хангадаг үйлдвэрлэлүүдийг зохион байгуулах, цөөн импортлогч орнуудын нөлөөнөөс аль болохоор ангижрах, олон эх үүсвэрээс бүтээгдэхүүнээ импортлох зэрэг ийм зохион байгуулалтын шинжтэй асуудлуудыг ч гэсэн бас судалж эхлээд байгаа.

Д.Лүндээжанцан: -З.Энхболд гишүүн асуултаа асууя.

З.Энхболд: -Зах зээлийн нийгмийг сонгоод бид 18 дахь жилдээ явж байна. Тэгээд энэ бидний сонгож авсан нийгэмд юмны үнэ бол эрэлт нийлүүлэлт гэдэг хоёр юмныхаа муруй дээр нийлж байх ёстой байдаг. Хэн нэгэн хүн дур зоргоор энэ үнийг их байна гэж үзээд, эсвэл бага байна гэж үзээд өөрчлөх боломжгүй болгочихсон юм л даа. Тэгээд Засгийн газрын сүүлийн алхмуудыг хараад байхад үнийг одоо зохицуулж болно, буулгаж болно, тухайлбал гурилын үнийг 550 төгрөг,жижиглэнгийн үнийг бол байлгаж болно гэх мэтээр амалгаанууд яваад байгаа нь өөрөө зах зээлийг үймүүлээд байгаа юм.

Энэ зах зээлийн нийгэмд амьдарч байгаа манай дарга нар бас үгээ, хэлэх үгээ бодож байж хэлэхгүй бол буруу сигнал өгснөөс болоод зах зээл гажуудаад байгаа юм. Тухайлбал, гурилын татварыг тэглэх тухай хуулийн төслийг өргөн барьснаас хойш гурил импортолдог команиуд гурилаа зах зээл рүү оруулахыг нь болиулаад, гаалийн агуулахад хадгалаад байна л даа.  Тэгээд өнөөдөр хууль батлагдангуут маргааш татваргүй оруулж ирэхээ бэлтгээд байгаа юм. Тэгэхээр ямар дүр зураг гарч байна вэ гэхээр гурил орж ирэхгүй болохоор гурилын хомсдол үүслээ, энэ хомсдлоор УИХ-ыг айлгаж байгаад татваргүй болгочихож болж байна л даа. 

Цаашид бол энэ нэг их тийм явцтай арга биш юмаа. Энэ аргыг аль болохоор хэрэглэхгүй баймаар байгаа юм. УИХ ч яахав дээ тэгээд цагаан сарын өмнө гурилгүй болгочих вий гэж айгаад, үндэсний үйлдвэрлэлээ цохиж унагааж байгаад л татваргүй болгоод өгч байна л даа. Тэгээд дараа жилийн өдийд, цагаан сарын өдийд ч юм уу ийм зүйлийг бол хиймээргүй байгаа юм. 

Засгийн газар өөрөө гурил авчирч өгдөг, бензин авчирч өгдөгөө болиод 18 жил болж байгаа шүү дээ. УИХ нэг юмыг юу гэж дэмжиж байна вэ гэхээр үнэтэй орооцолдож болно оо, гэхдээ эрэлт нийлүүлэлтээ зохицуулах замаар ор л доо,нийлүүлэлтийг нь нэмэгдүүлэх замаар, нөөцөө нэмэгдүүлэх замаар ийм л аргаар оролцохоос өөрөөр оролцох бол буруу гэдэгтэй та санал нийлэх үү? Янз бүрийн комисс байгуулаад, тэр нь буулгачих юм шиг ярихаар нөгөө хүмүүс буулгачих ч юм уу гэж бодоод худалдан авалтаа багасгаад, ингээд болохгүй байгаа ийм зах зээлийн бус аргаар цаашид явмааргүй байна аа гэдэгтэй санал нийлэх үү? Нэг асуулт байна.

Эрчим хүчний сайд байна уу, үгүй юу. Сая Засгийн газрын хурлаар Говь-Алтай дизель генератор шинийг авлаа гээд л их гоё юм болчихсон юм шиг хэвлэлээр бичээд байх юм. Энэ жил чинь усан цахилгаан станц ороод, дизелийн түлш авахаа болихоор төлөвлөгөөтэй байсан шүү дээ. Тэгээд нөгөө Тайшир яасан бэ гэж би асуух гээд байна.  

Манай төсвийн зарлага бол тоймоо алдсан Ерөнхий сайд аа. 2006 онд манай төсвийн зарлага 900 тэрбум төгрөг байсан юм. Одоо 1900 тэрбум байна л даа. Нэг триллион төгрөгөөр даваад явчихсан. Тэгээд энэ төсвийн зарлагын реформ хийх талаар маш их яригддаг боловч бодитой ажил ерөөсөө хийгдэхгүй байгаа. Хэмнэж болохоор маш олон зардлыг Зарлагын хороо жил болгон төсвийн хэлэлцүүлгээр хэлдэг л дээ. Тэгээд одоо Сангийн яам Зарлагын хороотой хамтраад энэ дээр цагт хавчигдалгүйгээр суух санал дэвшүүлэх юм. Сангийн сайд аа.  


Д.Лүндээжанцан: - Баяр сайд, Ерөнхий сайд хариулъя.


С.Баяр: - Энхболд гишүүний асуултад хариулъя. Хариулахаасаа өмнө Ардчилсан намын зөвлөлийн дарга асуулт, хариулт явахаас өмнө зөвлөлийнхөө байр суурийг илэрхийлж, тодорхой зүйлүүд ярьсан. Энэ дотроо Засгийн газраас авч хэрэгжүүлж байгаа үнэ зохицуулалтын тал дээр авч хэрэгжүүлэх арга хэмжээгээ 20:80-ын харьцаатай бариач ээ гэсэн зөвлөмж, сануулга өгч байна. Би бол энэнтэй санал нийлэхгүй байна.


Өнөөдрийн байгаа нөхцөл байдал бас тийм онцгой нөхцөл байдал гэж үзэхүйц тийм нөхцөл үүсээд байгаа юм. Тийм учраас энд би харьцаа 20:80 биш одоогийн тулчихаад байгаа арга хэмжээнд 30 хувийн анхаарал, арга хэмжээгээ зарцуулах шаардлагатай байна гэж үзэж байгаа юм. Дунд хугацаанд үнийн зохицуулалтыг хангахад 30 хувь, ирээдүйд үнийг огцом өсгөхгүй байх, зохист харьцаатай байх гэдэг үүднээс 40 хувийг нь, өөрөөр хэлэх юм бол 30:30:40 гэсэн ийм харьцаатай байх нь зүйтэй болов уу гэж бодож байна. 


Мэдээж хэрэг зах зээлийн нийгэмд амьдарч байгаа бид зах зээлийн, эдийн засгийн ийм хөшүүргүүдийг хэрэглэх шаардлагатай л даа. Гэтэл бол гадаад, дотоодод жишээлбэл энэ улаан буудайн үнэ ийм өснө гэж хэн мэдэж байсан юм бэ. Өнгөрсөн хавраас хойш энэ чинь ер нь хоёр, гурав дахиад нугарчихлаа шүү дээ. Энэ бол зөвхөн Монголын асуудал биш нийт  дэлхийгээрээ ийм юманд орчихоод байна шүү дээ. Учир шалтгаанууд нь олон бий, олон байна. Энэ жил ургац муу гарсан улс орнуудад тийм нэг хүчин зүйл байна. 

Нөгөө талаас энэ ургасан ургацыг зөвхөн хүнсэнд биш, түлшинд хэрэглэдэг болоод гадаадын фермерүүд улаан буудай тариалахаасаа тэр маис, өөр бусад зүйл рапс энэ тэр тариалаад, тэрүүгээрээ одоо энэ био түлш, этанол бил үү дээ, тэрнийг хэрэглэдэг болоод байна. Энэнээс чинь болоод өнгөрсөн хавраас хойш энэ улаан буудайн үнэ огцом өссөн. Энэ бол манай ард иргэдийг шууд нэрвэж байна. Тийм учраас энэ түрүүчийн Засгийн газрын буруу гэдэг юм уу, ерөөсөө энэ төлөвлөлт бодлого байхгүйгээс биш гэнэтийн, форс мажор үүсч байна шүү дээ. Форс мажор үүсч байгаа учраас Засгийн газар энд бол тодорхой арга хэмжээнүүдийг авч, үнийг бууруулах асуудлыг ерөөсөө ярихгүй байгаа. Бууруулах бололцоо алга байна. Ямар ч байсан огцом өсгөөд, иргэд хөдөлмөрчдийг чирэгдүүлээд, сандаргаад, бухимдуулаад байхгүй байх талаар арга хэмжээ зайлшгүй авах хэрэгтэй байгаа юм. 

Тийм учраас 20 хувь гэдэг бол бага байна Гансүх дарга аа. Гарцаагүй 30 байж байж л асуудлыг зохицуулахаас өөр арга байхгүй. Миний оруулсан таницуулгад бол маш тодорхой заасан байгаа. Захиргаадалтын аргаар бол явж болохгүй ээ, зах зээлийн аргыг голчлон хэрэглэх хэрэгтэй. Гурилын хомсдол баталгаат агуулахын асуудал тавигдаж байна. Магадгүй ээ, тийм овжин зальжин байдлаар асуудалд хандаж байгааг үгүйсгэхгүй. Тэгэхдээ баталгаат агуулахад бол хэр хэмжээний юм байгааг би нягтлуулсан. Үдээс өмнө Баярцогт гишүүний хэлсэн хэмжээний юм тэнд үгүй юм билээ. Би түрүүчийн хариултан дээрээ хэлж байсан. Магадгүй ээ, Ерөнхий сайдын хувьд бол би дутуу мэдээлэлтэй байж болох юм. Баталгаат агуулахад бол тодорхой хэмжээний нөөц бол байна. 

УИХ-аас, Засгийн газраас оруулсан саналыг дэмжээд гаргасантай холбогдуулаад Засгийн газар дээр тодорхой, шуурхай зохицуулалтыг хийх шаардлагатай гэж өчигдөр орой 19 цагт Засгийн газрын ээлжит бус хуралдаанаараа бид ярилцсан. Энэ талаар бол тодорхой арга хэмжээ авах шаардлагатай байна. Ямар бололцоо байна, төсөвт ямар бололцоо байна, ер нь гишүүдийн асууж байгаа, санаа зовж байгаа зүйл яг ялгаагүй Засгийн газрын гишүүдийн санааг зовоож байна л даа. Бидэнд ямар хэмжээний агуулах байна, ер нь төр энд оролцож л байгаа юм бол тодорхой хэмжээний нөөц бүрдүүлэх,үнэ огцом өссөн үед тэр тухайн хүнсний барааны интервенц хийх гэсэн боломж бололцоондоо одоо баригдаад, зарим зүйлийг хүссэнээрээ хийж чадахгүй байна. Гэхдээ бололцоотой зүйлүүдээ бас анхаарч хийж байгаа.

Дахин хэлэхэд дан ганц захиргааны аргаар үнийн өсөлттэй тэмцэнэ, барина, буулгана гэж энэ Засгийн газар ерөөсөө хэлэхгүй байгаа. Магадгүй бидний хийж байгаа ажилд олон түмэндээ таниулах, ойлгуулах, тайлбарлах энэ ажил дутагдаж байгааг би үгүйсгэхгүй байна. Тийм ч байгаа. Тийм учраас Энхболд гишүүний саналыг хүлээж авч, одоо энэ Засгийн газрын гишүүд байна, Засгийн газрын хэвлэл, мэдээллийн алба байна, Ерөнхий сайд өөрөө, сайд нар энэ үнийн зохицуулалттай холбогдуулаад ард иргэдэд үнэн зөв мэдээлэл өгөх хэрэгтэй байгаа юм. 

Дэлхий дээр өсөөд байгаа үнийг ганц Монгол тогтоогоод бариад бууруулна гэж байхгүй. Гэхдээ ард иргэдээ үнийн огцом өсөлтөөс хамгаалах сэргийлэх нь бол аль ч Засгийн газрын үүрэг гэж ойлгож байгаа. 

Д.Лүндээжанцан: - Улаан сайд.

Ч.Улаан: -Баярлалаа. Энхболд гишүүн их тодорхой асуудал хөндөж, тодорхой санал тавилаа. Энхболд гишүүнтэй би санал нэг байна л даа. Үнийн өсөлт мэдээж эрэлт нийлүүлэлтээрээ, тэр хавьцаагаараа л оновчтой зохицуулагдана. Нийлүүлэлтэн дотор одоо бид нар аль болохоор  тасалдал гаргачихгүй байх, урт хугацаанд тогтвортой хангах, болж өгвөл хэрэглээгээ оновчтой болгох асуудлуудыг илүүтэй анхаарах нь зүйтэй. Энэ дээр би санал нэг байна.

Энэ хүрээнд төсвийн зарлагыг хорогдуулах, энэ чиглэлээр хамтран ажиллая, хамтарч судалъя гэдэг саналыг би бүрэн хүлээж авч байна. Ялангуяа захиргааны зардал, удирдлагын зардлыг хорогдуулах талаар бол Сангийн яам, Төсвийн байнгын хороо, Төсвийн зарлагын хяналтын дэд хороотой хамтраад энэ талаар бол тодорхой асуудлуудыг судалж, гаргаж тавъя, төрийн аудитын, Үндэсний аудитын газар дээр энд бас ашиглахаар их бололцоо бий. Бид энд ер нь бодлого боловсруулагчдын хувьд бас анхаарах нэг асуудал байгаа юм. Энэ эрэлтийг оновчтой зохицуулах талаар бид бас бодлогодоо байнга анхаарч байх ёстой. Бид бол одоо дандаа эрэлт нэмэгдүүлсэн бодлого явуулж байгаа шүү дээ. Энэ бол хөгжлийн шаардлага байна, тулгамдсан олон асуудал байна. 

Ийм учраас хөрөнгө оруулалтаа их нэмж байна, цалин тэтгэврээ нэмж байна. Татвараа хөнгөлж байна. Энэ маань бүгд эргээд дандаа эрэлтийг өсгөх бодлого. Тийм учраас оновчтойгоор эрэлтийг хязгаарлах, нийлүүлэлтийг оновчтойгоор зохицуулах энэ асуудалд иж бүрнээр нь анхааръя гэсэн ийм саналыг хүлээж авч хамтарч ажиллая. Баярлалаа.

Д.Лүндээжанцан: -Хүрэлбаатар сайд, Түлш, эрчим хүчний сайд, ажлын хэсгийн микрофон өгөөрэй.

Ч.Хүрэлбаатар: -Өнөөдөр энэ түлш, эрчим хүчний салбар үүсч байгуулагдсаны 85 жилийн ой болоод хоцорч ирсэндээ Их Хурлын гишүүдээс хүлцэл өчиж байна. Ингээд З.Энхболд гишүүний асуултад хариулъя.

Тайширын усан цахилгаан станц 2007 оны 11 дүгээр сард орох ёстой байсан. Яг өнөөдрийн байдлаар далангийн усан дүүргэлтийн хэмжээ зохих түвшингээс 3 метр доогуур байгаа учраас энэ усан цахилгаан станц ажиллах боломжгүй байгаа. Үүнээс гадна усан цахилгаан станцын үндсэн үйл ажиллагаанд нөлөөлөхгүйгээр бага сага ажил үлдсэн. Ийм учраас ирэх жилийн шар усны үер болон бусад бороо эд нарын байдлыг харгалзаад эхний хагас жилд орох болов уу гэсэн ийм тооцоог хийж танилцуулсан. Гэсэн хэдий ч бид нар гүйцэтгэгч компанитай гэрээний дагуу хариуцлага тооцож, зохих хэмжээний алдангийг бичихийг тооцож явуулахаар төлөвлөж байна. 

Говь-алтай аймгийн хувьд бол энд ид оргил ачааллын үед бол 3 мг.ваттын хүчин чадал хэрэгтэйгээс яг өнөөдөр байгаа нь 2 мг-ваттынх байгаа. Тийм учраас энэ жил шаардагдах, түрүүчийн Засгийн газрын хуралдаанаар шийдсэн хөрөнгөөр 2 ширхэг дизель генераторыг авахаар шийдвэрлэсэн. Энийг бол баруун аймгуудын нөөцөд бүртгэж авч, ер нь ямар нэгэн тохиолдол гарсан тохиолдолд ашиглана гэж үзэж байгаа юм. 

Д.Лүндээжанцан: - Гансүх гишүүн.

Л.Гансүх: - Баярлалаа. Ерөнхий сайдаас дараахь хоёр гурван зүйлийг асууя. Нэгдүгээрт, байнгын ажиллагаатай парламент байхад энэ онцгой албан татвар, нэмэгдсэн өртгийн албан татварын хязгаарыг ингэхэд өөрчлөх талаар парламентаас эрхийг нь авъя гэж оруулж ирсэн саналыг та өөрөө боловсруулчихав уу, анзаараагүй уншчихав уу, энэ дээр өөрийнхөө байр суурийг хэлээч. Яагаад вэ гэвэл энэ бол маш ноцтой юм. Таны амнаас гарч байгаа үг болгон зах зээлийн энэ үнийн индикатор, энэ янз бүрийн  хөдөлгөөнүүдийн үйл ажиллагааны гол, нэг бол хөдөлгөгч нь болно, нэг бол нураагч нь болно. 

Тийм учраас ойрхон ойрхон НӨТ юм уу, янз бүрийн татвар өөрчилнө гэдэг бол өөрөө хортой юм. Тэгэхээр энэ ийм том бодлогын юмыг, тэгээд байнгын ажиллагаатай парламент байхад энийг авна гэдэг бол өөрөө тийм их зөрчилтэй асуудал байгаа байхгүй юу. Тэгэхээр энэ дээр та өөрийнхөө байр суурийг хэлээч ээ гэж хэлмээр байна.

Хоёрдугаарт таны хэлж байгаа тодорхой авна гэсэн, та бол 30 хувь байна аа, 20 бишээ, арай бага байна гэж хэлж байвал оке тэр бол таны Ерөнхий сайдын эрх мэдлийн хүрээний асуудал. Ямар ч байсан 66 хувиас л дээшээ энэ үндэсний үйлдвэрлэл, энэ ажлын байр бий болгох, Монголын эдийн засаг гаднаас хамааралгүй байх  энэ асуудал дээр л зохицуулагдаж явах ёстой.  Энэ бол хатуу. Зүгээр өнөөдөр цаг зуурын шахаанд орсон юм таны хэлээр уг нь юу биш л дээ, фарж мажор ч биш л дээ. Яахав зүгээр энд тодорхой хариуцлага алдсанаас болоод фарж мажор үүсчихсэн юм. Тийм учраас хариуцлагын ч ойлго, нөхцөл байдлыг нь ч ойлго. Зах зээлийн тенденцийг нь ч ойлго. Өнөөдөр байгаа юмаа зөв хэлэх ёстой. Тийм учраас би тантай тэрэн дээр жаахан байр суурь өөр байна. Тэгэхээр нэгдүгээрт тэрэн дээр хариулаад өгөөч. 

Хоёрдугаарт, түрүүн хэллээ, тэр Завханы усан цахилгаан станцын асуудал. Өнөөдөр Эгийн голын асуудал дээр бид нар Ардчилсан нам аль дээрээс авахуулаад л үгээ хэлээд байгаа шүү. Энэ чинь аль дээр 10-аад жилийн өмнө байгаль орчны үнэлгээнд хийгдчихсэн юман дээр Эрдэнэбат гэж нөхөр зүтгэсээр байгаад заавал бариулах гэж байгаа байхгүй юу энэ дээр. Гэтэл өнөөдөр энэ гол нь урсгал нь тасарчихсан байгаа тухай яриад байгаа шүү дээ. Тэгэхээр энэ Эгийн голын усан цахилгаан станцыг түлхэж явуулах асуудлыг Ерөнхий сайд анхаараарай. Энэ бол онцгой юм шүү.

Гуравдугаарт танай сайдууд хэлсэн үгэндээ хүрэхгүй байна. Төр гэдэг бол, сайд гэдэг бол төрийн гүйцэтгэх ажилтнууд, жаахан хэтрүүлж хэлбэл зарц нь боол нь юм шүү. Төр гэдэг бол ард түмнээс сонгогдсон Их Хурлын гишүүд. Засгийн газар гэдэг бол түүнээс томилогдсон зарц нар юм шүү. УИХ-ын чуулган дээр сайд болж томилогдохдоо Дээд шүүхээс нэг өдөр Эрүүл мэндийн яаманд байдаг 5 газрын даргыг нэг өдөр Гүндалай халчихсан байхгүй юу. Зүгээр л нэг солиотой нь хөдлөнгүүт гарын үсгээ зурчихсан байхгүй юу. Тэрийг нь Дээд шүүх дээрээсээ шүүхээс болио гээд тушаал нь гараад 5 сар болж байхад тэр үед Төрийн нарийн бичгийн дарга байсан Батсэрээдэнэ гарын үсэг зурж байсан хүн сайд болоход нь асуухад би очингуутаа шийдвэрийг нь хуулийн дагуу гаргана аа гэчихээд өнөөдрийг болтол гаргаагүй сууж байгаа шүү.

Ийм  хариуцлагагүй, хэлсэн үгэндээ, төрийн өмнө зарцынхаа үгийг биелүүлж чадахгүй байх юм бол тэр ажлаа өгөөд дараагийнхаа хүнийг гаргаж байх хэрэгтэй шүү гэдгийг, ер нь бол бид хатуу шаардана. Ерөнхий сайд энэ дээр ямар байр суурьтай байгаа юм бэ? Та өөрийнхөө байр суурийг хэлнэ үү гэж хүсч байна. Баярлалаа.

Д.Лүндээжанцан: - Баяр сайд. Ерөнхий сайд  хариулъя.

С.Баяр: -Баярлалаа. Гансүх даргын асуултад хариулъя. Энэ саналыг хэн нэгэн биччихээд би анзааралгүй уншчихсан тийм санал бишээ Гансүх дарга аа. Би энэ саналыг харин маш зөв зүйтэй санал оруулж байна аа гэж бодож байгаа. Манайх байнгын ажиллагаатай парламенттай. Тэгэхдээ парламентаар аливаа асуудал хэлэлцэхэд тодорхой дүрэм, журам, горим байдаг учраас тодорхой хугацаа шаардагддаг. 

Гэтэл гадаад зах зээл дээр гарч байгаа гэнэтийн өөрчлөлт, дотооддоо болж байгаа зарим зүйлээс хамаараад бараа бүтээгдэхүүний нийлэлт тасарч, буурч байгаа ийм болзошгүй нөхцөлд импортын барааны онцгой татвар, нэмэгдсэн өртгийн албан татвар болон бусад тусгай албан татваруудыг тодорхой хязгаар дотор, санасны зоргоороо биш, тодорхой хязгаар дотор зохицуулж байх бололцоог Засгийн газарт өгөх юм бол энэ зохиомол хөөрөгдөл, энэ одоо гарах гэж байгаа шийдвэрийн сургаар нь эрхэм гишүүд бас асуусан шүү дээ, сургаар нь үнэн дээр тоглодог ийм зүйлүүдийг таслан зогсооход бас шаардлагатай тийм хөшүүрэг Засгийн газарт бий болох юм болов уу гэж бодож, итгэж байгаа.

Тийм учраас энэ бол Ерөнхий сайд миний өөрийнх нь санаанд яв цав нийцэж байгаа ийм саналыг би оруулж ирж хэлж байгаа юм. Халаа сэлгээ, Батсэрээдэнэ даргатай холбоотойгоор тэр асуудлыг Батсэрээдэнэ даргатай энэ асуудлыг бид сайдтай бид нар энийг бас ярьсан. Эмнэлгийн удирдлагатай холбоотой, өөр бусад зүйлүүдтэй холбоотой Засгийн газрын хурлаар албан ёсоор яриагүй байна, тодорхой шийдвэрүүд ойрын үед гарах болов уу гэж бодож байна. Батсэрээдэнэ сайд энэ дээр тодорхой зүйл хэлэх үү.

Д.Батсэрээдэнэ: - Төрийн нарийн бичгийн дарга арай сонгогдоогүй, Засгийн газрын хуралдаанаар орж томилогдоогүй байна. Энэнтэй холбоотойгоор тэр газрын дарга байсан хүмүүстэй уулзсан. Бид нар бол тодорхой тохиролцоонд хүрчихсэн байгаа. 

Д.Лүндээжанцан: - Одоо асуулт асуух гишүүд асуултаа асууж дууссан. Ер нь бол өмнөх мэдээллийн цагаар асуулт асууж, үг хэлэх нь хамт явж байсан юм. Гэхдээ энэ дээр бол Амаржаргал гишүүн эхэлж ойлголцсон учраас эхлээд энэ дээр гаргая. 1 цаг 30 минутанд дуусгах ёстой. Одоо 16, 17 минут үг хэлэх ийм хугацаа байна.  Тэгээд эхнээсээ үгээ хэлж эхэлье гэж. Амаржаргал гишүүн. Хамгийн түрүүн бүртгүүлсэн юм. Аль болохоор олон  хүн үг хэлэхийн тулд  хоёр минут, нэг минутаар л үг хэлцгээе.

Р.Амаржаргал: - Баярлалаа. Тэгэхээр би түрүүн яриад эхэлчихсэн нэг гурав, дөрвөн санал байсан. Ерөнхий сайд тэрийг анхаарч байгаа биз дээ. 

Нэгдүгээрт нь, төрийн баримт бичгийн боловсруулалтын тухай асуудлыг хөндөж тавьсан. Хоёрдугаарт нь тендертэй холбоотой асуудлыг хөндөж тавьсан. Гуравдугаарт нь захиргааны эрх мэдлийг нэмэгдүүлээд байгаа нь эцсийн дүндээ бас бизнесээ хохироочих вий дээ гэдгийг би анхааруулж хэлсэн. 

 Дөрөвдүгээрт нь бас нэг зүйл хэлэх гэсэн юм. Засгийн газрын үйл ажиллагаа өөрөө их шуурхай, хариуцлагатай. Засгийн газрын гишүүдийнх нь сэтгэлгээ нь бас их зөв байвал зүгээр юм шиг байгаа юм. Тэгээд энэ маягаар ажиллахгүй бол өөрөө энэ чинь инфляцийг бас нэг хөөрөгдүүлдэг хэрэгсэл болчихоод байна аа гэж би хувьдаа ойлгож байна. Таны танилцуулсан мөрийн хөтөлбөрт бол тухайлбал монополийн эсрэг хуулийн төсөл дээр саналаа өгнө, одоо хурдан оруулна гэсэн байгаа. Тодорхой хэдэн гишүүд энэ хуулийн төслийг өргөн барьчихаад Засгийн газарт оруулчихсан байгаа. Гэтэл одоо болтол Засгийн газар саналаа өгөөгүй л байж байх жишээтэй. Иймэрхүү байдлаар шуурхай ажиллахгүй бол болохгүй байхаа гэдгийг хэлье.

Ер нь хэд хэдэн асуудалд цаг хүлээгээд суугаад байгаа шүү дээ. Одоо тэр элчин сайд нарын асуудал байж байна. Өнгөрсөн хавар, зун л бараг яригдаж байсан, одоо болтол элчин сайд нар нь тодорхойгүй байж байна, дэлхий даяараа хараад л, хэдэн хүмүүсийг томилох юм уу, томилохгүй юм уу гээд сууж байдаг. Сая одоо Засгийн газар маш тодорхой арга хэмжээ авлаа гэж бодож байна. Хариуцлага алдсан хүмүүстээ хариуцлага тооцоод, албан тушаалаас нь огцруулаад, чөлөөлчихсөн байхад өө бөөн баяр, бөөн бололцоо гарч ирлээ гэдгийг нь далимдуулж байгаа юм шиг салбарын сайд нар нь шинээр хүмүүс томилохдоо тэгээд л бараг Засгийн газартаа ч бараг мэдэгдэхгүй шахуу тэгээд томилоод томилоод явчихсан юмнууд хүртэл яригдаад байж байна шүү дээ.

Тэгээд иймэрхүү байдлаар нь нэг тийм оппортунистүүд эргэн тойрон ажил төрлийг чинь явуулахгүй саад болоод байх вий. Энийг цаашдаа анхаарч ажиллаарай гэдгийг хэлэх гэсэн юм.

Дөрөвдүгээрт нь, шийдлийн хувьд бол нэг ийм асуудлыг орхигдуулсан юм шиг байгаа юм.  Эмзэг давхаргынхан гэдэг маань энэ үнийн өсөлтөөс хамгийн их хохирч байгаа хүмүүс шүү дээ. Тэгэхээр энэ хүмүүстээ шууд татаас өгдөг тийм тогтолцоо байдаг. Та тэрийг бас мэдэж байгаа. Энэ асуудлыг бас цаашид энэ хөтөлбөртөө анхаарч үзээч ээ. Тэгэхгүй бол эцсийн эцэстээ зарим нэгэн хүнд бол гурилын үнийг, талхны үнэ хэдэн төгрөгөөр өсч байсан ч хамаагүй тийм орлоготой хүмүүс бас байж л байгаа шүү дээ. Тэгэхээр ийм механизмыг бол бид нар цаашдаа анхаарч ажиллах ёстой юм болов уу гэсэн ийм санаа хэлэх гэж байгаа юм.     

Тэгээд эцэст нь хамгийн гол хэлэх гэсэн санаа юм юм бэ гэхээр бол энэ үнийн өсөлт бол түр зуурын юм биш юм шиг байна. Та ч гэсэн түрүүн өөрөө асуултад хариулж байхдаа хэллээ. Ер нь бол нэг нэр томъёо бий болчихлоо шүү дээ. Инфляци гэдэгтэй адилхан агифляци гэдэг шинэ нэр томъёо гарч ирчихээд, энэ маань бол үнэхээр дэлхийг хамарсан томоохон үйлдэл болчихоод байна. Улаан буудайн үнэ 5 дугаар сард 200 доллар байсан одоо 9 сарын байдлаар 400 доллар болоод өсчихсөн байх жишээтэй дэлхийн зах зээл дээр. Тэгэхлээр энэ том, ийм процесс явагдаж байгаа фундаментальный процесс явагдаж байгаа бол Монголын эдийн засгийн тогтолцоо маань өөрөө ямар байх ёстой вэ гэдгийг бас нэлээн бодсон, тийм арга хэмжээнүүдийг ер нь илүү анхаарч ажиллавал яасан юм бэ гэж би хувьдаа ойлгоод байгаа юм.

Эцсийн дүндээ бол хүн амын орлогын бүтэц дотор нь хүнсний бүтээгдэхүүний эзэлж байгаа хувийн жин нь өөрөө их бага байдаг, тэгээд тэнд гарч байгаа өөрчлөлт нь бол нэг их эмзэглэх хэмжээнд хүрдэггүй, тийм л тогтолцоо бий болчих юм бол энэ асуудал байхгүй шүү дээ. Тэр рүү хүртэл бас нэлээн тодорхой ажлууд хийх ёстой юм болов уу гэж бодож байна. Тэгээд ийм 6 санааг бас Ерөнхий сайд маань цаашдаа анхаарч ажиллаарай гэсэн санаа хэлэх гэсэн юм. За баярлалаа.

Д.Лүндээжанцан: -Энэ мэдээллийн цагийн дараа шууд чуулган үргэлжилж хуралдана. Тийм учраас гишүүд намын бүлэг, зөвлөлийнхэн гишүүдээ бүрэн байлцуулаарай. Их Хуралд суудалтай намуудын төлөөллүүд, энийг бүлэг, зөвлөлийн ажлын албадууд зарлана шүү. Тамгын газар. Мурат гишүүн үг хэлнэ.

А.Мурат: - Энэ удахгүй он шилжих гэж байгаа. Өмнөх он дээр УИХ дээр төлөвлөгдсөн хөрөнгө оруулалтын чиглэлийн ажлууд бол их хангалтгүй явж байгаа гэж бодож байгаа юм. Өөрөөр хэлбэл зөвхөн би өөрийгөө тойргийн хувьд бол хөрөнгө оруулалт, тэр төлөвлөгдсөн ажлууд бол нэг тал хувьтай л явж байгаа, үлдсэн тал хувь дээр бол одоо чиглэлийн яам яамдууд одоо яах юм бэ, он шилжсэний дараа ямар арга хэмжээ авах юм бэ, дараа жилд яаж давхцах юм бэ энэ тал дээр бол ойрын үед УИХ-д энэ чиглэлээр Эдийн засгийн байнгын хороон дээр бол асуудал оруулах нь зүйтэй байх аа гэж ингэж бодож байгаа юм. Нэгдүгээрт анхааруулж хэлэх гэсэн зүйл.  

Хоёрдугаарт бол сөрөг хүчний өнөөдөр гол анхаарлаа хандуулах ёстой асуудал гарцаагүй үнийн хөөрөгдөл болж байгаа юм. Өнөөдрийн сонин дээр бичсэн юм байна лээ. Ардчилсан нам дээр… гурил татварын эсрэг байна, ийм тийм гэж. Энэ чинь өөрөө улс төрийн асуудал биш юм. Засгийн газар энийг онцгой анхаараач  гэж хэлмээр байна.

Өчигдөр Хүнс, хөдөө аж ахуйн яамны сайд гурилын үнийг 550 дээр энэ он дээр барина гэсэн. Энэ бол Засгийн газрын байр суурь мөн байх гэж бодож байна. Засгийн газрын танхимын гишүүний хувьд. Тийм учраас энийг бол маш их хүмүүс баяртайгаар хүлээж авч байна лээ. Энэ дээр бол бид сар тутам үнийн хяналт тойрог тойрог дээрээ анхаарал тавьж, бас холбогдох Засгийн газар асуулга тавьж ажиллах болно. Энийг бас хэлсэн амандаа хүрвэл сайн байна гэж хэлмээр байна. Ийм хоёр зүйлийг анхааруулж хэлье гэж албан ёсны болгож. 

Д.Лүндээжанцан: - Баярцогт гишүүн үгээ хэлье. Тэр жижиглэнгийн үнэ, бөөний үнэ гээд маргаад байгаа шүү өчигдөрөөс хойш. 550 төгрөг гэж, тэрийгээ яг яагаарай. Нэг тийш. Ерөнхий сайд бөөний үнэ гэж байна шүү. 

С.Баярцогт: - Ерөнхий сайд анхныхаа мэдээллийг ийм чухал асуудлаар хийгээд, нэлээн тийм ажил хэрэгч саналууд оруулж ирсэнд талархалтай байна. Тэгээд би Ерөнхий сайдад санал болгож хэлэх гэж байгаа зүйл нь бол гол нэр төрлийн хүнсний бүтээгдэхүүнүүд бол Монголдоо зуун хувь үйлдвэрлээгүй цагт бол байнга өндөр байх юм байна аа. Тийм учраас ард  түмэндээ бол энэ учир байдлыг нь маш тов тодорхой ойлгуулах ёстой гэж би бодож байгаа юм. Сурталчилгааны журмаар. 

Тэгэхгүй одоо өнөөдрийн Үнэн сонин дээр гарч байгаа маягаар асуудлаа шийдвэрлэнэ гэж байгаа бол энэ хол явахгүй ээ. Өөрөө өөрсдийнхөө үгэнд унана шүү. Эхлээд жижиглэнгийн үнийг 550-д барина гэж  өчигдөр ярьж байсан, өнөөдрөөс бүгдээрээ бөөний үнийг 550-д барина гэж байгаа, яваандаа бол барьж чадахаа болино шүү. Би бол бодитой тоон дээр л ярьж байгаа юм. Одоо би миний авсан тоогоор бол Өег компани 2412 тонн, Альяка гэдэг компани 221.5 тонн, Ариун импекс гэдэг компани 2114 тонн гурил жишээ нь оруулаад ирчихсэн байгаа байхгүй юу. Тэгээд би дахиад үзүүлэх гэж байгаа юм. Одоо Ургамал ЗМ гэдэг компани 11 дүгээр сарын 3 гэхэд гэрээ хийгээд одоо 3000 тонн, тэгээд удахгүй 90 мянган тонныг оруулж ирнэ гээд гэрээнүүд хийчихсэн байгаа байхгүй юу. Тэгээд энэ надад юу төрүүлээд байна вэ гэхээр маш яарч оруулж ирж байгаа, татвар хөдөлгөж, асуудал шийдэж байгаа энэ хэлбэрүүд юу байна вэ гэхээр  дандаа тендер, бөөний худалдааг тэтгэж байгаа байхгүй юу. Жижиглэн дээр үнэ бол хэзээ ч буурахгүй ээ. 

Тийм учраас өчигдрийн яарч даарч батлуулсан энэ асуудлууд бол ажил хэрэг болохоосоо илүү хор болно. Би яагаад хор болно гэж байгаа юм бэ гэхээр нийгэмд маш их хэмжээний хүлээлт үүсчихнэ. За үнэхээр талх тарианы үнэ, гурилын үнэ хямдхан байх юм байна, бензиний үнэ хямдхан байх юм байна, хямдхан байлгаж бол чадахгүй. Магадгүй цагаан сар хүртэл хямдхан байлгаж магадгүй. Цагаан сарын дараа ч гэсэн бид нар амьдарна шүү дээ. Одоо монголчууд наадам, цагаан сараар юмаа хэмждэгээ больё л доо бүгдээрээ. Тийм учраас би энэ судалгааны материалууд дээр үндэслээд ер нь дэлхийн тенденц ийм байна аа. Монголын боломж ийм байна аа. Тийм учраас бид нар үнийн хэт өсөлтөөс бол нийт үйл ажиллагааныхаа 20-30 хувийг чиглүүлээч ээ. 

Дотооддоо үйлдвэр, үйлчилгээ явуулах чиглэлд 70, 80 хувиа зориулаач ээ гэдэг ийм л хөтөлбөр дэвшүүлээч гэж хүсээд байгаа юм. Тэгж чадах юм бол илүү үр дүн хүрнэ. Би тэгээд байн байн яриад байгаа энэ Оросын судалгааны материал байгаа юм. Гурилын үнэ, буудайн үнэ хоёр шууд хамааралтай мөртлөө талхны болон гурилан бүтээгдэхүүний үнэ бол ерөөсөө бууралтаас огт хамаарахгүйгээр өсөөд байгаа байхгүй юу. Тэгэхлээр жижиглэн дээр гурил болон талхны үнэ барина гэдэг асуудал бол их хүнд юм байна аа. Энэ бол зуун хувь өөрийгөө хангаж байгаа улс дээр гарч байгаа асуудал шүү дээ.       

Гэтэл бид нар импортоор 40-60 хувиа бүрдүүлж байгаа газар жижиглэн дээр үнээ барина гэдэг асуудал болон талх, гурилан бүтээгдэхүүн дээр үнээ барина гэдэг бол маш их хүндрэлтэй. Тийм учраас би энэ программыг бол яг тодорхой тоон дээр яриад, энэ дээр бол аль нэг нам улс төр хийхээ больё, 3-5 жилийн дотор зуун хувь дотооддоо хангана гэж байгаа бол ийм маягийн зорилтууд тавина гэдгээ яриад, энэ хооронд бол асуудлуудаа шийдвэрлэ гэж хэлмээр байна. (Д.Энэбиш 15.52-16.52)

Хоёрдахь гол асуудал бол бензиний үнэ асуудал биш гэж би бодож байгаа. Одоо бүгдээрээ Их Хурлын гишүүд, Засгийн газрын гишүүд өнөөдөр гараад гудамжаар алх гэрээ хүртэл. Хэдэн машинтай зөрөх нь вэ. Бүх зөрлөг дээр машинууд хахчихсан байгаа. Энэ өөрөө юу хэлээд байна вэ. Бензин бол одоогийн энэ машин унаж байгаа улсад проблем биш байна. Зохицуулалт өөрөө бензиндээ биш, бензиний үнэ биш байна. Хэрэглээндээ байна.

Тэгэхээр би илүү харин хотод машин дээр татвар тавь. Хотод энэ маягаар зохицуулалт хийх бололцоо байна. 

Д.Лүндээжанцан: Хотын утааг бууруулахад машин дээр яах нь зүйтэй ч байж магадгүй. За Бакей гишүүн. 

А.Бакей: Баярлалаа. Ер нь сүүлийн саруудад бараг сар тутам гурил, будааны үнэ 2-З хувь өсөөд байгаа. Ерөөсөө сар тутам шүү дээ. Тэгэхээр энэ хурдаараа өсөөд байх юм бол энэ ард түмний амьдралд маш их хүнд байдлыг үүсгэх гэж байна  л даа. Тэгэхээр нөгөө талаар ард түмэн ч гэсэн энд хүлээлт бий болсон байна. Төр засгаас ямар арга хэмжээ авах нь вэ. Энийг бууруулах, хазаарлах ямар арга зам байна вэ гэж хараад байгаа. Тэгэхээр одоо төр засгаас өнөөдрөөс эхлээд авч байгаа арга хэмжээ бол гол нь нийлүүлэлтийг нэмэгдүүлэх, нийлүүлэлтийн хүчин зүйлд тулгуурласан бодлого байна л даа. Гол нь нөөц бүрдүүлэх, нийлүүлэлтийг нэмэгдүүлэх. Үүний зэрэгцээ бол хамгийн гол нь монопольд тавих хяналтыг их тодорхой болгох хэрэгтэй байна.

Миний бодож байгаагаар бол ер нь яг үнийг тогтооход мэдээж ихэнх бараа, бүтээгдэхүүний үнэ зах зээлээр тогтоогдож байгаа л даа. Тэгэхдээ шатахууны хувьд бол, гурилын хувьд бол бас энэ монополийн хүчин зүйлд нэлээд давамгай байр суурь эзэлж байгаа шүү. Энэний зэрэгцээ монополийг задлах, өрсөлдөөнийг дэмжих чиглэлээр Засгийн газар тодорхой бодлого явуулах хэрэгтэй байна гэдгийг санал болгож байна. Ингээд дуусгая даа.

Д.Лүндээжанцан: Гантөмөр гишүүн. З минут дутуу байна одоо. З минутад багтаана.

Л.Гантөмөр:  Баярлалаа. Энэ дээр үнийн өсөлттэй дайн зарлах Засгийн газар гэж би хувьдаа ойлгож хүлээж байсан. Энэ хийх гэж байгаа ажлуудыг нь харахад өөрсдөө ч гэсэн та нар энэнд итгэлтэй байгаа юмуу. Нэг ийм юм хийгээд тийм үнийн өсөлтийг барьчихна, эдийн засгийн тогтворжуулчихна, хүмүүсийн амьдрал гайгүй болчих байх гэсэн итгэл би та нарт байхгүй байх гэж харж байна.

Энэ дотор ямар нэгэн бодитой судалгаа бол нэгдүгээрт алга байна. Судалгаан дээр гаргасан зөв дүгнэлт алга байна. Жишээ нь Хятадын эдийн засаг 2008 онд инфляци нь 8.5 хувь байхад яах юм бэ. Тэр тухай хариултуудыг өг л дөө. Их Хуралд мэдээлэл хийх гэж байгаа бол эдийн засгийн жаахан зөв бодлого гаргасан бичиг баримт оруулж ир нэгдүгээрт. Хоёрдугаарт шаардлагагүй хэрэгцээ, хэрэглээ гэж сая Улаан сайд ярьсан. Тэр хэрэглээг бий болгож байгаа нь бид нар өөрснөө шүү, Засгийн газар өөрөө. Нэг триллион 900 тэрбум төгрөгөөр амьдарч байна шүү дээ. Тэр бэлэн гаргаж байгаа үргүй, буруу  зардлуудаа л больчих. Үнэхээр л та нар үнэтэй байлдъя, үнийг тогтвортой, яг энэ 2.6 сая хүн амьд таарсан тэр үнийг байлгая л гэж бодож байгаа бол илүү өгөөд байгаа тэр зардлаа зогсоочих. Зөндөө зардал байгаа шүү дээ. Тэрийгээ боль л доо зогсоо. Өнөөдрөөс эхлэн тэр төрийн байгууллагын хүлээн авалтуудыг болиул. Шаардлагатай тэр тахианы махны нийлүүлэлт энэ сард нэмэгдэж байна. Тэрийг зогсоо л доо. Өөрсөндөө өөрснөө гарын үсэг зураад бэлдээд байгаа мөнгөний хоосон нийлүүлэлтүүдээ больчих. Эхний ээлжинд тэрийгээ л хийчих. Тэгэх юм бол энэ Ерөнхий сайд чинь үнэтэй тэмцэж байна гэдгийг Их Хурал ч харна, ард түмэн ч харна.

Тэгэхгүйгээр хэдхэн төрлийн бараа, бүтээгдэхүүнийг Их Хурал нэг сар орчим толгойгоо гашилгаж байгаад гурил, мах, нефть гээд З юм гаргачихсан. Энийг зохицуулалт хийхийн тулд бид нар нэг баахан нөөц бүрдүүлнэ гээд хөөрхий гаргачихсан тэр юман дээр та нар ингээд төлөвлөгөө боловсруулж оруулж ирчихээд за энэ чинь үнэтэй тэмцэж байна шүү гэж ярьж байгаа бол худлаа шүү Ерөнхий сайдаа, буруу шүү.

Ялангуяа тэр Улаанбаатар хотод их хэмжээний бензин хэрэглэдэг машиныг 1 дүгээр сарын 1-нээс эхлэн болиулах хэрэгтэй төрийн захиргаанд, бүгдийг нь болиул. Тэрийг унасан дарга болгоныг ажлаас нь хал л даа. Энэ очсон сайд нар шинэ машин худалдаж авч болохгүй, очсон сайд болгон дандаа шинэ машин худалдаж авдаг. Тэгээд дахиад хий хэрэглээ нэмээд байгаа юм. Өөр дээр нь байхгүй эрхийг харьяа агентлагаараа хийлгэдэг, магадгүй тэр дор нь байгаа улсын үйлдвэрийн газраар авахуулдаг. Тэр болгоныг л зогсоо л доо. Одоо машин авсан сайд нар авсан машинаа зарла. Тэгээд би энийг унана гэж бод. Хамгийн эцэст нь хэлэхэд энэ Засгийн газар 6-хан сарын хугацаатай гэж, 6 сард Монгол Улсыг авч явна гэдэг ойлголтоор ажиллах юм бол Монгол Улсын хэтийн эдийн засаг нурна шүү гэдгийг байнга бодож байгаарай. Энэ Засгийн газрын залгамж чанар гэж байдаг. 8 оны бүхэл бүтэн эдийн засгийн хандлагыг тогтоох дээр анхаарч ажиллаарай гэдгийг эцэст нь хэлмээр байна. Тэгэхгүй бол шинэ жилийг давъя, цагаан сарыг давъя, наадам хүргэе, сонгууль хүргэе гэж бодож байгаа бол сая тэр Баярцогт гишүүний хэлдгээр бүр 8 оны төгсгөлөөр бид нар юутай учрахыг хэлж мэдэхээргүй байгаа шүү.

Д.Лүндээжанцан:   Ингээд үг хэлэх, асуулт асууж үг хэлэх асуудлууд хамт явсан.

Харамсалтай нь 1 цаг 30 минутад цагтаа дуусгах дэг зөрчигдөөд жаахан хэтэрчихлээ. Ингээд Ерөнхий сайдын УИХ-ын гишүүдээс асуулт асууж үг хэлж дууслаа.

Ерөнхий сайдын мэдээллийг Чуулганы нэгдсэн хуралдаан дээр сонслоо.

Ерөнхий сайд, Засгийн газрын танхимын гишүүдэд мэдээлэл дээр яригдсан зүйлүүдийг анхааралдаа авсан байх гэж бид найдаж байна. Ингээд их ажил хийх шаардлагатай болж байна.

Одоо УИХ-ын чуулганы нэгдсэн хуралдааны үйл ажиллагаа үргэлжилнэ. Гишүүд орж ирээрэй.

Сонгуулийн хуульд нэмэлт, өөрчлөлт оруулах тухай асуудлыг хэлэлцэнэ. Одоо ингээд юу тарж байгаа байх. Их Хурлын гишүүн, Засгийн газрын гишүүн сайд нар сууж сууцгааж байнаа. Манайхан өөрсдийнхөө асуудлыг оруулчихаар гарч давхидаг энэ дутагдлыг яахгүй шүү. Гишүүд сууцгаа. МАХН-ын бүлгийн ахлагч Нямдорж гишүүдээ оруулна. Ардчилсан намын зөвлөлийн ахлагч Гансүх гишүүдээ оруулъя. Өөрөө байна. Нямдорж дарга гишүүдээ оруул. Ирцэнд 52 гишүүн орсон байна одоогоор. Ирцэнд орсон гишүүд ороод ир.

Санал, дүгнэлт тарав уу. Тамгын газрынхан санал, дүгнэлтийг бушуухан тараа.

Ингээд Даргын дэргэдэх зөвлөл хуралдсан. Энэ 5 дахь өдрийнхөө Геодези, зураг зүйн хууль хэлэлцэх ёстой байсан юм. Энэ хойшлогдож байна. 

Найм.УИХ-ын сонгуулийн тухай хуульд нэмэлт, өөрчлөлт 

оруулах тухай хуулийн төсөл /хэлэлцэх эсэх/

Одоо УИХ-ын сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцье.

Хууль санаачлагчийн илтгэлийг УИХ-ын гишүүн З.Энхболд танилцуулна. Энхболд гишүүнийг индэрт урьж байна. 

З.Энхболд: УИХ-ын гишүүн, хэн ярих вэ.

Д.Лүндээжанцан: За яриарай. Батхүү гишүүн.

З.Энхболд: УИХ-ын гишүүн Нямсүрэн, миний бие хамтран Монгол Улсын үндсэн хуулийн 26 дугаар зүйлийн 1 дэх хэсэг, Монгол Улсын Их Хурлын тухай хуулийн 7.1.3-т заасан бүрэн эрхийнхээ дагуу Монгол Улсын Их Хурлын сонгуулийн хуульд өөрчлөлт оруулах тухай, Сонгуулийн төв байгууллагын тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай хуулиудын төслийг санаачлан УИХ-д өргөн мэдүүлж Төрийн байгуулалтын байнгын хороогоор хэлэлцэх эсэхийг нь шийдсэн болно.

Төсөл боловсруулах болсон үндэслэл, шаардлагын талаар яръя. 

Сонгуулийг бэлтгэн явуулах удирдлага, зохион байгуулалтын үйл ажиллагааг боловсронгуй болгон сайжруулах, Монгол орны өнөөгийн байдал, намуудын төлөвшил зэргийг харгалзан зарим өөрчлөлтийг Монгол Улсын Их Хурлын сонгуулийн тухай хуульд оруулах шаардлага байна гэж үзлээ. Ялангуяа сүүлийн үеийн сонгуулийн үйл ажиллагаанд ажиглагдаж байгаа сонгогчдын нэрсийн жагсаалтыг будлиантуулах, үүнээс үүдэн гарах маргаан байнга гарч байна. Иймээс сонгогчдын нэрсийн жагсаалтыг сум, дүүргийн иргэний бүртгэлийн алба хариуцан гаргаж байх, саналын хуудас, сонгогчийн үнэмлэхийг нэгдсэн бар, кодтой болгох, түүнчлэн Сонгуулийн ерөнхий хорооны гишүүдийн дагаж мөрдөх ёс зүйн дүрмийг Сонгуулийн ерөнхий хороо тогтоох нь зохимжгүй байгаа тул УИХ-аас тогтоож байх зэрэг зарим өөрчлөлтийг хуульд оруулах шаардлагатай байна.

Ингээд дорхи хуулийн төслийг санаачиллаа.

Хуулийн төсөл нь 4 зүйлтэй. 

1. Хуулийн 2.1-ийг сум, дүүргийн иргэний бүртгэлийн ажилтан, сум, дүүргийн баг, хорооны нутаг дэвсгэрт оршин суугаа сонгогчдын нэрсийн жагсаалтыг хаягийн бүртгэлийн дагуу иргэний бүртгэлтэй тулган шалгаж Сонгуулийн ерөнхий хорооноос баталсан маягтаар хоёр хувь үйлдэж, санал авах өдрөөс З сарын өмнө Сонгуулийн ерөнхий хороонд, Сонгуулийн ерөнхий хороо нь санал авах өдрөөс 25-аас доошгүй хоногийн өмнө хэсгийн хороодод тус тус өгөх бөгөөд аймаг, нийслэлийн засаг даргын дэргэдэх иргэний бүртгэл, мэдээллийн алба уг үйл ажиллагааг нутаг дэвсгэрийнхээ хэмжээнд хариуцан зохион байгуулна гэж өөрчлөн найруулахаар тусгав.

2. Хуулийн 23.3, 44.3-т сонгогчийн үнэмлэх болон саналын хуудас нь нэгдсэн бар кодтой байхаар өөрчлөн тусгав.

3. Сонгуулийн ерөнхий хорооны гишүүдийн ёс зүйн дүрмийг УИХ-аар батлахаар өөрчлөв.

4. Сонгогчдын саналыг татах зорилгоор хүлээн авалт, дайллага цайллага, сонгуулийн бус олон нийтийн арга хэмжээ зохион байгуулахыг хориглохоор заасан одоогийн хуулинд тийм заалт байгаа. Ийм заалтыг зөрчсөн тохиолдолд зөвхөн нэр дэвшигчийг нэрсийн жагсаалтаас хасах арга хэмжээ авах байсныг чангатган нам эвсэлд нь арга хэмжээ авахаар өөрчлөн тусгав.

Практик амьдрал дээр хуульд заасны дагуу сонгуулийн маргаан гарсан тохиолдолд ач холбогдол нь өнгөрсөн хойно нь хэдэн жил, хэдэн сараар хойно шийдвэр гардаг, цаг хугацаа ихээхэн алдагддаг тул хуулийн 57.5 дахь хэсэгт 14 хоногийн дотор сонгуулийн байгууллагууд эцэслэн шийддэг байх, ямар нэгэн давж заалдах шатгүй болгохоор ингэж өөрчилсөн болно.

Хэд хэдэн заалтыг сонгуулийн хуулиас хасахаар санал оруулж байгаа. 6.3, 13.3, 28.2, 30.11, 37.11.17 тус тус заалтууд байгаа. Эдгээр заалтууд нь Сонгуулийн хуулинд орсон эмэгтэйчүүдийн 30 хувийн квотыг алга болгох, мөн гадаадад амьдарч байгаа иргэдийг санал авахаар хуулинд заасан байсныг сонгуулийн системтэй холбогдуулан боломжгүй учраас Сонгуулийн ерөнхий хорооноос гаргасан саналыг үндэслэн тус тус хүчингүй  болгохоор тооцохоор 4 дүгээр зүйл дээр оруулсан байгаа. Эдгээр сонгуулийн хууль, Сонгуулийн төв байгууллагын хууль, Эрүүгийн хуульд орсон өөрчлөлт бол  ийм байгаа.

Одоогийн Эрүүгийн хуулийн 331 дүгээр зүйлд хорооны гишүүн, бусад албан тушаалтан сонгуулийн баримт бичгийг хуурамчаар үйлдсэн, санал хураалтын дүнг зориуд буруу гаргасан гэдэг томъёолол байгаа. Энэ тодорхойгүй заалтыг тодорхой болгож хорооны дарга, гишүүн бусад албан тушаалтан сонгуулийн баримт бичгийг хуурамчаар үйлдсэн, УИХ-ын сонгуулийн тухай хуулийн 50.3-т заасныг ноцтой зөрчиж санал хураалтын дүнг зориуд буруу гаргасан, 57.4-т заасныг ноцтой зөрчиж буруу шийдвэрлэсэн, мөн гэж өөрчлөхөөр илүү тодорхой зүйл заалт болгож оруулж байгаа.

Тэгээд эдгээр З хуулийн өөрчлөлтийг хэлэлцэн шийдвэрлэж өгөхийг хүсч байна. Анхаарал тавьсанд баярлалаа.

Д.Лүндээжанцан:   Энхболд гишүүнд баярлалаа.

Одоо хууль санаачлагчийн илтгэлтэй холбогдуулан асуулт асуух гишүүд асуултаа асууя.

Асуулттай гишүүн алга байна. Одоо Байнгын хорооны санал дүгнэлтийг сонсъё.

Төрийн байгуулалтын байнгын хорооны санал, дүгнэлтийг УИХ-ын гишүүн Бат-Үүл танилцуулна. Бат-Үүл гишүүнийг индэрт урьж байна. Гишүүд орж ирээрэй. Одоо санал хураалт болно.

Э.Бат-Үүл: УИХ-ын дарга, эрхэм гишүүд ээ.

УИХ-ын гишүүн Р.Нямсүрэн, З.Энхболд нарын 2007 оны 12 дугаар сарын 14-ний өдөр өргөн мэдүүлсэн Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Төрийн байгуулалтын байнгын хороо 2007 оны 12 дугаар сарын 21-ний өдрийн хуралдаанаараа хэлэлцсэн бөгөөд төслийг чуулганаар хэлэлцэхийг хуралдаанд оролцсон гишүүд санал нэгтэй дэмжсэн болно.

Байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: Бат-Үүл гишүүнд баярлалаа.

Одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя.

Дэгийн тухай хуулийн 19.3.4-т заасны дагуу төслийн талаар Байнгын хорооноос гаргасан санал, дүгнэлтийг дэмжсэн З хүртэл, эсрэг байр суурьтай З хүртэл гишүүн үг хэлнэ гэж заасан. Үг хэлэх гишүүд үгээ хэлье. Бат-Үүл гишүүн үгээ хэлье.

Э.Бат-Үүл: Би энэ эмэгтэйчүүдийн 30 хувийг хасч байгаа явдлыг зохисгүй зүйл гэж үзээд байгаа юм. 

УИХ-ын өмнө баталсан хуулинд угаасаа энэ хийгдээд орчихсон. Тэгээд энийг заавал хүргэх шаардлагагүй байсан. Тэгэхдээ энэний нэг чухал үндэслэл байдаг юм байна. Миний шүтэн биширдэг нэг гүн ухаантан Пертонал Расол гэдэг гүн ухаантан бол энэ эмэгтэйчүүдийн сонгогдох эрхийн асуудал яагаад их чухал хурц юм бэ гэдэг тухай их сайхан зүйл хэлсэн байна лээ. Яагаад вэ гэхээр ерөөсөө улс төр гэдэг ойлголт бий болсноос хойш эмэгтэйчүүд сонгох эрхээ олж аваагүй, хүн төрөлхтний түүхийн өнөө хүрсэн түүхийн энэ хугацааны 90 гаруй хувийг явжээ. Эмэгтэйчүүд сонгох эрхээ ерөөсөө дөнгөж нэг 50-иад жилийн өмнө л олж авсан байгаа юм, сонгох эрхийг нь.

Урьд нь эмэгтэйчүүд сонгуульд оролцох эрхгүй байсан байна лээ л дээ. Одоо бол эмэгтэйчүүд сонгогдох эрхийнхээ төлөө яваад байгаа юм. Мэдээжийн хэрэг энэ төр гэдэг бий болж 6000 жил болохдоо бол энэ сонгогдох эрх мардагдаж ирсэн ийм учиртай юм байна л даа.

Тэгээд уг нь УИХ өнгөрсөн сонгуулийн хуулийг батлахдаа их зөв зүйтэй шийдвэр гаргасан. Одоо энийг заавал эргэж мацаж тийм хүйсийн маргаан болгох шаардлагагүй байсан юм гэж би үзээд байгаа юм.

Яах вэ эмэгтэйчүүд маань 30 хувь сонгогдох эрхээ хэрэгжүүлье л гэж гуйсан энийг нь бид нар өнөөдөр заавал асуудал болгож ярьж байх хэрэггүй гэж үзсэн гэдгээ би хэлье. Би тэгээд түрүүн энийг хэлж байхад би Их Хурал дээр хэлсэн шүү дээ. Удахгүй явсаар байгаад эрчүүд бас сонгогдох эрхээ гуйх цаг ирнэ шүү. Ийм зохисгүй байдлыг бид өөгшүүлэх хэрэггүй гэж үзэж байгаагаа хэлмээр байна.

Д.Лүндээжанцан: Гүррагчаа гишүүн.

Ж.Гүррагчаа: Би энэ дээр ийм бодолтой байгаа юм. Энэ хууль гэдэг бол үндсэндээ нэг ёсны хүчирхийлэл, төрийн зүгээс үзүүлдэг дарамт, хязгаарлалт байгаа юм. 

Эмэгтэйчүүдийн хувийг ингэж тогтоож өгч байгаа явдал бол үнэн хэрэг дээрээ манай эмэгтэйчүүдийн бас нэр төрд халдсан хэрэг гэж би бодож байгаа юм. Яагаад заавал 30 байх ёстой юм бэ, 50, 60, 70, 80 яагаад байж болдоггүй юм бэ. Энэ утгаараа энэ 30 гэдэг тусгүй асуудал. Нийгэмд эзлэх байр суурийн хувьд манай эмэгтэйчүүд тоогоороо ч гэсэн, юугаараа ч гэсэн 50 хувь нь байгаа. 50 давсан хувьтай байх ёстой.

Тийм учраас ингэж эмэгтэй хүний эрхийг ямар нэгэн хэмжээгээр хязгаарлаж 30 гэдэг юмуу ийм өчүүхэн тоо тавих нь их зохимж муутай гэж бодож байгаа юм. Тийм учраас ингэж хуулинд ингэж оруулж өгч байгаа нь эмэгтэйчүүдийг ямар нэгэн хэмжээгээр дорд үзсэн асуудал юм шиг манай эмэгтэйчүүдийн зүгээс хүлээж авах байх, эхчүүдийн зүгээс ингэж бодох байх гэж бодож байгаа юм. Тийм учраас энэ 30 гэдэг юм энэ хуулинд байх зохисгүй. Энэ ямар нэгэн шагнал урамшуулал биш, энэ хязгаарлаж дарамталж байгаа ийм хэлбэр. 

Тийм учраас энэ 30 хувийг ч гэсэн хасчих нь зөв гэж бодож байгаа юм. 

Д.Лүндээжанцан: Тэгэхээр доторхи асуудлыг нь хэлэлцэх эсэхээ шийдвэл дараа нь яригдах асуудал нэлээд байгаа шүү дээ. Бакей гишүүн. Алга байна. Отгонбаяр гишүүн үгээ хэлье. Татаж авсан уу.

Ингээд үг хэлэх гишүүд үгээ хэлж дууслаа. Одоо санал хураалт болно. Ийм учраас гишүүд орж ирье. Ирцэнд 43 гишүүн орсон байна. Ирцэнд орсон гишүүд орж ирээ. Орж ирэхгүй бол автоматаар татгалзсанаар гарна шүү дээ. 

Энэ хооронд би хэдэн редакци танилцуулъя. Редакци байгаа.

Онцгой албан татварын тухай хуульд нэмэлт оруулах тухай редакци та бүхэнд тарсан. 

1.8.1 дүгээр зүйл. Онцгой албан татварын тухай хуульд дор дурдсан агуулга бүхий хэсэг нэмсүгэй.

1.8 дугаар зүйлийн 1.10 дахь хэсэг гээд тэгээд 8.10 байгаа, 2.8 дугаар зүйлийн 11 дэх хэсэг гэсэн.

Онцгой албан татварын тухай хуульд нэмэлт оруулах тухай хуулин дээр, редакци дээр саналтай гишүүн байна уу. Алга байна. Сонслоо.

Нэмэгдсэн өртгийн албан татварын тухай хуульд нэмэлт оруулах тухай хуулийн төсөл байна. Хууль хэрэгжих хугацаа нь ердийн журмаар явна. Саналтай гишүүн байна уу, алга байна, сонслоо.

Нийгмийн даатгалын тухай хуульд өөрчлөлт оруулах тухай хуулийн төсөл байна. Эцсийн найруулга байна. Саналтай гишүүн байна уу, байхгүй байна. Сүхбаатар гишүүн яасан юм бол. Сүхбаатар гишүүн техникийн шинжтэй юм хэлсэн. Тэрийг нь юун дээр ярьсан юм шиг байна манай ажлын хэсэг дээр.

Төсвийн ерөнхий хуулин дээр З.Энхболд гишүүн, Төсвийн тухай хуулин дээр Энхтүвшин гишүүн нар саналаа хэлнэ.

Төсвийн ерөнхий хуулийн З.Энхболд

З.Энхболд: Ерөнхий сайдын урсгал зардлын багцан дотор аутсорсингийн 2 тэрбум төгрөгийн зардал дээр дунд нь таслал хаясан байна лээ. Наад хуулин дээр чинь харагдахгүй. Урсгал зардлын задаргаан дээр харагдаж байгаа. Таслал хаясан байгаа. Ийм үг байгаа юм. Аутсорсингийн мэргэжилтэн бэлтгэх, гадаад аутсорсингийг хөгжүүлэх гэж байсныг таслалгүй явчихсан байна лээ. Тэгэхээр Сангийн яам өөр дээрээ залруулга хийчихвэл болж байгаа юм.

Д.Лүндээжанцан: Энийг нь Нарантуяа даргаа. Энэ таслалын асуудал тэр их утгатай юу.

З.Энхболд: Хоёр арга хэмжээг нэг юм шиг харагдуулаад байна таслалгүй болохоор.

Д.Лүндээжанцан: Тэгвэл энэ таслалыг нь тавъя гэж.

З.Энхболд: Байнгын хороон дээр санал хураахдаа таслалтай бичиж өгснийг сүүлийн редакци орж ирэхдээ таслалгүй болчихсон явна лээ.  

Д.Лүндээжанцан: Тэгвэл таслалын асуудал байна. Энийг яаж шийдэх юм бэ. Энэ чинь зарчмын гэж үзэх үү.

З.Энхболд: Зарчмын биш, редакци гэж үзнэ.

Байнгын хороон дээр миний бичиж өгсөн юм бол таслалтай байгаа. Хэвлэгдээд ирэхдээ таслалгүй болчихсон явж байна лээ.

Д.Лүндээжанцан: Тэгвэл тэр таслалыг нь энэ дээр авч үзээд буцааж яг тэр юутай нь тулгаад үзье дээ эх материалтай нь. Энхтүвшин гишүүн.

Ө.Энхтүвшин: Энэ Засгийн газрын Хэрэг эрхлэх газрын даргын багцад байгаа тэр 13.3.18 дээр сумдын багийн дарга, эмч нарыг унаажуулах гэсэн Хөвсгөлийн бүх баг гэчихээд байгаа юм. Бүх баг биш юм байгаа юм энэ бол. Тэр доор нь сумуудыг заачихсан байгаа юм. Тэгэхээр энэ бол Цагаан-Уул, Цэцэрлэг, Бүрэнтогтох, Харбулаг сумдын болон Мөрөнгийн төд төд гээд ингэж задарч өгөх юм байгаа юм. Энийг тэр юун дээрээ, бүх гэхээрээ энэ болохоо байчихаж байгаа юм. Нэгд тэр байна.

Хоёрдахь  нь дараа нь тэр 18.2.1.32-т байгаа “Баасанжавын нэрэмжит музей, сургууль, барилгын дуусгал” гэснийг энэ бол “нэрэмжит музей, сургалтын төв байгуулах” гээд орчих юм байгаа юм. Барилга дээр бол 10 сая төгрөг яагаад ч хүрэхгүй. Сургалтын төв гэдгээрээ орох юм.

Д.Лүндээжанцан: Энхтүвшин гишүүний редакци хийж байгаа манай Тамгын газар дээрээ очиж тодруулна шүү тэр улсуудтай. Энэ Энхтүвшин гишүүний энийг авъя.

Раднаа гишүүн.

Ч.Раднаа: Тэр 18-ын хэд хэдэн дугаарыг 4 зураастай хийчихсэн байна. 18 гээд З зураастай байх ёстой. 5-ын ромбо тооны ар талд. 4 зураад хаячихсан байна лээ. Аягүй олон тэгээд явчихсан байна лээ.

Д.Лүндээжанцан: Техникийн шинжтэй 18 гэсний дараа баахан зурааснуудыг нь авах нь байна шүү. Хэд байх ёстой гэнээ.

Ч.Раднаа: 18 гэхэд 5-ын ард З зураас хийх ёстой юмыг 4 зураас хийгээд явчихсан байна лээ.

Д.Лүндээжанцан: З зураас байхыг 4 зураас болсон байна гэнэ, тэрийгээ зас.

Ингээд Төсвийн тухай хуулин дээр бол редакцийг өөр саналгүй бол редакци сонслоо.

Хөгжүүлэх сангийн төсвийн редакцийг өдөр сонсоод авчихсан байгаа.

Даатгалынхыг авчихсан байгаа. 

Одоо Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Байхгүй байна, авлаа.

Төсвийн байгууллагын удирдлага, санхүүжилтийн тухай хуульд нэмэлт оруулах тухай хууль дээр саналтай гишүүн байна уу. Байхгүй бол эцсийн найруулгыг сонслоо.

Төрийн албаны тухай хуульд өөрчлөлт оруулах тухай, хүчингүй болсонд тооцсугай гэсэн ганцхан заалттай энэ дээр саналтай гишүүн байна уу, байхгүй байна. Эцсийн найруулгыг сонслоо.

Засгийн газрын тусгай сангийн тухай хуульд нэмэлт оруулах тухай гээд, ноймер сольсон дээр саналтай гишүүн байна уу, алга байна. Эцсийн найруулгыг хийлээ.

Онцгой албан татварын тухай хуульд өөрчлөлт оруулах тухай гэсэн 40 хүртэл хатуулагтай гээд нөгөө архины асуудал байгаа. Энэн дээр саналтай гишүүн байна уу, алга байна, эцсийн найруулгыг сонслоо.

Монгол Улсын 2008 оны төсвийн тухай, Монгол Улсыг хөгжүүлэх сангийн 2008 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоол дээр саналтай гишүүн байна уу, алга байна. Эцсийн найруулгыг сонслоо.

Ингээд дуусч байгаа юм шиг байна. Үлдсэн юм байхгүй биз. Эцсийн найруулгыг сонслоо. Гишүүд хуралдаа орж ирье. Нямдорж дарга гишүүдээ хуралдаа оруулаадах.

Гансүх дарга гишүүдээ хуралдаа оруул. Одоо  санал хураалт болно шүү дээ. 40 гишүүн ирцэнд байгаа юм байна. Ингээд би юуг уншъя.

Байнгын хорооны санал, дүгнэлттэй холбогдуулж үг хэлж дууссан. Одоо хуулийн төслийг хэлэлцэх эсэх асуудлаар санал хураая.

Байнгын хорооны саналаар Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай, Сонгуулийн төв байгууллагын тухай хуульд өөрчлөлт оруулах тухай, Эрүүгийн хуульд өөрчлөлт оруулах тухай хуулийн төслийг хэлэлцье гэсэн саналын томъёоллоор санал хураалт явуулъя.

Санал хураалт явуулж байна шүү. Хэлэлцье гэсэн саналын томъёоллоор санал хураалт явуулж байна, хэлэлцье гэж. Дараа нь доторхи асуудлыг нь ирэх 7 хоногт 1 дэх өдөр бүлэг, зөвлөлөөрөө ярих хэрэгтэй.

Санал хураалтад 43 гишүүн оролцож, зөвшөөрсөн 39, татгалзсан 4, 90.7 хувийн саналаар эдгээр хуулиудыг хэлэлцэх нь зүйтэй гэж үзлээ.

Ингээд хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Төрийн байгуулалтын байнгын хорооны хурал 2 дахь өдөр байгаа. Бүлэг, зөвлөлүүд энэ хуулийнхаа доторхи зарчмын шинжтэй, агуулгынх нь асуудлуудыг маш сайн яриад Төрийн байгуулалтын байнгын хорооны хуралд саналаа оруулж ирж ярих хэрэгтэй шүү.

Энэ дээр их анхааралтай. Олон газраас бичиг баримтууд ирж байгаа, янз бүрийн бичигнүүд. Энэ та бүхэнд танилцуулагдсан байх. Ингээд энэ 12 сарын 29-нөөс өмнө энэ сонгуулийн хууль болоод тойрог байгуулах асуудал шийдэгдсэн байх учраас маш шахуу байгаа гэдгийг гишүүд анхаараарай.

Өнөөдрийн чуулганы нэгдсэн хуралдаанаар хэлэлцэх асуудал дууссан тул хуралдаан хаасныг мэдэгдье /16.55-17.25 цаг, В.Оюун/.

Хуралдаан 17 цаг 25 минутанд өндөрлөв.

Соронзон хальснаас хянаж буулгасан:

